СТЕНОГРАФСКИ БЕЛЕШКИ
од  Петтото продолжение на Триесеттата седница на Собранието на Република Македонија, одржана на 23 мај 2012 година
Седницата се одржа во Собранието на Република Македонија, сала 1, со почеток во 11,15 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија.
Трајко Вељаноски:  Дами и господа пратеници,
Продолжуваме со работа по Триесетата  седница на Собранието на Република Македонија.

Пратениците: Ристо Манчев, Милорад Додевски, Авдија Пепиќ, Васил Пишев , Љубисав Иванов Ѕинго, Борислав Стојменов, Ердоган Сарач, Али Ахмети, Ермира Мехмети, Ирфан Деари, Рафет Муминовиќ, Арбен Џафери, Мендух Тачи и Орхан Ибраими ме известија дека се спречени да присуствуваат на седницата. 
Колеги пратеници дозволете ми од мое и од ваше име на припадниците на  Влашката заедница да им го честитам денешниот празник, 23 мај,  Националниот ден на Власите.

Продолжуваме понатаму.

Точка 4- Предлог на закон за изменување и   дополнување на Законот за процена, по скратена постапка, второ и трето читање.
Извештаите на Комисијата за политички систем и односи меѓу заедниците, како матично  работно тело и Законодавно-правна комисија ви се  доставени односно поделени.

Комисијата за политички систем и односи меѓу заедниците, како матично  работно тело и Законодавно-правна комисија  не поднесоа дополнет предлог на закон бидејки на нивните седници нема  усвоено амандмани, што е услов за изготвување на Дополнет предлог на закон.

Отворам општ претрес.

Ги повикувам предлагачот и пратениците  кои сакаат да говорат по општиот претрес на законот да се пријават за збор.

За збор е пријавен и има збор господинот Стојко Пауновски, повелете.

Стојко Пауновски: Благодарам. 

Почитувана заменик министер, почитувани колеги пратеници.

Она  што го имаме денеска како предлог законско решение  е  Законот за процена донесен, односно направени измени поврзани со измената за овластени проценувачи односно овластени проценители во локалните самоуправи, меѓутоа треба да се задржиме кај Законот за проценка на други работи кои што се случуваа во Собранието на Република Македонија кога истиот овој закон, истото ова законско решение ни беше донесено како прелог законско решение и тогаш  помина Законот и имавме поплаки од оние на кои што се однесуваше тоа законско решение. 

Сите вие знаете дека  со  тоа законско решение иако во Република Македонија има и  Комора на проценители, имаше и овластени проценители кои што си формираа сопствени друштва за проценување  како трговци поединци, како друштва за вршење на проценка со законот кој што го донесовте токму во овој Парламент им беше одземено правото на сите тие трговски друштва и трговци поединци да вршат проценка  на имот и сите нивни проценки да идат преку Бирото  за судски вештачења. Тоа го направивте и се однесуваше и за банките, и за лицата кои што ја обавуваат  оваа дејност со тоа што тој закон овде си помина. За среќа опозициската партија, односно опозицијата не го подржа тој закон велејки дека има одредени несогласности, има одредени работи кои што треба да се изменат и дека има работи кои што треба да им се дозволат на оние за кои што еднаш е донесен веќе закон, на кои  што веќе им е кажано дека можат да обавуваат дејност на процена наеднаш тоа право да им биде одземено. 
За среќа набргу, после 2-3 месеци, откако банките почнаа да не издаваат кредити без нивните проценители, кога овластените проценители во трговските друштва и трговци поединци се побунија  во Комората на проценители веднаш дојде до измена на тоа законско решение и она што беше донесено беше на  банките и на штедилниците, а  и трговските друштва и трговци поединци како проценители да можат и понатаму да ја обавуваат дејноста, да  можат да го користат нивниот печат и да можат да си остваруваат приходи по тој однос.

Она што се прави и кое ни е дадено денеска како предлог на законско решение, а кое што се однесува на измена на членот 2 и членот 5 каде  што е кажано кој е проценувач, па во членот 5 се бришат  одредени точки за да на крај се каже дека  овластени проценители ќе можат локалните самоупарви да имаат вработено како сопствени проценители. Она што вчера го слушнавме кога се зборуваше  за Законот за даноци на имот овде се кажа дека досега локалните самоуправи ниту имале,  ниту работеле онака како што треба.

Тоа е крајно некоректно бидејки на сите ни е јасно дека сите закони што ги носиме се во насоки на подобрување на  услугите на  граѓаните, а со проценителите должни беа од  Министерството за економија, кога стана збор за Законот за процена да ни се дообјаснат одредени работи кои што тогаш побаравме да бидат објаснети.

Имено со ова  што се дозволува на локалните самоуправи, а која измена доаѓа и кај Законот за даноци на имот  и каде што се  воведува овластен проценител да биде вработен во локалните самоуправи, а воедно  да можат доколку воочат дека не им е потребен проценител,  тоа е посебно кај помалите локалните самоуправи, да можат да користат услуги на проценител од овластена куќа и од овластен трговец поединец.
Она  што треба да ни биде дообјаснето со Законот за процена дали кај даноците на имот, дали кај она што значи измена за самиот закон за процена, дали  предвиделе при самата измена она што значи воведување на проценител во локалните самоуправи, дали Министерството за економија смете дека секој  нареден  промет на недвижнини кој што ќе се врши во локалните самоуправи, сето она што ќе треба да се процени во нареднит период кога одредени лица ќе имаат  соодветен недвижен имот ќе биде работа на  проценителите од 1.1. 2013 година, од кога е предвидено да стапи во сила овој закон, дали овие проценители во локалните самоуправи ќе се зафатат со работа што значи сето она што досега е пријавено како имот на  граѓаните, а кој што имот знаеме  во поголем  број на локални самоуправи и неколку пати беше зголемуван од она  што првобитно кога се донесе  Законот за данок на имот  беше пријавено од граѓаните, сега овие проценители дали повторно ќе земат и ќе  се зафатат со работа, со нова проценка, на се она што граѓаните на  тие локални самоуправи го пријавиле како данок на имот. Тоа е едното прашање.

Дали при вршењето на проценка на имот во локалните самоуправи,  бидејќи знаеме дека не постојат само проценители од областа на финансиите и од областа на економијата, постојат проценители од областа на градежништво, од областа на урбанизмот, така да сите тие проценители дали локалните самоуправи се  должни да вработат и должни се да имаат во своите редови проценител кој што ќе биде вработен само од економија,  бидејки се работи за утврдување на пазарна вредност на  сите тие недвижнини и дали  согласно овој закон истите тие проценители ќе можат да ги завршат  сите работи кои што се предвидени или се предвидуваат во понатамошниот период.
Она што  трбаше да биде допрецизирано во овој Закон за процени потрбно е да се  предвиди и да се каже дали во Законот за проценка е утврдена  одредена методологија по која самите проценители ќе постапуваат. Имено се слушна дека не може некаде каде што има  мермер и гранит и некаде каде што има обичен под да бидат  исто проценувани, меѓутоа треба да сфатиме дека досега во сите локалните самоуправи се утврдени одредени методологии, поделени се по реони утврдувањата на она што значи утврдување на недвижниот имот и секој промет на недвижен  имот беше проценуван врз основа на она што значи каде се  наоѓаше тој објект. Ако ние со  овој закон за процена им дадеме овластување на локалните самоуправи и на проценителите да постапуваат онака како што е предвидено, а не согласно условите на пазарната економија и дали тој објект, таа пазарна вредност на тој објект ќе биде доволна за да се  остварува некаква економска вредност треба да ни биде дообјаснето и истото треба да го слушнеме денес пред да изгласаме еден закон  со кој што утре, задутре можеби ќе ги оштетиме самите граѓани во локалните самоуправи.
Имаме случаи кога имаме феноменални објекти кои се изградени надвор од центарот на градот и  при проценка која што денеска се предлага, проценка само на пазарна вредност може да вреди далеку повеќе од некој објект кој што е во центарот на  градот, а  кој што е понеуреден. Меѓутоа треба да знаеме дека и најголемиот промет на сите тие недвижнини, економски промет кој што го остваруваат се врши токму  во централните градски подрачја и затоа останува на проценителите да се направи посебна методологија која што ќе биде законски подржана за да нема субјективност при проценувањето на објектите. Имено дадено  право на градоначалникот да избира и да прима  проценител, а сите знаете дека Комисијата за проценување на имот досега беше формирана  од Советот на локалните самоуправи. Според тоа таа субјективност од она што  го слушнавме од одредени колеги да не дојде до одредени градоначалници се стават во  улога на оние кои што ќе вршат проценка, а проценителите да бидат само параван дека нешто се врши законски потребно  е комплетно и  дообјаснување и да биде направена една методологија  согласно која ќе постапуваат и проценителите без разлика што има и посебен закон за проценка. Благодарам. 
Трајко Вељаноски: Благодарам.

Има реплика заменик министерот за  правда, повелете.
Билјана Бришкоска-Бошковски: Благодарам.

Почитувн  пратеник јас на неколку работи во врска со вашето излагање  ќе обрнам внимание.

Невистина е дека проценувачите кои што  имаа лиценци пред донесување на овој закон имале  важечки лиценци.

Лиценците кои што им беа  издадени на лицата кои што вршеа проценка во Република Македонија  од страна на Агенцијата за приватизација им истекоа во 2005 година. бидејки постоеше и таква ситуација се донесе  Законот за проценка со кој што се даде можност за  регулирање на оваа област, односно да може  сите лица кои што сакаат да вршат дејност проценка да можат да подлежат на соодветна обука и врз основа на  спроведената обука да можат да добијат уверение за положен стручен испит, а подоцна  оние правни лица кои што сакаат да се занимаваат со дејноста проценка да можат да добијат лиценца од страна  на надлежното министерство.
Со Законот за проценка се уредени сите области во кои што се врши проценка, како  што и самиот кажавте за земјоделие, градежни работи итн.

Значи  членот 5 од Законот за проценка ги уредува сите области за кои што се врши проценка.

Исто така  во членот 5 став 2 се  наведени надлежните министерства кои што  ги издаваат лиценците за вршење на проценка од овие области.

Законот за проценка исто така уредува дека сите министерства кои што ги  издаваат  лиценците за проценка се тие  кои  што ги донесуваат методологиите врз основа на кои што ќе се спроведува проценката од страна на овластените проценители или пак проценители кои што имаат положено  стручен испит,  а се вработени во банки  и штедилници, согласно предложениот закон единици на локалните самоуправи или од  страна на вработени во Бирото за судски вештачења.
Значи можам да потврдам дека од страна на министерствата донесени се  сите методологии врз основа на кои што во дел од министерствата веќе се спроведени првичните обуки, а во дел од министерствата веќе се во тек првичните обуки, веќе имаме и издадени уверенија за  положен  стручен испит за проценка во  однос на  одредени области на проценка, така  да во  тој дел можам да кажам дека Законот за проценка  грантира сигурност и законитост во делот на проценувањето.
Со оглед  на краткото време да кажам и тоа дека во   единиците на локалните самоуправи само со предложениот закон се  зголемува стручноста на вработените лица со тоа што веќе  се ставаат во системот на закон односно  ќе биде спроведена обука и ќе положат стручен испит за  да  можат законите целосно и совесно да ги спроведуваат во своите проценки.
Трајко Вељаноски: Благодарам. 

Господинот Стојко Пауновски има контрареплика, повелете.

Стојко Пауновски: Благодарам заменик министер,

Споменавте нови лиценци, вие знаете ли дека во Република Македонија има проценители кои што долго време ја работат работата, имаат лиценца за работа, кои што веќе формирале трговските друштва и поголем дел од нив се трговци поединци.
Вие сега воведувате тие повторно да полагаат стручни испити, истото како што го правите кај овластените ревизори. Значи она што  го носите сега е како за ревизорите, за две години да им дадете времени лиценци за да повторно некој после преполага.

Сметам дека со самото носење на закони вие немате доверба во она што значи кога на некој ќе му се даде овластен процениотел, или овластен ревизор дека истиот може само да се надоградува и да стекнува искуство, а не на секои две години истиот тој да преполага. Дали истото се случува кај адвокатите, дали истото се случува кај нотарите или сте нашле доволен број на приходи за да може овој број на лица  кои што работат за интересите на Републиката секогаш  да им земате дополнителни средства за преполагање на тие испити. Благодарам. 

Трајко Вељаноски: Благодарам. 

Има збор господинот Горан Сугарески, повелете.
Горан Сугарески: Благодарам претседателе. 

Почитуван заменик министер, почитувани колеги пратеници.

Госпоѓо заменик министер читајки го  образложението на законот или поточно последиците кои што вие предвидувате дека ќе произлезат од предложените законски решенија велите дека со предложеното законско решение се има за цел да се обезбеди непречено пресметување на даноците на недвижен имот од  страна на единиците на локалните самоуправи  и остручување на кадри кои  ги  пресметуваат даноците.
Госпоѓо заменик министер сакам да ве прашам една работа. Кој досега го  спречуваше ова да се случи. Значи законот  ви е донесен во август 2010 година, во Службен весник излезен на 31.8. 2010 година каде што и пратеничката група на СДСМ гласаше за овој закон.  што вие подоцна направивте со тој закон?  Зошто не го имплементиравте овој закон? Зошто  министерствата доцнеа со носењето на подзаконските акти кои требаше тогаш да ги донесат. Гледам дека се согласувате со таа работа, меѓутоа одговор нема. Очекувам во вашето образложение да ни кажете зошто тогаш министертвата не ги донесоа. Дали целта  на овој Закон е навистина да има проценители во Република Македонија или како  што вие сега во денешното решение како што е на седница на Собранието на Република Македонија ни предлагате локалните самоуправи односно градоначалниците во локалните самоуправи примат луѓе кои што ќе бидат проценители во самата институција.
Образложението што го давате вели да заради намалување на финансиските трошоци кои што би ги имала локалната самоуправа, а  не заради други причини. Дали тоа значи дека досега Советот на општините предлагаше лица кои што требаше да бидат надворешни проценители, кои што надворешни проценители требаше да си ја работат својата работа. Сакате вие да кажете дека лицата кои што досега ја обавуваа таа работа не чинеа, сега  треба овие лица кои што ќе бидат примени, партиски ќе бидат  примени и затоа ова законско решение се носи, нема друга позадина  и причина, бидејки на обуките што се правени ланската година на 11 и 13 мај положија 178 проценители од кои што 170 лица за недвижен имот и 80 лица за транспортни средства. Ама тогаш министерот за транспорт и врски не излезе да подели сертификати на тие лица. Знаете ли кои лица во општините имаат полагано, кои што не се од ВМРО ДПМНЕ.  Тие лица имаат полагано и затоа сега наново се прави оваа измена за да тие лица добијат такви сертификати и да бидат вработени во локалните самоуправи. Затоа сега повторно се прави оваа измена за тие лица да добијат такви сертификати и да бидат вработени во локалната самоуправа. Гарантирам дека ова е така.
Дали целта на донесувањето на овој закон беше проценителите да извршуваат самостојна професија која ќе биде независна и непристрасна. Со донесувањето на законот беше предвидено таа професија да ја обавуваат само регистрирани трговци поединци или трговски друштва. Затоа, во Законот се предвидени високи цени на чинење на оваа професија, 500 евра или просечно брутоплата нека не биде 500 евра, нека биде 350 до 400 евра во Република Македонија. Една таква членарина треба да биде платена во делот на она што треба да ги платат, што значи заедно со делот на осигурувањето на евентуалната штета на странките, која за трговец поединец сигурно нема да биде помала од 300 евра или едно  завидно ниво од околу 100 евра. сето тоа би било во ред ако останеа првите решенија на законот, но со сегашните измени што се предлагаат мислам дека максимално се  деградира професијата на проценител и затоа овој закон во тој дел, барем јас така лично како пратеник гледам, станува беспредметен.

Мислам дека овие измени што ги предлагате со членовите на законот преставуваат судир на интереси бидејќи проценката не може да се врши во делот на странката во досието, но најважно од се како што кажав претходно ова има политичка позадина, денешната измена е со цел да се отворат работни места за партиски луѓе на општините.

Ако зборуваме во делот на измената што се прави во однос на измените на даноците на имот, вчера ја разгледувавме таа измена, многу е поврзан овој закон со тој закон, бидејќи тие што треба да ја прават проценката врз база на која се пресметуваат решенијата на данокот на имот, ќе земам неколку примери. Во 2007 година, без никаков основ тогаш раководителот на одделението на даноци и административни приходи ни кажа заради воведување на систем за изедначување на опфатот на даночните обврзници дојде до драстично зголемување на даночните обврзници, за 300-400% беше зголемен данокот на имот, без никакво образложение. Тогаш многу граѓани имаа испратено преписки до Народниот правобранител,  кој за жал и тогаш не реагираше. Тогаш се дозволи ситуација  цел имот во општина Прилеп, вклучувајќи и оној во центарот, и на периферијата на Прилеп да биде проценуван еднакво. Тоа се правеше во канцеларија, не се правеше на лице место.  2008 година се обидоа да го почитуваат законот, бидејќи во 2007 година драстично го кршеа. За жал Министерството за финасии не реагираше тогаш, бидејќи жалба и до Министерството за финасии имаше. Во 2008 година се обидуваа на некој начин да ги спроведуваат законот или тогашната методологија  за која наводно ни кажуваше ракодовиодителот дека треба да биде примената согласно законот од 2004 година, но тоа не се случи. Во 2008 година знаете што се случи, решение за данокот на имот добиваа лица по два основа, и сопругот и сопругата, добиваа лица кои се мртви. Ако тогашното решение му било 300-400 денари, сега добија по 2000 денари. Никој не ја објасни таа нова методологија која согласно законот од 2004 година била. Затоа велам не можеме да зборуваме дека овие луѓе кои од Советот на општината биле назначени  како надворешни да не чинат, а овие луѓе партиски, кажете ми дали нема пристрасност, жалбата на решението да оди до градоначалникот? Да. Дали во таква ситуација ќе има реакции овде? Не, затоа што кога беа собрани луѓе и бараа соодветен одговор никој не даде одговор на тоа прашање. Решението е изготвено од градоначалникот, не и жалбата, се согласувам. меѓутоа, кое решение беше преправено. Дали знаете дека едно решение беше усвоено? Ниедно решение не беше усвоено ниту прифатено, ниту реагираше Министерството за финасии тогаш. Затоа велам дека овие членови кои вие сега ги предлагате, едното решение е во делот каде што мора да биде внатрешно лице со положен испит за проценител, мислам дека не е подобро решение од тоа Советот на општината да назаначува лица.  лицата до колку бидат надворешни можат многу понепристрасно да ја завршат работата. Ќе бидат под притисок, во 2007 година од канцеларии се пишуваат решенија за данок на имот. Ова го тврдам, проверете, зборувам за општина Прилеп. Немаше никакво излегување на терен. методологијата што беше применета беше и во центарот  и на периферијата иста, многу високи износи на данокот на имот се добија. Зошто? За да има општината повеќе пари, ништо друго не беше целта бидејќи знам дека данокот на имот е еден од главните извори за финансирање на општината. Затоа велам овие решенија што ги предлагате нема да го подобрат квалитетот на  професија. Оваа професија треба да биде непристрасна и независна, но ја  правите да биде зависна. Првиот притисок го направија банките кога побараа свои проценители во делот на заложениот имот односно хипотекарниот и сега тоа го правите со ова ново решение кое гарантирам дека ќе биде партиско.

И уште една работа  што не ми е логична, со тоа сакам и да завршам, а тоа е во делот на плаќањето на чланарина. Во законот велите не треба да бидат членови, бидејќи се согласно Законот за државни службеници, ама едновремено мора да бидат членови, односно, да не бидат членови на Комората, а од друга страна да плаќаат чланарина во Комората. Една бруто плата е 350-400 евра, толку треба овие луѓе да плаќаат таму, така го разбирам ова што сте го предложиле. Има логика таква работа? дали има логика никој да не биде член на Комората, а да плаќа средства во Комората. Никаква логика нема ова  што овде го предлагаме. 

Уште еднаш, со Законот што беше донесен во 2010 година и ние од СДСМ веруваме дека целта е ова професија да биде извршувана како професија што ќе биде независна од регистрирано трговци или поединци  или трговски друштва, за жал со ова законско решение кое денес нио го предлагате тука оваа професија и овие измени што се предлагаат со овој закон што беше донесен во 2010 година станува беспредметен. Затоа мислам дека овие измени што ги предлагате овде воопшто нема да го подобрат квалитетот на работењето.  На крајот знаете кој ќе го плати цехот? Даночните обврзници, никој друг нема да го плати цехот во Република Македонија. Благодарам.

Трајко Вељаноски: Благодарам.

Заменикот министер за правда има реплика, повелете.

Билјана Бришкоска-Бошковски: Благодарам.

Почитуван пратеник, сите конструктивни предлози кои се однесуваат  на подобрување на текст на закон во било кое време и за било кој закон спремни сме да ги разгледаме. Меѓутоа и во комисиската расправа во однос на овој закон укажав дека ова е еден од законите каде што нема место да политика, односно за вакви квалификации.

Во однос на малото стагнирање во делот на примената на овој закон можеме да кажаме дури и со претходните измени на законот кажавме дека поради распишување на предвремените парламентарни избори се сметаше дека е несоодветно од страна на министрите да бидат донесени методологиите кои беа утврдени согсласно Законот за проценка. Само поради таа причина дојде до пролонгирање на законот.

Во предложениот закон стои рок дека одредбите во однос на единиците на локалната самоуправа ќе се применуваат од 1.01.2013 година. во периодот од донесување на законот до примената на овој закон е оставен временски период на лицата кои се вработени во рамките на единиците на локалната самоуправа, а кои вршеа проценка на продажната вредност на недвижен имот, врз основа на кои се утврудува данокот на имот да можат да влезат во системот на законот за проценка, односно да ги поминат обуките што се неопходни за полагање на стручен испит за проценител. 

Во однос на она што го истакнавте  во однос на Законот за данокот на имот, граѓаните до колку сметаат дека решението што е донесено од страна на градоначалникот има одредени формални и правни недостатоци, секој има право на жалба до Министерството за финасии, а до колку  не се задоволни во о днос на  одлуката на Министерството за финасии има право да покрене управен спор. Законите даваат доволно основи, правата на граѓаните во тој дел да бидат загарантирани, а вработените лица кои вршат проценките во рамките на единиците на локалната самоуправа  се државни службеници и тие подлежат во однос на нивните престапи согласно Законот за државни службеници. Ако бидат членови на комората не можат дисциплински да одговараат пред органите на комората.

Трајко Вељаноски: Благодарам.

Господинот Сугарески Горан има контра реплика, повелете.

Горан Сугарески: Благодарам.

Знаев дека овој одговор ќе ми го дадете па затоа во последната реченица кога кажав дека даночните обврзници ќе го платат цехот ќе се случи тоа. Вие веднаш импутирате на тоа дека треба да одат и да поднесуваат жалби. Жалбите имаат такси? Да, тоа се нови трошоци за даночните обврзници, од една страна нереална проценка на данокот на имот е извршена, а од друга страна нови трошоци по жакбите  што треба да ги дадат. Тоа е едната работа.

Друга работа ме интересира на која не одговоривте, а тоа овие 250 луѓе што ги спомнав кои положиле испит, 170 во делот на недвижен имот и 80 во делот на транспортни средства, зошто овие луѓе кога го имаат поднесено барањето за проценител, вие знаете дека министерот за правда воопшто нема потпишано  никаква лиценца за  неговата должност која е по закон и тоа да го направите. Дали го имате направено тоа, не ми одговоривте на тоа   прашање. Знаете дека го нема направено, затоа нема одговор.

Трајко Вељаноски: Благодарам.

Госпоѓица Лашкоска Ане има реплика, повелете.

Ане Лашкоска: Благодарам.

Иако денес на дневен ред имаме друга точка, за жал ја продолжувате истата дискисуја што ја имавте како пратеничка група вчера кога го разгледувавме Законот за данок на имот. Законот за данокот на имот заедно со измените и дополнувањата на овој закон, како и измените и дополнувањета во делот на методологијата за утврдување на пазарната вредност на недвижен имот значи создавање на еден високо професионален, конструктивен и динамичен даночен апарат и ист таков амбиент, со што директно и индиректно се влијае на даночната свест и совест кај даночните обврзници. Исто така ќе дојде до дополнително зајакнување и развивање на системот за контрола на усогласноста со целиот институционално даночен систем, со што ќе дојде до остварување на стремежот на сите општини, вклучително и за нашата општина од каде што доаѓаме ние двајцата, општина Прилеп за брза и ефикасна високо професионална администрација. За жал, во вашиот говор денес искажавте еден куп лаги. Оваа методологија знаеме сите дека почна да се применува од 2009 година, до 2007 година оваа методологија општините требаше да ја преминуваат откако влегоа во процесот на децентрализација и откако истата започна. 

Зошто се покачи сумата на решенијата на данокот на имот. Затоа што се до 2009 година данокот на имот се пресметуваше за имотот кој што луѓето сами со го пријавуваат. Меѓутоа од 2009 година локалната самоуправа почна да излегува на терен каде што вршеше директни мерења на  имотот. Благодарение на реалната состојба на имотот на граѓаните и благодарение на утврдената методологија, која сакам да нагласам е иста за сите општини во цела Македонија дојде до покачување на данокот на имот. Меѓутоа, сега ја имаме реалната состојба не само во Прилеп туку во сите општини во Република Македонија. 

Исто така, кажавте уште една друга лага дека во сите делови на градот сумата на решението за данокот на имот била иста. Не е точно. Во општина Прилеп градот е поделен по зони, почнувајќи од централното градско подрачје до периферините делови. Убедена сум дека е така во сите други општини во Република  Македонија и во зависност во кој дел од градот се наоѓа имотот толкава е пресметаната сума. Пресметаната сума не е од работа во канцеларија, туку излегуваат на терен луѓе кои вршат директни мерења, меѓутоа, тие луѓе кои вие ги нарекувате партиски војници не ги прават пресметките, туку ги прават вработените во одделенијата за данокот на имот во секоја општина, повторно ви нагласувам.

Трајко Вељаноски: Благодарам.

Господинот Сугарески Горан има контра реплика, повелете.

Горан Сугарески: Благодарам.

Колешке, ви гарантирам дека во 2007 година без излегување на терен се донесени и напишани решенијата во канцеларијата на раководителот на одделението за даноци и тоа е чиста работа.

Исто така ви тврдам дека спротивно од членот 5, а истото е правено за даноци за имот, основниот проблем е и ви гарантирам дека проценката тогаш е вршена исто, без оглед дали станува збор за супер луксузен или распаднат  објект. Во 2007 година ова се случи, 2008 година се обидоа да го почитуваат законот, ама и тогаш не одеше на мртви луѓе им доаѓаше  решение за данокот на имот, тоа е проблемот.  Сега во 2012 година кога ве потсетуваме на 2007 година, вие бевте на власт, а вие зборувате за 2003 и за 1993 година. кога го прашавме раководителот на одделението, човекот не знаеше што да каже, човекот немаше поим за тоа, велеше да го опфатат целокупниот опфат, сите даночни обврзници. Станува збор за нешто сосема друго. Зошто не им одговорија на луѓето  зошто тоа е направено, надвор од законот и методологијата.

Трајко Вељаноски: Благодарам.

Би ве замолил да расправаме по законот.

Госпоѓа Иванова Цветанка има збор, повелете.

Цветанка Иванова: Благодарам. 

Да се потсетиме малку како беше кога го донесувавме законот за проценка во 2010 година. тогаш законот беше европски, тогаш законот имаше европско знаменце и беше услов или еден од основните услови за позитивен извештај за напредокот на Република Македонија во таа година кога се оценува. Сега како по правило сите европски закони кои го донесуваме во Собранието го губат европското знаменце попатно.

Правило е закон кој се донесува во Собрание со европско знаменце до крајот и  ако се менува дури за една точка или запирка да си го носи европското знаменце. Зошто? Затоа што тој закон во Собранието се носи во поинаква процедура, затоа што тој закон е под опсервација повторно на Европската комисија, затоа што може да се случи во еден момент  да се донесе проевропски закон но со измени  да се донесат одредби што тотално  ќе го сменат курсот или воопшто ќе ги нема стандардите што ги бара Европска унија од нас. ова е веќе постојана пракса околу процедурата на донесување.

Втора работа, СДСМ од 2010 година заради тоа што законот беше европски и заради тоа што имавме сите закони кои значат придвижвауње на  нашата држава кон Европска унија, усогласување на стандардите ги гласавме за, и овој закон за процена го гласавме зам, затоа што беше проевропски. Од донесување на законот во 2010 година имаме три измени, оваа е  трета измена. СДСМ скоро сите измени ги подржа зато ашто биле во насока на усогласвуање на стандарди.

Оваа измена нема да ја подржиме, односно ќе гласаме воздржано  од следните причини.

Прва причина заради која ќе гласаме воздржано е таа, процедурата на донесување, не е со европско знаменце. 

Втора причина е донесуваање на овој закон по скратена постапка. Како пратеничка група постојано се противиме на ваквиот начин на донесување на закони по скратена постапка затоа што нема време пред се со измените да се запознаат ниту пратениците, а камоли пошироката јавниост.  Законот за процена за мене е многу важен затоа што во правниот промет има многу голема примена, затоа тшо во правниот промет како ќе ги регулираме овие прашања зависи со каков квалитет ќе бидат остварувани основните права кои ќе ги остваруваат граѓаните  по овој закон, а тие се широки. Ако го погледнете членот 5 ќе видите дека во сите области имаме веќе  вештачење, посебни методологии, министерствата се задолжени за тоа и луѓето остваруваат права пред органите на управата, остваруваат права ви судските инстанци, остваруваат право во обичниот живот.  ова е многу значајно прашање и затоа не може да се донесува ваква измена во скратена постапка, до толку повеќе што е контраверзна оваа измена.

Трета општа забелешка, не може закон донесен 2010 година во преодни и завршни одредби оставен период за донесување подзаконски акти, после две години да се правда ресорното министерства и  останатите министерства дека не можеле да ги донесат во времето утврдено со законот овие методологии и подзаконски акти заради тоа што биле спречени од предвремените избори. Ве молам, една година има откако сме веќе во овие клупи, во овој собраниски состав и не може да биде тоа аргумент зошто не се донесени методологиите. Причината е заради нешто друго, заради тоа што, според она што малку го видов во овие измени, јасна е пораката, се во оваа држава е предмет на договор, предмет на договарање меѓу двете големи партии на власт, а еве зошто: Во ситуација кога имаме спроведени обуки и полагања за овластени проценители каде, кажа колегата Сугарески, на последните конкурси што биле објавени положиле 167 проценители за недвижне имот,  80 проценители за транспорт и сега вие одеднаш велите не важи, ќе си вршат проценка за недвижен имот во  управната постапка при промет на недвижен  имот, вработени  во општината, ќе си вршат проценка за хипотеки вработени во банката, утре ќе кажете ќе  си вршат проценка за  возилата, вработени во Министерството за транспорт и врски. Зошто ја либерализиравме оваа област, зошто ги излажавме луѓето да полагаат вакви испити, сега да ги ставаме надвор од системот. На  170 луѓе плус 80, не знам каква ќе биде судбината на овие луѓе им е ограничена можноста да ја вршат својата работа затоа што сега со овие измени проценителите за надвижен имот ќе бидат вработени во локалната самоуправа. каде е сега нашата правна сигурност, сме изложиле овие луѓе знаејќи дека ќе можат да се само вработат, да вршат ваква дејност, да зараборуваат за живот, сме ги изложиле на трошоци, од она што го  имам како информација, секој кандидат го чинело по 300 евра, особено тие од внатрешноста. Значи не е фер ако државата не може да им помогне, уште повеќе да ги задолжува и лаже. Знаете зошто се менува овој закон? затоа што во првиот конкурс кој е објавен, според мои информации, воопшто нема ниту еден Албанец и нема проценители кои положиле, а се блиски на владеачката гарнитура. Нормално бидејќи сте ги испуштиле ова не сте се претходно договориле, сега го менуваме законот и сега најдобро е, никој нема да ни се меша, и пред локалните избори добро е да се вдомат партиски кадри во локалната самоуправа, ќе им се даде лиценца и ќе ја тераат оваа работа. но сега има уште еден проблем , дали овде немаме претпоставен судир на интереси, бидејќи градоначалникот што ќе го вработи  е директно претпоставен на вработеното лице, тие се на иста страна, сакаат да приберат повеќе данок од процената на вредноста и останува незаштитена странката на која ќе и се проценува имотот. Заменик министер кажа дека имаат правна заштита, можат да се жалат до Комисијата, можат да поведат и управен спор, но ако и во оваа област каде треба брзо  да се остваруваат правата, замислите да терате управен спор ако продавате една куќа за која ќе ви требаат парите за да си решите некое животно прашање и ние сега ќе се претвориме во парничари. Не уште  во првата фаза треба да имаме заштитни механизми со кои на граѓаните ќе им се гарантира остварување на брза и ефикасна прадва и брзо остварување на своите права. Мислам дека доволно беа аргументите и тие се  клучни за да можеме да се воздржиме од гласање затоа што во овој закон го чувстуваме и наш, бидејќи и ние сме гласале, сме дале подршка. од овие причини сега ние не можеме да го сториме тоа.

Трајко Вељаноски: Благодарам.

Реплика има заменик министерот за правда, повелете.

Билјана Бришкоска Бошковска: Благодарам.

Вие бевте една од дискутантите што се задржа единствено на законот и го долови значањето на законот и она што го пишува во законот. Меѓутоа повторно ќе искоментирам дека овој закон е таков што не треба да се меша политика односно да се прават разни конструкции дека ние сега поради одредени причини сме предлагале ваков закон.

Комисиите кои се формирани во рамките на министерствата, што ги спроведуваат обуките и стручните испити носат правилници со кои се определуваат сесии врз основа на кои ќе се полагааа стручните испити. Неосновани се наводите дека поради тоа  што не биле пријавени лица од одредени етнички заедници требало да се бара вакво решение. Тоа не е точно. Треба да се знае дека тие што добија уверение за положен стручен испит, го добија тоа уверение за положен стручен испит за  проценка на недвижности. Значи пресметвуањето на данокот имот се врши врз методологија која е донесена од страна ан Владата на Република Македонија сиогласно Законот за даноци на имот. Значи овие две работи не треба да ги мешаме.

Исто така не треба да се сомневаме во однос на работењето на државните служебници, дали некој ќе им прави притисок, нивните права и обврски се уредени со закон и тие се должни совесно и законски да ги спроведуваат своите работни задачи. До колку биде утврдено дека истите не се придржуваат на тие принципи во работата во државните органи, си има дисциплински постапки во тој дел, државните службеници својата работа си ја вршат согласно закон и можеме да гарантираме дека и понатаму и проценката од нивна страна ќе биде направена совесно, законски  и непристрасна.

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Благодарам.

Госпоѓа заменик министер, жалам, што постојано сум соочена со тоа во секој закон да читам политика. и во овој закон прочитав политика.

Имплементацијата на измените е да  го потврдат она што го зборувам или да ме деменатираат. Ќе видам наскоро секако после 2013 година.

Трајко Вељаноски: Благодарам.

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со ооглед на тоа што  не е поднесен дополнет предлог на закон н акој може да се поднесуваат аманднамните за седницата на Собранието, преминувама на одлучување по Предлогот на законотво целина

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 77 пратеника, од нив за Предлото на законот гласаа 51,  воздржани 26, нема против.

Констатирам дека Собранието го донесе законот за изменување и дополнување на ЗАконот за проценка.

Минуваме на точка 5 - Предлог на закон за изменување на законот за спортот по скратена постапка, второ и трето  читање, поднесен од пратениците Илија Димовски и Талат Џафери

Предлогот на законот и извештаите на Комисијата за образование, наука и спорт како матично работно тело и Законодавно-правната комисија ви се доставени односно поделени.

Комисијата за образование, наука и спорт како матично работно тело и Законодавно-правната комисија не поднесоа дополнет предлог бидејќи на нивните седници не беа усвоени амандмани што е услов за изготување на дополнет предлог на закон.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Јани Макрадули: Благодарам.

Има  збор господинот Митре Велјаноски, повелете.

Митре Велјаноски: Благодарам потпретседателе.

Уште едно законско решение со кое по кој знае кој пат се потврдува тезата и жалната констатација дека Владата носи кабинетскио законски решенија без претходна анализа на реалните состојби. За жал тоа е така и со ова законско решение кое се однесува на измени и дополнувања на Законот за спорт. Потврда за тоа е она што се случи минатата година со измените на Законот за спорт. Ова парламентарно мнозинство тогаш донесе измени на Законот за спорт со кој за да може професионалниот спортски клуб да врши дејност спорт треба да има професионален договор за работа со најмалку еден тренер во сениорска конкуренција, најмалку со двајца тренери во младинска конкуренција, професионален договор за работа со едно медицинско лице и со професионален договор за работа на едно административно техничко лице.

Овие одредби требаше да стапат во сила од први јуни 2012 година. По скратена постапка власта кажува дека овие одредби не можат да стапат во сила од  1.06 оваа година туку ќе стапат во сила од 1.06.2017 година и во своето образложение кажува дека тоа е така поради тешката финансиска состојба на професионалните клубови. 

Од оваа говорница ако ние кажеме дека работите во спортот не чинат конкретно за овој случај очи од глава ќе ни извадите за да не убедите колку се тие добри. Но има луѓе кои внимателно ги читаат и предлозите на законите и образложенијата што сами ги пишувате. Во овој случај  тоа образложение го имаат напишано предлагачите Талат Џафери и Илија Димовски дека состојбата во професионалниот спорт во Република Македонија буквално е хаотична и затоа не може да стапи во сила оваа одредба. Факт е дека ако професионален клуб на може да има професионално вработен еден тренер за сениорска конкуренција, двајца за младинска конкуренција, едно медицинско лице и еден административец, тогаш не требаат никакви образложенија, секому му е јасно во каква состојба  е професионалниот спорт во Република Македонија. бидејќи парцијално ги терате работите ќе направите хаос и анархијата во делот на професионалниот спорт, бидејќи оваа одредба, тоа дополнување на членот 8 што го направивте во 2011 година беше услов за одредбата од членот 16, професионалните спротски клубови да се трансформираат во акционерски друштва најдоцна до 31.07.2012  година. Сега што правите, условот за да може да се влезе во еден така сериозен процес на трансформација на професионалните клубови и нивна транформација во АД, нема да важи  или ќе важи од 2012 година, а останува да важи членот 16 и до 31.07.2012 година да се транформираат професионалните спортски клубови во АД.

Почитувани пратеници, вие кажувавте дека за да може да се пристапи кон транформација на спортските професионални клубови во АД. Најмалку што треба,  треба да има барем 5 професионално вработени. 

Се поставува едно реално логично прашање, ако нема професионелан договор за ниту еден административно технички работник во професионалниот клуб, кој ќе ја направи таа сериозна работа да се транформираат спортските клубови, или се поставува прашање дали некој не влегол да направи тотална анархија и на поединци блиски до власта да им овозможи приватизација на професионалните клубови и сето тоа да се направи во еден тотално хаотичен систем. Затоа почитувани пратеници, најкоректно , најчовечки  ние имаме обврска да  ги средуваме работите не да го правиме хаосот. Најмалку што треба да направиме, ако се одлага овие одредби од членот 8 до 2017 година, најмалку што треба да направиме да се одложат и да важноста односно стапувањето во сила на одредбите од членот 16 за да можат паралелно да одат работите. се друго што  ќе се направи, ќе направи дополнителни проблеми, дополнителен хаос во дејноста спорт. Ова беа апели и од фудбалската, од кошарската  и од ракометната  федерација. Тие се федерациите каде што имаме професионални спротски клубови. До колку навистина ова не се направи, тогаш асполутно имаме за право да веруваме дека се прави само од интерес на поединци на некои што сака да станат газди на професионалните клубови, инаку нема асполутно  никакво образложение и никаков аргумент. Не може она што беше за транформацијата на спортските клубови во АД да ваѓи после пет години откако тие ќе се транформираат. Од тие причини сметаме дека имаме  заедничка цел да направиме нешто  за да се подобри лошата состојба во македонскиот професионален спорт. Сметаме дека ова е пропуст, не внимание и дека двете одредби и членот 8 и од членот 16 мора да одат паралелно. Не може условот да се тргне, а да се прави трасформација. Кој ќе ја прави таа трансформација ако нема ниту еден професионално вработен човек, барем еден административец во тие спортски клубови? Од тие причини пратеничката група на СДС нема да глас за овој предлог - закон. Благодарам. 
Јани Макрадули: Благодарам. 

Прв за реплика е господинот Димитар Стевананџија, повелете.

Димитар Стевананџија:  Благодарам почитуван потпретседателе.

Колега Митре Велјаноски, не сум убеден дека добро сте ја сфатиле суштината на Предлогот на закон. Не ми е јасно кој кого денеска  спречува да биде газда на клуб и да го трансформира во акционерско друштво? Секој кој сака може. Дел од поквалитетни, попрофесионални клубови во Република Македонија ова го имаат веќе направено. Убеден сум дека идејата на предлагачите за пролонгирање на овој предлог закон е на барање на оние кои во ова тешко време наоѓаат средства да ги финансираат клубовите во интерес на намалување на бројот на пороците, се со цел децата да се тргнат на улица и да се насочат кон спортот. Ова е на барање на ретките бизнисмени кои дел од своите средства ги насочуваат кон спортот. Убеден сум во добрата намера на ова Предлог законско решение.

Едно ме чуди што радикално ја променивте дискусијата што беше на Комисија, кога се обидовте да ги критикувате состојбите во спортот и сето она што оваа Влада го прави во помагање на спортот. Бидејќи доаѓам од спортот, сум дел од управните одбори на кошаркарски и фудбалски клубови, верувајте дека она што се случува последниве 5 години, значи револуција во спортот. Градењето спортски сали, вложување огромни средства за помагање на професорите по физичко воспитување да можат во нормални услови да ги изведуваат часовите, зголемување фондот на часови во основното и средно образование, финансиското помагање од страна на локалната самоуправа на училишните лици за основно и средно образование придонесуваат денеска да имаме талентирани деца кои ќе можат своите квалитети да почнат да ги докажуваат од 1 септември. Да ве потсетам, Владата на Република Македонија донесе одлука да се формираат спортски академии предводени од најдобрите професионални тренери во ракомет, кошарка и фудбал. Селекцијата за овие спортисти, за овие деца од осмо одделение е веќе започната. 

Да ве потсетам, во ваше време наставата по физичко воспитување се изведуваше во спортски училишни сали. Им даваме тотално погрешна престава на спортот на децата. Благодарам. 

Јани Макрадули: Благодарам и јас.

За контра реплика е јавен господинот пратеник Митре Велјаноски, повелете.

Митре Велјаноски: Благодарам. 

Почитуван пратеник, зборуваме за професионални спортски клубови. Кога ќе зборуваме, младинскиот училишниот спорт, ние ќе зборуваме со нашите аргументи. 

Навистина не можам да ве разберам, што се промени толку радикално од 2011 до 2012 година? Вие ги предложивте овие услови за да може професионален клуб да обавува дејност спорт. Не ги предложивме ние, сега за неполна година, тие услови не важат. Тоа е политиката „извинете се шегувавме“. Дали тогаш бевте во право или сега сте во право почитувани пратеници? Благодарам. 

Јани Макрадули: Следен за реплика е господинот Илија Димовски, повелете.

Илија Димовски:  Благодарам. 

Почитуван господине Вељаноски, навистина не можам да ја разберам негативната енергија со која што дискутирате, па и за законов за спорт. Навистина, до мене како пратеник стигнале барање од спортски клубови дел од обврските што ги предвидовме со законот за спорт да ја одложат својата примена за подобро време. Дел од обврските клубовите прифаќаат. Како на пример да се реорганизираат како АД, 50% од спортиските да имаат договор за професионален настап, да обезбедат соодветни објекти, да имаат соодветна опрема, итн. Тие обврски луѓето ги прифаќаат. Меѓутоа замолија, особено кошаркарите, одредбата за 5 професионално вработени стручни лица во клубот да се одложи за 5 години. Тоа не значи дека сите клубови нема да смеат да го прават тоа. Смеат, они кои имаат капацитет. Меѓутоа во Република Македонија, во прва лига на натпреварување во ракомет и посебно во кошарка, но и во фудбал, не сите клубови можат да го издржат тој притисок. Клубовите од Скопје, попопуларните можат да издржат. Но клубовите од Велес, Охрид, еве кај вас сега има клуб ракомет што оваа година ќе влезе во супер лигата, во Велес има клуб во супер лигата во ракомет, тие клубови буквално луѓето, од желба да има спорт, да има клуб, ги одржуваат. Не можат да обезбедат 500, 600, 700 илјади денари за да ја завршат оваа обврска сега.

Велиме, господине Митре Велјаноски по барање на тие клубови оваа одредба ја одложуваме. Вашето гласање против значи дека клубот за ракомет во Охрид треба да се затвори. Вашето гласање против значи дека клубот во Велес треба да се затвори. Господине Митре Велјаноски, ако некогаш сме направиле погрешна проценка, пред една година, не е срам да ја исправиме. Зошто мислите дека е срам? Знаете што е срам? Кога човек ќе ви ги каже сите објективни карактеристики на еден предлог, за инает дека е предложен од Илија Димовски и Талат Џафери да гласате против. Тоа е посрамно. Велиме да, во проценката, не сме имале во вид дека клубовите можат, наеднаш, сите овие 7-8 обврски да ги исполнат. Ме замолија спортските клубови една од тие 7-8 обврски да се одложи, не да се укине. Да се одложи. Ја прифаќаат и таа, но во догледно време.

Велиме во ред, тоа е разумен дијалог помеѓу преставниците на власта и претставниците на граѓанското општество. И сега, затоа што Илија Димовски и Талат Џафери го предлагаат овој закон, по секоја цена против. Дајте, барем за ова гласајте. Ќе имате утре можност да кажете за една работа што е предложена од ВМРО сме гласале за. Навистина не можам да го прифатам човечкиот момент во целава оваа работа. Благодарам. 

Јани Макрадули: Благодарам и јас.

За контра реплика е јавен пратеник господин Митре Велјаноски, повелете.

Митре Велјаноски:  Почитуван пратеник, токму човечкиот, за да не дојдеме повторно во ситуација еднаш да го донесеме, а ведаш после тоа да го коригираме, апсолутно е во ред да се  сфати грешката и да се коригира. Но половично ја коригирате колега пратеник. Одредбите се уште полоши од членот 16 со што спортските професионални клубови треба да се трансформираат во АД. Условот тоа да се направи, барем минимум успешно, го тргате, останува другиот дел, позначајниот. Тоа го зборуваме. Тоа е нашата искрена и човечка желба да помогнеме во поквалитетни законски решенија. 

Вие сега, почитуван пратеник, тоа  е она што не е добро, го пуштивте законот по скратена постапка. Не е Митре Вељаноски експерт за спорт. Но, од контактите со луѓето ни кажаа но немаме време во скратена постапка сега амандмански да реагираме. Тоа е нашата најискрена желба, сфатете. Грешката ја правите. Оди по  скратена постапка, едниот услов се трга. Луѓето од спортот ни ги сугерираа овие забелешки.

Јани Макрадули: Благодарам. 

Следен за реплика е пратеникот господин Славе Гошев, повелете.

Славе Гошев:  Благодарам. 

Господине Митре Велјаноски, не знам колку вие во моментот сте активно вклучени како спортски работник, дали во одреден клуб од Охрид, сојуз итн, сакам да ви кажам дека измените што се предлагаат во Законот за спорт се во полза на клубовите. На крајот на краиштата се на барање на клубовите и на федерациите. Јас, како претседател на ракометниот клуб во Струмица, патем сакам да го поправам колегата Илија Димовски, не Охрид, туку Струмица ќе влезе во супер лига, затоа што во Охрид ги победивме, сакам да ви кажам дека секојдневно имам контакт со клубови од ракометната супер лига. Навистина никој во моментов не сопира некого ако сака да се трансформира во АД. Тоа, патем, веќе го имаме. На пример, ФК Вардар веќе една година функционира како АД. Ракометните клубови, двата гиганти во Македонија, Металург и Вардар исто така функционираат на тој принцип.

Со овие измени на Законот ние не ги одлагаме обврските на клубовите, ниту им даваме налог да не ги извршуваат, ако се во можност. Меѓутоа, го одлагаме периодот на нивна реализација. И тоа од една единствена причина, финансискиот товар што ги носи овие законски одредби. Меѓутоа, тоа не ви дава за право да зборувате дека ние некого стопираме да го транспонираат својот клуб во АД. Напротив такви клубови веќе постојат.

Затоа информирајте се, затоа прашав дали сте директно инволивиран во спортот. Тука имате колеги директно инволвирани, барем тоа ќе ви го кажале. Ние никого не стопираме. Немојте да ја извртувате тезата. Токму овие барања се на барање и на Ракометната и на Кошаркарската федерација и на клубовите кои учествуваат во супер лигите, особено во овие два спорта, како и одбојката. Фудбалот е нешто друго. Тоа е спорт каде се вртат поголеми суми на пари, но и се земаат поголеми суми на пари за играње во Европа итн.  Затоа тие ќе мора да се трансформираат. 

На крајот на краиштата, тоа што беше како заштита на самите спортисти, одредбата, 50% од регистрираните играчи, тоа останува. Соодветни простори, ранг на натпреварување, тоа останува. Исто сакам да ви кажам дека ако обезбедам доволно средства за обезбедување нема никаква пречка некој да ме сопре со овие законски измени да не ангажирам двајца професионални тренери или медицинско лице, како што стоеше до сега и стои, само се пролонгира рокот за 5 години. Навистина, барем овде не треба да зборуваме за политика и други работи што немаат врска со спортот. 

Јани Макрадули: Благодарам и јас.

За контра реплика е јавен пратеник господин Митре Велјаноски, повелете.

Митре Велјаноски:  Почитуван пратеник, навистина или не се разбираме или не сакаме да се разбереме. 

Почитуван пратени, тие професионални клубови што се веќе трансформирани, тие ги имаат и кадровските капацитети и потенцијали. Ова се однесува на оние што сега го стекнуваат статусот на професионални клубови. Апсолутно сите се согласуваме дека нивната финансиска состојба е поразителна. Ова е олеснително за да можат да живуркаат, без тоа треба да се откажат. Но и тие ја имаат обврската со членот 16 да мора до 31 јули да се трансформираат во АД. А немаат кадровски капацитети и потенцијал. Се отвора можност најразлични мешетари да ја направат приватизацијата или трансформацијата на професионалните клубови за свои лични потреби, а не од поголемо општествено значење. За тоа зборуваме. 

Затоа, двата члена, одредбите, требаше да одат паралелно. Тоа е она што го зборуваме.

Јани Макрадули: Благодарам. 

За реплика е јавен пратеник господин Јордан Пачков, повелете.

Јордан Пачков: Благодарам потпретседателе.

Почитуван колега, особено ве почитувам, заедно партиципираме во слична комисија што се занимава токму со оваа проблематика и токму репликата е на она што вашите познавања од спортот ги сведувате во реализација на дискусија што и овој пат, мислам дека индивидуално сами настапувате. Рековте дека настапувате од страна на СДСМ но мислам дека се повторува веќе нешто видено како во Комисијата за образование, кога инсистиравте односно добивте идеја за Славко Јаневски, да не повторувам итн, и овој пат. Вие сте 42 пратеници во Собранието. Можевте да поднесете барем еден амандман со што едноставно ќе ставевте на знаење дека измените и дополнувањата што се предложени веќе не е во форма. 

Сакам да реплицирам во друг респект. Во делот каде обврските се даваат за ангажирање професионално медицинско лице треба да биде во сериозен или професионален клуб. Со измениве се дава можност за пет години да созреат услови за такво нешто. Кажете ми кое медицинско лице ќе се нафати да биде сериозен, професионален толкувач односно услужувач со медицински услуги на еден професионален клуб кога сеуште немаме донесено закон за доктори? Затоа што тоа обврзува. Не е само да се присуствува на еден, еве, фудалски натпревар, 90 минути да бидете на клупа за да го дадете својот потпис и се да биде легитимно, според прописите на ФФМ. Не. Тоа обврзува за прегледи на сите новодојдени фудбалери, тернинзи итн. Тоа е голема обврска што колегите лекари нема да ги прифатат. Говорам од друг аспект, како спортски работник и дури имам и лиценца од УЕФА за спортски работи, доктор, кој може да присуствува на меѓународни натпревари,но никогаш не си земам за право да се нафатам на такво нешто затоа што статусот на таквите луѓе не е решен. 

Со ова, како што реков се дава можност да не згаснат помалите клубови или поточно речено кои афирмацијата во спортот и излегувањето од анонимноста го бараат токму во спортот, да им се пружи шанса. Суштински со овие измени и дополнувања буквално ништо не се менува. Благодарам. 

Јани Макрадули: Благодарам и јас.

За контра реплика е јавен пратеник господин Митре Велјаноски, повелете.

Митре Велјаноски:  Почитуван пратеник, тоа е разликата меѓу нас и вас, што ние, нашите ставови, независно какви се и што се, ги темелиме на луѓето од струката што подобро ја разбирате од нас. Проблемот е што измените на овој закон отидоа по скратена постапка. Ова го добивме по завршувањето на Комисијата од луѓе кои повеќе и од мене и од вас го разбираат она што се случува во македонскиот спорт. Сигурен сум, ако одеше во редовна постапка, дека многу поквалитетни решенија и предлози ќе дадевме и ние и вие. Но, кој не прифаќа, кој прифаќа, тоа е апсолвирано прашање. 500 амандмани, до сега можеби и 5 илјади, ниту еден не е прифатен. Тоа нема нам да ни даде за право дека нема да поднесуваме амандмани. Но овде нема реално време да го слушнеме гласот на струката да реагираме на Комисија.

Јани Макрадули: Благодарам. 

Следен за збор е господинот Самка Ибраимовски, повелете.

Самка Ибраимовски: Благодарам. 

Мислам дека имам потполно право да дискутирам во делот на овој закон, бидејќи сум долгогодишен спортски работник, односно 10 години сум претседател на ФК Љуботен. Ја користам можноста да кажам работи бидејќи мислам дека не се направени анализи во спортовите што ги има во Република Македонија. 

Не е направена анализа кој спорт може да опстане, кој може да се трансформира во АД и кој може да ги издржи сите овие работи што ги предвидувате во законот. Веднаш ќе ви кажам дека дел од спортовите можат, а се гледаат и резултатите, ракометот, кошарката, а во фудбалот се гледа дека сме назад. Тоа значи дека треба да се направи поглобална анализа кога се носеше законот, да кажеме дека спортот, кошарката и ракометот можат да се трансформираат во АД, додека фудбалот може да се трансформира во одреден период во наредните три, четири години. Тоа не е направено. Резултатите кажуваат дека во фудбалот сме најслаби. Кошарката оди напред, ракометот е тука, има појаки спонзори во тие фирми и тоа можеше така да се направи. Ние донесовме закон може и не сум бил на таа седница, затоа сакам да укажам на некои работи.

Треба да се знае каква е состојбата во спортот, посебно во фудбалот во Република Македонија. Има некои не можат да платат фудбалски судии. Има клубови кои живеат од денеска за утре. Има клубови кои собираат цела недела за да можат во неделата да го платат стадионот, затоа што се плаќа и стадионот и лекарот кој доаѓа и камерманот, задолжително мора да има камера за снимање, што се плаќа екстра. Значи, не е направена анализа со овие измени за кои спортови може, а за кои не. Има клубови кои не може да платат фудбалски судии, има клубови кои живеат ид денес до утре, има клубови кои собираат цела недела за даможат во недела да платат за стадионот на кој играат, затоа што се плаќа и стадионот и лекарот и камерманот, задолжително мора да има камера за снимање и тоа се плаќа екстра. Не е направена правилна анализа кои спортови може да опстанат со овие законски измени, а кои спортови не. Веднаш ќе ви кажам, ракометот и кошарката можеа да опстанат, а фудбалот не може, затоа што фудбалот е покомплициран спорт и спорт кој бара повеќе приходи односно пари да се има. Не може еден клуб да направи 50% да има професионални договори. Не може да има професионални тренери во дадената ситуација, зборувам за сега, но може да се даде одреден рок, да кажеме фудбалот за наредните четири години да се подготвува, да направи база, за направи ред други работи кои се  предвидени во тој закон и да може постапно за четири години да се даде одреден рок да може да се оформи како професионален клуб за да може да работи.
Во ред е ова што го рече колегата Димовски, направивме и сега бараме да се исправи, нешто да се пролонгира. И јас сум за тоа да се пролонгира, тешка состојба е, ние сме економски слаби а камоли еден клуб денес да опстане, навистна спонзорите на клубовите не можат да опстанат. Еве да дадеме некое одлагање од пет години, меѓутоа зошто да не се одложи во исто време и пререгристрирањето на фирми во акционерски друштва. Исто нека си оди линеарно и тоа, да кажеме дека за наредните пет години се одлага или да има некоја флексибилност да се каже сите тие клубови кои можат да станат акционерски друштва нека се трансформираат, а за тие што не можат да им одреден период од пет години. Не можат сите клубови да се трансформираат. Славе, ти си претседател на клуб, затоа што си сега пратеник ќе обезбедуваш средства за клубот, но утре кога ќе си одиш тој клуб ќе падне. Затоа треба да размислуваме за иднината на тој клуб, а не за сегашноста. Кој се бавел со спорт знае што значи спорт. Сега Љуботен треба да влезе во втора лига, но требаат финансии, треба средства да се најдат. Колешке Лиле, вие не сте биле во спортот и не дискутирајте, затоа што јас сум десет години во спортот посебно во фудбалот и добро знаат спортските работници како се држи клуб. за клуб треба многу нешта да се знае, а на да дофрлувате од место и да кажувате вака или така.  Значи требало да се направи анализа за кои клубови може да опстанат со овој модел, со овој закон. Фудбалот не може, кошарката може. За тоа треба да се направи анализа. Добро е ова колега Димовски што го предлагате 5 години да се пролоногира, меѓутоа  дајте да се пролонгира и трансформирањето  на клубовите во акционерски друштва, во еден блок да оди тоа. Ако е можно тоа да се направи затоа што еден дел ги оставаме клубовите, посебно фудбалот го забораваме дека фудбалот е во многу тешка состојба, ги гледате резултатите на нашата репрезентација. Па затоа дајте малку потрезвено да размислиме кога веќе ете се додава некој закон. Верувам дека не е направено сигурно анализа, 100% не е направено. Поради тоа што има спортски работници кои знаат каква е проблематиката во фудбалот и би укажеле на многу работи кои се донесени, да кажеме набрзина, без да се земе мислење на стручни луѓе кои повеќе години се во фудбалот. Дека треба да има закони, дека треба да одиме напред, тоа е факт, тоа го бараат и ФИФА  и УЕФА го бараат, мора да имаме такви закони. меѓутоа законот ќе го правиме спрема нашите услови каде што живееме. Ние живееме во Македонија, условите се такви и такви закони ќе правиме, но во склоп на тие закони што бараат. Значи не можеме ние да направиме некој закон на ФИФА каде што има за една година продадени влезниците на стадионите, и таков закон да донесеме кај нас каде што едвај се крпиме по 90, по 100 гледачи да дојдат на нашите утакмици. Затоа  закон ќе носиме каков што е според местото каде што живееме. Значи ние сме Македонија. Ќе применуваме тие законски одредби кои УЕФА и ФИФА го бараат, меѓутоа во делот каде што можеме. Во делот каде  што не можеме нема да правиме така, посебно за фудбалот сакам да укажам. 

Почитувани предлагачи, фудбалот се наоѓа во многу тешка финансиска  состојба, се крпи, живее од денес за утре. Дајте да се пролонгираат и трансформирањето во акционерски друштва и ова да се пролонгира што го предлагате вие сега, да се одложи за наредни пет години со обезбедување на соодветни објекти, соодветна опрема, професионални настапи со најмалку 50%. Се  е тоа добро, меѓутоа дајте стајте го и ова да го прифатиме и трансформирањето на клубовите да се одложи за наредните 5 години. Или пофлексибилни да бидеме, тие што можат нека се трансформираат, тие што не можат нека имаат рок за наредните пет години. Благодарам.

Јани Макрадули: Благодарам.

Прв за реплика е  господинот Димков Трајчо, повелете.

Трајчо Димков: Благодарам потпретседателе.

Почитуван колега, сите закони се прават за доброто на граѓаните. Верувам дека и овој закон е во тој правец. Иако не сакав да земам учество во дискусијата можеби сум најповикан од сите вас да зборувам за ова, меѓутоа еден закон кој е едноставно, не знам зошто не го гледате така како што можеби ние го гледаме, едноставен кој не менува ништо. И вели вака, што значи предлог закон, одлагање на  еден одреден член од законот, каде лица кои што треба да се ангажираат професионално, тренери, во сениорска конкуренција еден, двајца во младинска конкуренција, медицинско лице  и административно технички лице или секретар кои треба да бидат опфатени. Се  дава простор на клубовите ова неколку години да не го направат меѓутоа колега, никој не му забранува на овој спортки клуб кој има таква можност тоа да го направи. Значи не е фер оттука, ниту јас да го трошам времето, ниту било кој друг, туку ова е направено во функција на барање на одредени спортски клубови кои почувствувале дека тоа не можат да го направат. И сега ние тука зборуваме за нешто што во суштина не е така. И затоа мојот апел е, се бара само одлагање на тој член. Значи ништо не се менува, не навлегуваме  во суштина. Иако предлагачот на Предлогот на законот многу убаво кажува, до колку сакаме ние да имаме спортски резултати ќе мора да се испочитуваат одредени норми, услови како спортска сала, теретани итн. сите спортски реквизити вклучувајќи ги и стручните лица. Меѓутоа во овој момент сега имаме само одлагање, што не значи дека не може некој спортски клуб тоа да го направи. Јас  не би сакал повеќе да зборувам, меѓутоа темата спорт е сериозна, во тој правец е сериозен и приодот и на Владата. Евидетни се сите резултати што ги прави Владата во тој правец. Јас апелирам да се прифати ова, бидејќи немаше потреба толку сега да го трошиме воздухот на спортстите бидејќи ќе им треба, да се остави ова да се реши така како што треба, бидејќи ништо не се менува. Едноставно одговараме само на барањето на граѓаните. Ние сме спремни иако нешто претходно било така направено, се јавила луѓе, сме разговарале, проценото е, сме ги испочитувале. Значи знаеме да одговориме на секој повик на граѓаните и така ќе го правиме понатаму. Благодарам.

Јани Макрадули: Благодарам и јас.

За контра реплика е јавен пратеникот господинот Самка Ибраимовски, повелете.

Самка Ибраимовски: Точно е колега Димков, дека сте вие најповикано како спортист. Меѓутоа јас сум најповикан како давател на средства за клубовите. Не можете вие без мене да опстанете ако јас не ве финансирам. Јас давам пари, а вие сте спротист. Една друга работа, колега Димков, јас колку имам за фудбал дадено, толку коса немате на главата. Сега да ми кажеш само една работа. Значи, никој не е против ова што вие го предлагате. Нека биде 5 години. Дајте анблок да оди и трансформацијата во акционерски друштва. Ние ништо лошо не кажуваме. И едното и другото да одат, заедно да одат во пакет. Предлагате 5 години ова и пет години трансформацијата на клубовите, ништо друго. Значи ние се согласуваме, само бараме дополнување на тоа што вие го предлагате. Благодарам.

Јани Макрадули: Благодарам.

За реплика е јавен пратеникот Славе Гошев, повелете.

Славе Гошев: Благодарам потпретседателе.

Многу кратко сакам да му реплицирам на господинот Самка Ибраимовски, бидејќи ме повика во неговата дискусија. 

Господине Самка Ибраимовски, за да не доаѓаме во ситуација кога Славе повеќе нема да биде пратеник, клубот да се распадне, или кога Трифун ќе откаже од Кометал, па после пропаѓаат клубовите. Ова е најдоброто законско решение, трансформација на сите спротски клубови во акционерски друштва. Инаку зошто одредена приватна фирма би инвестирала во одреден клуб. Кој е бенефитот на претпријатието? Ние сме пазарна економија каде што секој кој што вложил одредени средства сака да има одреден бенефит. Сега ги вложуваат средствата затоа што јас користам некој мој личен авторитет. Меѓутоа еве што ќе се случи кога вие сте во право, апсолутно. Јас нема повеќе да бидам пратеник. Дали тоа значи дека клубот треба да згасне. Токму од тие причини трансформацијата на клубовите во акционерски друштва каде што оние кои што се донатори, или спонзори ќе си имаат одреден процент на акции кои што тие акции понатаму можат да ги продадат на одредена заинтересирана страна, или на берза итн. е причината поради кое што приватните стопанственици би влегле и финансирале во спортот. Сега приватните стопанственици освен одредена реклам која што ја имаат и одредена општествена одговорност која што ја чувствуваат тие кои што ја чувствуваат, немаат никаков друг бенефит од инвестирањето во спортот. Трансформацијата во акционерски друштва, добивањето на удели е она вистинското заради кое што тие би продолжиле да финансираат без разлика кој на каква функција е и кој е на чело  на клубот. Благодарам.

Јани Макрадули: Благодарам.

Следен за реплика е јавен пратеникот Јордан Пачков, повелете.

Јордан Пачков: Благодарам потпретседателе.

Почитуван господине Самка Ибраимовски, дискутиравте повеќе за спортот и верувам дека сте запознаени со проблемите во спортот. Но, ова што сега го кажавте по малку и ќе ве демантирам. Рековте дека кошарката и ракометот треба да бидат во акционерски друштва, професионалнци итн., а не се созреани услови за фубдал итн. Еве да претпоставиме, да карикираме, Љуботен победува во финалето го победува Вардар и станува победник на купот на Македонија и ја преставува Македонија во некое повисоко натпреварување. Каков статус ќе има тој? Значи, законите, или диференцијата помеѓу професионалниот и аматерскиот спорт не ја прават клубовите, ја прават федерациите кои што клубовите учествуваат во нив. Не е тоа фалба сите сте спортски работници. Јас бев претседател на велосипедскиот Сојуз на Македонија и успеав во мојот мандат да ја доведам Македонија во меѓународни натпреварувања во категоријата 2.6. тоа е најголемата категорија за велосипедизам што постои, тоа е меѓународната велисипедска организација. Никој мене не ми бранеше да преминам во категорија 2.5 која што е прва професионална категорија, затоа што ние како Македонија проценивме дека тоа е најголемата категорија што можеме да ја постигнеме за професионализам во некои други и добри времиња. Затоа мислам дека не треба сега да карикираме, донесуваме само одложување или пролонгирање на Предлог закон кој што всушност само ќе ни излезе во пресрет не само на нас, туку на оние кои што се занимаваат со спорт. И затоа јас мислам дека и аметерскиот спорт може да биде поквалитетен и да постигне многу поголеми признанија од професионалниот спорт. Благодарам.

Јани Макрадули: Благодарам и јас.

За контра реплика е јавен пратеникот господинот Самка Ибраимовски, повелете.

Самка Ибраимовски: Идентична ви е репликата како пратеникот Славе. Меѓутоа колега, само една работа треба да ви кажам. за да една фудбалска екипа кондиционо биде спремна, треба да се подготви. Затоа и за ова законско решение треба да има подтогвителен период. Одеднаш му даваме некому оптеретување на клубовите да се трансформираат во акционерски друштва и одеднаш сега нешто се случува што не се во можност. Околу аматеризмот што викате. Па има аматерски клубови кои стигнуваат до финале на купови да играат. Значи тука нема разлика. Затоа бараме да има подготвителен период, одлагање и за трансформирање на тие клубови. Тоа е работата. Инаку ние го поздравуваме ова одлагање. Добро се виде дека има реакција од клубовите, меѓутоа има реакции и кај мене, има клубови што сакаат одлагање на трансформирање на клубовите. Затоа предлагам да се прифати тоа.

Јани Макрадули: Благодарам.

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што  не е поднесен дополнет предлог на закон на кој може да се поднесуваат аманднамните за седницата на Собранието, преминувама на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 48 пратеници. 

Го молам службите да утврдат точен број на пристутни пратеници во салата пред да го констатираме гласањето.

(Службите ги пребројуваат присутните пратеници)

Во салата во моментот на гласањето имаше 66 пратеници.

Констатирам дека гласањето е полноважно.

Констатирам дека Собранието го донесе Законот за изменување на Законот за спортот.

Минуваме на точка 15- Предлог на закон за туристички развојни зони - прво читање.

Предлогот на законот и извештаите на Комисијата за економски прашања  како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Прв за збор е заменик  министерот за економија, госпоѓа Катерина Костеска, повелете.

Катерина Костеска: Благодарам  потпретседателе.

Бидејќи во Република Македонија за прв пат се предлага едно вакво законско решение како еден нов концепт, односно за прв пат со законско решение би се уредиле туристичките развојни зони. Би сакала да ја објаснам потребата од вакво законско решение.

Во текот на 2011 година со помош на Светска туристичка организација, Светска банка, Министерството за економија изготви стратегија за развој на туризмот, национална стратегија, пред извесен период изготвивме и стратегија за развој на руралниот туризам како доста квалитетни документи кои беа подржани и од Светската туристичка организација. Би сакала да напоменам дека и во двата стратешки документи при оцената на тековната состојба во Република Македонија и изработката на СВОТ анализата покрај многубројните предности на Република Македонија како земја во која што би можело да се развива и да се инвестира во туризмот, како земја во која што има добро зачувано природно наследство, како земја која што има добра географска положба, како земја која што се наоѓа на  една крстосница, земја со доста големо културно наследство и можност за  развивање на руралниот туризам, алтернативните форми на туризам, покрај сите овие предности има и одредени недостатоци. Клучните недостатоци се во тоа што инфраструктурата во Република Македонија, туристичките објекти во смисла на сместувачките капацитети се застарени. Речиси во Република Македонија и да не се инвестира во туристички капацитети освен во Скопје и во Охрид. Во другите предели на Република Македонија  речиси и да не се градат комплекси на хотели. Со ваква туристичка понуда која што во моментот ја имаме Република Македонија  не може да се носи со глобалниот туризам, односно не може рамо до рамо да се носи со соседните земји кои што имаат други природни поволности, долги километри на песочни плажи, море итн. Од тие причини, токму поради ова ние пристапивме кон изработка  на едно вакво решение. Во самото законско решение ги уредивме условите, начинот и постапката за основање и развој, како и работењето на туристичките зони, погодностите за инвестирање во зоните. Овој  закон воедно претставува и шема на државна помош согласно прописите за државна помош односно поточно кажано согласно уредбата за  регионалната помош, бидејки таква помош овде е предвидено. Целта на законот е пред се забрзување на економскиот развој со привлекување на странски  и домашен капитал за развој на туризмот, за развој на  националната економија, зголемување на конкурентноста, но и зголемување  на вработувањата. Изградбата и изведувањето на зоните во законот е предвидено како јавен интерес. Превидено е исто така на  корисниците на зоните да им биде доделена и државна помош во облик на регионална помош. Како што кажав регионална помош може да се додели за почетно инвестирање во материјални нематеријални средства, средства потребни за преземање  на  правата за франшиза на ланец на хотели, како и  отворање на работни места поврзани со инвестиции. Поаѓајки од самиот факт дека туристичката развојна зона би претставувала национална целина  која што  ќе биде формирана за развој на туризмот каде што би се вовеле стандарди во делот на услугите, како  ефикасна употреба на ресурсите со примена на  највисоките еколошки стандарди во кои се вршат дејности заради  развој и инвестирање во туризмот дојдовме  до основните поими зошто е потребата од овој закон.
Заради забрзаниот развој на туризмот,
Поголеми инвестиции во областа на туризмот и
Квалитетни услуги во областа на угостителството и туризмот.
Не само на  национално ниво овој закон би бил доста значаен и за единиците на локалната самоуправа бидејки во законот за  такса за привремен престој предвидено е дека туристичката такса за секој турист по ноќевање  соодносот на распределба е 80% во лаокалниот буџет, во  буџетот на единиците на локалната самоуправа, а  20% ќе биде во централниот буџет.
Во текстот на законот можете да видите кои се основните решенија кои  што се предвидени. 
Едно од решенијата е Агенцијата за промоција и подршка на  туризмот ќе ја води целокупната постапка  за отуѓување на  земјиштето. Таа постапка е опишана во  законот.
Условите и начинот за основање на зоната ќе се  основа по барање на Агенцијата за промоција и подршка на  туризмот за кое  што ќе биде донесено урбанистичко планска документација, за кое што ќе биде донесено урбанистичко планска документација.
Средствата кои што ќе се  добиваат од отуѓувањето на земјиштето ќе бидат приход на Агенцијата за промоција и подршка на  туризмот.
Во самиот текст на законот е предвидено дека Агенцијата за промоција и подршка на  туризмот ќе ги  користи наменски тие средства, бидејки ќе се јави како барател за носење на  урбанистичко планската документација, ќе се користат и за експропијација, доколку во постапката се јави потреба, затоа што зоните се основаат на земјиште на Република Македонија.
Предвидена е и постапка за отуѓувње на  градежното земјиште. За постапката е предвидено да биде на јавно наддавање, на со непосредан спогодба со почетна цена од едно евро, со комисија, сето тоа е предвидено во текстот на  законот.
За најповолен понудувач ќе се смета  оној учесник кој што на јавното наддавање ќе понуди највисока цена по метар квадратен за отуѓување на градежното земјиште.
Уредувањето на градежното земјиште до зоната, изградбата на  основната комунална инфраструктура, поставување  на водоводна, фекална, атмосферска и други инсталации ќе се врши од  страна единиците на локалната самоуправа или Владата на Република Македонија, а во самата  зона ќе биде од страна на корисниците на зоната.
Во членот 31 предвидено е дека  надлежен орган за издавање на одобренија за градење за туристичката развојна зона, како и за градбите во зоната ќе биде Министерството за транспорт и врски. Значи Министерството за транспорт и врски ќе ја спроведува  административно постапката, но средствата од  комуналниите кои што ќе се наплаќаат ќе бидат приход на единиците на локалната самоуправа.
Во делот на доделувањето на државната помош Агенцијата за промоција и подршка на  туризмот ќе ја спроведува постапката за доделување државна помош и ќе има обврска да го известува Министерството за економија односно Собранието на Република Македонија да го известува за доделената државна помош во текот  на годината. Значи на предлог на Агенцијата за промоција и подршка на  туризмот Владата ќе одлучува за доделување на државна помош, а Агенцијата за промоција и подршка на  туризмот понатаму  ќе  известува и до министерството  и до Собранието.
Во  6-от и 7-от дел се дефинирани обврските на корисниците на зоната, како и дејностите кои што ќе можат да се вршат во зоната.
Целта на овој предлог закон е подобра инфраструктура, а кога говорам инфраструктура мислам на сместувачките капацитети кои што ќе се нудат на  целата територија на Република Македонија. ние не може да се декларираме како земја во кој а что  ќе се развива туримот, ќе го развиваме езерскиот, планинскиот, винскиот туризам  доколку за тоа немаме соодветни сместувачки капацитети односно доколку немаме соодветна инфраструктура. Ова би требало да биде така бидејќи и ние како Министерството за економија преку Владата на Република Македонија во изминатиот период донесовме и некои  мерки кои што значат и забрзан пораст на туризмот.
Би сакала да кажам дека во текот на 2011 година во однос на  истиот  период минатата година има зголемување на бројот на туристи за 10,5 % особено во делот на странските туристи каде што зголемувањето е 25,1%.
Туристичкиот нето девизен  прилив е  зголемен за 21% во 2011 година во споредба со 2010 година.
Споредбено со последните 10  години имаме  најголем процент на зголемување на туризмот вкупно, но и најголем процент на остварување на ноќевање особено  ноќевања од странство. Причините за ова зголемување се во делот на  промоцијата на Република Македонија особено во земјите кои што традиционално не познаваат, кои што и порано во рамките на  поранешниот состав  на Федерацијата сме имале добри релации и контакти во делот на туризмот. Се  отворија нови чартер линии секојдневно со Холандија, Белгија, Финска, Израел. Се закупија од нивна страна,  се склучија тригодишно договори со нашите хотелиери за носење на  туристи се како резултат на  донесеното упатство од страна на Владата за субвенционирањето на организираниот туристички промет, субвенциите кои што се доделуваат и кои што во голема мера се користат од 2010 година, потоа 2011 година и оваа година  секако продолжува да се доделуваат овие субвенци, сега од страна на Агенцијата за промоција и подршка на  туризмот, не од страна на Министерството за економија.
Она што сакам да го истакнам е  дека и покрај  тоа што има отворено чартер линии, и покрај тоа што повторно не  препознаваат како туристичка дестинација ништо од ова  не е возможно, или во многу мал дел е возможно да се реализира доколку Република Македонија не ги зголеми  своите сместувачки капацитети за целокупен развој, не само туристичка промоција во Скопје и во Охрид, не само комплетно носење на туристите во овие  два туристички центри, Скопје повеќе како деловен бизнис центар, а Охрид како туристички центар, навистина треба да се  инвестира насекаде. Предвидено е овие туристички развојни зони покрај во Охрид да се развиваат најпрво во Преспа, Дојран, Струга, Охрид, а понатаму и тематски да се развиваат низ целата територија на Република Македонија, бидејки навистина фактот што ние се  прокламираме како земја на виното, како земја во која што има можност и  потенцијал да се промовира винскиот туризам, а од 50  винарии во Република Македонија само една има сместувачки капацитети  е навистина поразителен за сите нас.
Мора да работиме многу повеќе во областа на развојот на туризмот, да признаеме дека и во двете стратегии еден од главните недостатоци е квалификуван стручен кадар кој што би работел во овој дел и затоа со законот предвидуваме и во делот  на обуките за квалификуван кадар да се доделува и државна помош. Благодарам. 
Јани Макрадули: Благодарам и јас.
Тука  ја прекинувам  седницата.
Ќе продолжиме со истата оваа седница во 15,00 часот, а во 13,30 часот ќе  има обраќање госпоѓата Барабара Прамер.
(Седницата прекина во 13,10 часот)

(По паузата)

Трајко Вељаноски: Продолжуваме со работа по 30-тата седница на Собранието.

Има збор господинот Јани Макрадули, повелете.

Јани Макрадули; Благодарам претседателе.

Почитувана заменик министер, дозволете да го изразам револтот за понижувањето што го правите со спотовите за промоција на туризмот во Република Македонија, понижувањето на граѓаните во Република Македонија  и мислам дека не  постои Влада во светот која што троши пари од граѓаните за да  оцрни сопствените граѓани. Тоа е за жал една појава каде што  се дискриминира, се понижува и се девалвира се она што е граѓанин на Република Македонија. Не знам  која е идеата на Владата и на ВМРО-ДПМНЕ и ДУИ тоа да го прави, но очигледно имате намера да ја дораспарчате Македонија и да ја додевалвирате.

Овој закон е потврда за тендерската коалиција меѓу ВМРО-ДПМНЕ  и ДУИ, тоа е корумпирана,  криминална тендерска коалиција која што работи на штета на граѓаните на Република Македонија. Овој закон ќе ги уништи општините во Република Македонија. Џабе  во извештајот на Европската комисија пишува дека се загрижени за масовната централизација што се прави во однос на локалната саоуправа и за закочување на процесот на децентрализацијата, кога одговорот на тоа од страна на Владата  е хипермасовна централизација и крадење на  највредното што го имаат општините, а тоа е градежното земјиште.

Со овој  предлог на закон вие велите јас ќе одберам, се мисли на Владата, Владата ќе си одбере државно градежно земјиште, ќе го прогласи за  туристичка зона, ќе го даде во непосредна спогодба и денар нема да даде на општината, а општината ќе биде принудена да го уредува земјиштето, да дава  пари за детални урбанистички планови, и  сите пари ќе одат во Агенцијата за подршка на туризмот односно на централизирано ниво. Да  биде корумпираноста поголема  дефинирате дека во тие туристички зони може да си градите хотели, приватни апартмани и други објекти. Исто така ќе ги дадете со непосредна спогодба, некој ќе си заработи хотел во ексклузивните туристички локации во Република Македонија ои општината и за тоа нема да добие ниту денар а камоли евро. На овој начин, не само што се пресметувате со општините кои не се  од политичките партии од кои доаѓа власта, туку гледам дека се пресметувате и со градоначалниците на пример од ДУИ во општина Струга или пак со градоначналникот од ВМРО-ДПМНЕ од Маврово-Ростуше. Се плашам дека забеганоста на овој корумпиран предлог ќе оди до таму вие да одлучите, Владата ќе рече ќе прогласам туристичка развојна зона на Водно, ќе ја исечам шумата, ќе  направам видиковец за ископлексираноста на ВМРО-ДПМНЕ да го гледа проектот Скопје 2014 ама до него ќе си напрaвам  и хотел, некој од неимарите на фамилијата ќе го изгради. Како ќе го дадам земјиштето? Во непосредна спогодба. За колку? За едно евро. Ќе се уништи шумата. Нема врска, Лиле Поповска во недела ќе држи пресс, ама ќе си остане во Владата.

Второ, не можете да го поднесете поразот што го доживувате континуирано во Охрид, што е највредно во Охрид? Крајбрежјето. Ќе му го земеме на Охрид. Како ќе го дадеме земјиштето? Во непосредна спогодба. Кој ќе гради? Па некоја од неимарските градежни фирми на фамилијата. Што ќе изгради? Хотел. Ќе си изгради апартмани приватни. За  која цена? За џабе, за едно евро. Плус во законот велите не мора да имаш пари ти што си од ВМРО-ДПМНЕ од градежната фирма, државна помош ќе ти дадеме 2 милиони евра. Ова е еден од најкорумпираните закони што е предложен во ова Собрание. Министерот за економија што вчера ги промовираше овие развојно туристички зони во Словенија го нема тука и нека не се лути што неговото единствено постигнување во изминатата година е тоа што се сликаше и го пречека Полат бидејќи друго ништо не направи, замислете, дава предлог сета оваа постапка, значи Министерството за економија дава предлог, ама одговорен да биде најкорумпираниот министер Миле Јанакиески, согласно белешките што ги читеме на Викиликс. Министерот за економија предлага закон ама да го спроведува Миле Јанакиески. Затоа, албанската дијаспора вели дека на власт има тендерска коалиција и дека господинот Ахмети и ДУИ седат во власта само заради тендерите а не заради интересите и тоа слободно од БДИ, Инфорамцијато место интеграцијанека си го сменат во Т - тендерација, бидејќи тоа одговара на политиката што се спроведува во овој момент во Република Македонија. Замислете, и така исцедените општини, и така сопрениот процес на децентрализација, ви воведувате во законот обврска, има да ми донесеш детален урбанистички план на пример за марината во Љубаништа. Господинот Ставрески ја промовираше во Катар, во Охрид се чудат од каде испадна ова, ама вие знаевте што закон ќе донесете. Ќе и наредите на општина Охрид донеси детален урбанистички план, плати проект, уреди го земјиштето, ама после Миле ќе го продаде и сите пари ќе одат на централно ниво. Постои ли таков закон или таква земја во светот. Наместо парите да се слеваат во општинската каса во Охрид, вие ќе ги земете на централно ниво, го казнувате градоначалникот, ама не мислам дека Николоски и Шокаровски се воодушевени од тоа дека не стигнуваат пари во општината Охрид или мислите така ќе го победите СДСМ во Охрид, или затоа што заменикот министерот Тахир Хани е скаран со градоначалникот на Струга Мерко, сега ќе му го земе целото крајбрежје на Струга и цел потенцијал  што го има Струга, ќе го продава со непосредна спогодба, а дена Република Македонија нема да се влее во општината. Не постои шанса да се развиваат општините ако им се одземе највредното, а тоа е градежното земјиште. Нема што друго компетитивно да предложат или да понудат на странските инвеститори Охрид, Струга, Ресен преку Преспа, Дојран, освен земјиштето. Вие може да се решите на Водно да градите десетина хотели бидејќи ќе го прогласите туристичка развојна зона. Кога го промовиравте Проектот Скопје 2014 не убедувавте дека милион Корејци и Кинези ќе дојдат да го посетат. Фала богу, никој не дојде. Или на пример можете за инает на Заев и околината Смоларските водопади да ги прогласите туристичка развојна зона, има потенцијал и да речете јас ќе го прогласам туристичка развојна зона, ќе направам три хотели, десет апартмани, мислам на градежните фирми од фамилијата и денар да не се слее во една мала општина како што е Ново Село. Зошто? За инает затоа што СДСМ има градоначалник таму. Или можете да го уништите Маврово-Ростуше со истиот  овој пристап, ќе прогласите туристичка развојна зона. Во таа потрага по пари во Буџетот на Република Македонија грешите од ден во ден и носите закони кои немаат врска ниту со демократијата ниту со почитување на правната држава ниту со почитувањето на обврските што сме ги презеле во процесот на децентрализација и плус им помагате, значи гревота фирмите од фамилијата кои заработуваат милионски евра годишно, па ќе им дадете уште и државна помош за да си направат апартмани на ексклузивните места во Република Македонија. Тргнувате со цена од едно евро, според вашиот предлог закон чекорот е само 0,1 или 10% и толку, готово, ќе отиде тоа. Но да не бидеме слепи при очи, вие што ја дефинирате туристичката развојна зона како јавен интерес тоа не може да избегне од законот за градење, законот за државно земјиште и просторно и урбанистичко планирање, а тоа значи кога е јавен интерес Миле Јанакиески може да го даде во непосредна спогодба. И не залудно го изменивте законот за државно градежно земјиште каде што до колку земјиштето се оцени или со одлука на Владата се донесе дека тоа е јавен интерес тогаш не треба одлука од советот на општината за согласност тоа земјиште да се продаде. Премногу се видливи работите за нас пратениците што ги читаме законите. Тоа може да помине кај оние што спијат и што ја  земаат платата онака. Тука опозицијата е  и има задача да го спречи  овој закон кој што само ќе збогати три луѓе, а ќе  ги  уништи општините во Република Македонија. Закон кој што несогледливи последици ќе има во развојот на локалниот економски развој. Единствената добра работа во законот е воведниот дел. Замислете што пишува Владата на Република Македонија - ниското ниво во туризмот е резултат на непостоење соодветна инфраструктура, патишта, сигнализација. Па за тоа ви дававме амандмани вие  ги одбивавте. Не убедувавте дека има патишта во Република Македонија, дека има инфраструктура во Република Македонија. Нашите амандмани беа токму за тоа дека не нормално Владата намерно, на инает на охриѓани затоа што имаат градоначалник што не можат да го победат толку години, не го  положува патот Охрид - Свети Наум, за инает. Кој има аир од тоа. И со исто добро или лошо возило кога ќе биде празникот во Св. Наум како и на  Шокаровски ни треба 4 часа да стигнеме таму, и на господинот Митре Велјаноски. Сега мислите ќе се изнервираат граѓаните или не знаат во чии ингеренции е тој пат па ќе го казнат градоначалникот, или ова ќе го користите за пресметување со некои други градоначалници. Зошто на пример можете, по вашииот закон како туристичка развојна зона без  некоја дебата да го прогласите и Берово, иста убавина. И ќе речете сечи пола шума  20  апартмани. Или во Крушево, се почесто братучедите претстојуваат во Крушево. Убаво место е, воздушна бања е. Зошто да се мачат тие да инвестираат. Ќе  прогласите дел од Крушево здравствена туристичка зона, ќе  им дадете уште 2 милиони евра да си градат апартмани, зошто да се мачат луѓето да си трошат свои пари. Па тие треба да завршат во сметките во  Чешка и во Јужно Афричката Република. Зошто свои пари да си дадат кога има  2 милиони и 100 илјади граѓани ќе си ги зимаме парите од нив. Навистина не можам  да разберам со која леснотија, па уште и на прес-конференција милионерот Пешевски, Полат Сараќини и Миле Јанакиевски излегуваат и се фалат и велат ние, ние, замислете,  избравме 8 туристички развојни зони, а земјиштето уште  не е уредено, деталните планови уште не се донесени. Инфраструктурата околу тоа земјиште не е уредена. Кои се тие луѓе кои што решиле делот околу Св. Наум да го  направат туристичка развојна зона и да го дадат за  изградба на хотели по едно евро во непосредна спогодба и денар од таа продажба да не влезе во општината Охрид, или во Струга, или на  Преспанското Езеро во Ресен, или во Дојран, се исто. Во Маврово Ростуше, во општина  Центар, или во Берово. Легализацијата  на корупцијата, или на криминалот со  продажбата на државно градежно земјиште кулминира со овој закон. Овој закон е на штета на општините, ама преку општините е на штета на граѓаните на Република Македонија. Кога ќе им го скратите најпродуктивниот извор, а тоа е градежното земјиште на општините па како очекувате тие да се развијат. Општините се мачат да платат нафта, општините се  мачат ад платат автобуски превоз што им е наметнат од страна на  централната власт, единствено можат да се спасат со продажбата на градежното земјиште што е атрактивно,  а крајбрежјето во Охрид, во Струга,  во Преспа, или во Дојран е таква, а  вие и тоа им го одземате. Навистина со револт и со бес и со мажнина во стома,  затоа што работите на штета на граѓаните на Република Македонија ќе  бидеме против овој закон. Благодарам. 

Трајко Вељаноски: Благодарам.

Земеникот министер за економија има реплика, повелете.

Катерина Костеска: Благодарам.

Неколку пати во дискусијата на почитуваниот пратеник беше споменато дека постапката за оттуѓување на градежното земјиште ќе биде со непосредна спогодба, иако мислам дека спомена за почетната цена и чекорот во јавното надавање. Во интерс на она што е напишано во Законот во делот 4 е дефинирана постапката за оттуѓување на градежното земјиште и истата ќе биде со електронско надавање каде што почетната цена ќе биде едно евро, а оној што ќе го добие земјиштето најповолниот понудувач на електронската аукција ќе биде оној кој што ќе  понуди највисока цена во оттуѓување на градежното земјиште. Мислам дека тука нема простор за коруптивно однесување, се работи за транспарентна постапка со електронско јавно надавање, каде што право на учество имаат сите физички и правни лица кои ќе се пријават на електронското јавно надавање.

Беше споменат и делот на државната помош дека во одредбите на текстот на законот е предвидено со државната помош да се финасираат градбите во туристичките развојни зони. Морам да напоменам во интерес и на пошироката јавност дека во членот 8 е утврдено колку треба да биде вредноста на инвестицискиот проект за да се создадат услови и можности за да се користи државната помош  која е во согласност со одредбите на Законот за државна помош и со одредбата за регионална државна помош. Вредноста на инвестицискиот проект поединечно на секој што ќе влезе во зоната треба да не биде помала од 10 милиони евра за да се создадат услови да се користи државна помош. Мора да се согласите со мене дека 10 милиони евра не е мала вредност дека тоа е вредност за изградба на бунгалови не еден или два, туку за хотели, синџир на хотели. Државната помош по мене не е спорна бидејќи и сега Законот за државната помош и Уредбата за регионална помош ги обезбедува истите права. Дефиниран е интензитетот на државната помош, односно обемот на државната помош низ интензитетот за инвестициските проекти, тие се дефинирани во членот 5, помошта при даночните олеснувања и ослободувања како и помошта за обуките и усовршувања. Имам уште нешто во репликата, но нема време да кажам околу земјиштето и инфраструктурата, ќе се навратам во некоја од наредните реплики.

Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули. Благодарам.

Две работи ќе кажам. 

Прво, вие воведувате дека туристичката развојна зона е јавен интерес. Продажбата на државно земјиште од јавен интерес согласно Законот за градење и Законот за државно градежно земјиште, министерот за транспорт и врски врши во непосредна спогодба.

Втора работа, вие велите дека воведувате јавно надавање каде што е дозволено и еден учесник да се јави и само со едно надавање од едно евро 10%, 0,1, значи со 1,1%, еден учесник тоа ви е непосредна спогодба. Во законот ви фали делот ако пропадне јавното надавање, што се случува тогаш - земјиштето ќе остане јавен интерс и согласно Законот за државно градежно земјиште во непосредна спогодба министерот Миле Јанакиески според белешките од Викиликс најкорумпираниот министер во Владата на Никола Груевски, ќе го продаде во четири очи. Благодарам. 

Трајко Вељаноски: Благодарам. 

Господинот Шокаровски Харалампие има реплика, повелете.

Харалампие Шокаровски:  Благодарам. 

Господине Макрадули, премногу тенденциозно ја водите оваа дебата не знам од кои причини. Само неколку работи ќе ви кажам за Охрид што во моментот се случуваат, за да ве разубедам.

Прво што се случува е она обратното што го кажавте, за неколку моменти во моментот што се изградени во непосредна близина на брегот на Охридското езеро, изградени дивоградби за кои и самиот ваш градоначалник од СДСМ издал решение за уривање, кои во моментот не сака да ги спроведува. Инаку се такви стопански објекти, апартмани за издавање.  Таква е принципиелноста на СДСМ, па бранејќи ги ставовите или бранејќи ги нелегалните градби на градоначалникот сега, прејудицирате дека тоа ќе го прави Владата, или не ја разбрав до крај вашата интенција за тој дел од дискусијата.

Инаку, не е точно дека овие туристички развојни зони нема да  придонесат за стопанскиот развој на градот. Напротив, не само преку прибирањето средства за градежното земјиште, туку напротив, што е уште поголем проблем во Охрид моментално да се зголеми бројот на вработувања на туристички работници и сите оние пропратни инфраструктурни трговски претпријатија кои ќе бидат вклучени во целата работа на овие туристички развојни зони. Затоа, не се работи само за прибирање пари од градежно земјиште, туку и долгорочно вработување на граѓаните, потоа собирање туристички такси, а најголемиот дел или 80% од туристичката такса ќе оди во Буџетот на Република Македонија, само 20% ќе оди на државна сметка, така што оттука повеќе од вашите констатации не држат, туку со ваквите туристички развојни зони се предвидува долгорочен развој на сите туристички места и особено за Охрид ќе биде голем бенефит.  Благодарам. 

Трајко Вељаноски: Благодарам и јас.

Контра реплика има господинот Јани Макрадули, повелете.

Јани Макрадули: Благодарам. 

Господине Шокаровски, ако во овој момент продадете државно градежно земјиште и тоа нека вреди 100 илјади евра, општината ќе земе 80 илјади евра, а кога ќе го донесете овој закон општината ќе земе нула. Кој закон е подобар? Ниту еден денар нема да влезе во Охрид повеќе, бидејќи Владата на Република Македонија може да одлучи цел Охрид да биде туристичка развојна зона и ни еден денар нема да влезе во општината. Мислете дека само ќе го казните градоначалникот? Па и вие, вашата фамилија ќе пати затоа што општината ќе биде празна. 

Со овој закон наместо 80% градежно земјиште да оди во секоја општина, Владата ќе си ги земе сите, на централно ниво да дава плати и пензии бидејќи празен е буџетот. Благодарам. 

Трајко Вељаноски: Благодарам. 

Господинот Милошоски Антонијо има реплика, повелете.

Антонијо Милошоски: Благодарам. 

На колегата Макрадули би му реплицирал на неколку поенти. 

Најпрво, мислам дека намерно се изместува целта и содржината на овој закон. Целта на законот е да се забрза економскиот развој со привлекување странски и домашен капитал за развој на туризмот и мислам дека на овој закон, ако добро го слушавме образлагањето на овој закон произлегува и дел од идеите на овој закон се идеи токму на здруженија кои се занимаваат со туризам, на туристички работници, туристи и граѓани кои живеат во општини каде туризмот е најприсутен. 

Мислам дека треба да се напомене дека оние 8 определени туристички развојни зони имаат точни локации и не треба да се манипулира ниту со Струмица, ниту со Маврово-Ростуше, ниту со општина Центар и не знам кои други општини. 8-те туристички развојни зони ќе бидат на државно земјиште и тоа во Охрид на парцела близу до манастирот Св. Наум како и кај Билјанините извори, потоа две во Струга, едната во близина на самиот град, а втората парцела кај местото Радожда. Исто така има две туристички развојни зони на Преспанското езеро кај селото Стење и кај месноста Отешево по барање токму на жителите на овие две места, дека кај нив има можност и тие би подржале организирање на туристички развојни зони со тоа што веруваат дека еден вако концепт ќе придонесе за туристичкиот и економски развој на нивните места. И две се лоцирани на Дојранското езеро во двете населби, Стар Дојран и Нов Дојран. 

Би сакал да спомнам само неколку факти кои уверливо говорат дека оваа Влада на Република Македонија е можеби првата која има посериозен концепт за развој на туризмот. За тоа говора бројките. Во перидот од 2011 година бројот на туристите, особено ќе потенцирам, кај странските туристи има зголемување за 25%, 25% повеќе туристи во 2011 година дошле отколку во 2010 година. Тоа е еден голем тренд. Споредено со пследните 10 години имаме најголем процент на зголемување на туризмот се вкупно, но и најголем процент на зголемување на бројот на туристи и остварени ноќевања од странство, а со тоа Република Македонија добила најголем нето девизен прилив по основ на туризам во државата. Само за 2011 година ќе споменам дека за 21% е зголемен нето девизниот прилив во споредба со 2010 година. 

Затоа ценам дека она што се покажува како функционално и напредно во областа на туризмот, каде што за прв пат забележуваме еден организиран концепт, заслужува подршка, а не дневно политичка манипулација. Благодарам. 

 Трајко Вељаноски: Благодарам и јас.

Контра реплика има господинот Јани Макрадули, повелете.

Јани Макрадули: Благодарам. 

Нумерологијата е само  алиби или спин на ВМРО-ДПМНЕ  за крадењето на парите што се сака да се направи со овој Закон. Не можете да ги убедите граѓаните дека земјиштето кај Св. Наум или кај Дојран или Преспа, ако бидете коректни да го прочитате законот дека и во иднина ќе има други туристичи зони, можеби од падобранот уште не сте го прочитале законот за падот, ќе видите и се бунат дека во непосредна спогодба Миле Јанакиески убава локација ќе даде на непознат инвеститор и плус државата ќе му даде уште два милиони евра помош да се изградат апартмани таму. Можеби вие ќе бидете корисник на некој од нив, па сега вака алиби го браните законот, без ниту еден збор прочитан од законот. Овој закон е катастрофа за општините во Република Македонија. 

Трајко Вељаноски: Благодарам. 

Има збор господинот Стојановски Благоја, повелете.

Благоја Стојановски: Благодарам. 

Почитувани пратеници, за жал, секој закон што доаѓа во ова Собрание е се покоруптивен и покоруптивен, не знам до кога и до каде ќе одиме со оваа рабата, без оглед на тоа што со разни прикажувања на бројки и податоци кои можеби немаат ни приближно допирна точка до вистината, мислите дека ќе ја замаете јавноста, меѓутоа, тоа е ваша работа.

Во однос на целта зошто е предложен овој закон, јасна ни е целта, не се работи само за овој закон туку денес има сет закони на ова Собрание кои се однесуваат исклучиво на груб упад во надлежностите на локалната самоуправа. Ова е законот за туристички развојни зони, понатаму имаме за индустриски зони, потоа одземање ингеренции во однос издавање дозволи на локална самоуправа итн, односно имаме сет закони со кои се врши груб упад во ингеренциите на локалната самоуправа, а најмногу ќе се однесуваат на локални самоуправи каде градоначалниците се од редовите на СДСМ. 

Во однос на самиот начин и постака ќе се обидам преку чекорите како би се одвивала оваа продажба на градежно земјиште да дадам вистинска слика и граѓаните да оценат што се случува со овој закон. 

Прво, сведувањето на туристичката развојна зона во главен интерес не е за ништо друго туку - тоа го спомна и колегата Макрадули - да се избегне одлуката што треба да ја донесат советите на локалната самоуправа, односно да може без одобрение на локалната самоуправа и без согланост на локалната самоуправа некој да предвидува туристички зони онаму каде што ќе му текне.

Исто така, наметнувањето на турустичката развојна зона како јавен интерес отвора можност за експропријација на приватен имот, бидејќи некому ќе му текне дека тука треба да има туристичка развојна зона и имотите и градбите што ги имаат граѓаните на Република Македонија на тоа место ќе бидат експроприрани, законски исплатени и после ако се исплатат по 10, 15 или 20 евра по метар квадратен државата потоа ќе ги дава истите по едно евра за  метар квадратен. 

Сега ќе кажам како би одела целата постапка на отуѓување на ова градежно земјиште. Почетната цена во јавното надавање, ако го има, како што е пропишано во законот, но ако не се случи другата опција која ја спомна колегата Макрадули, почетната цена е од 1 евро и замислете во законот се предвидува за едно надавање да мора да има плус едно надавање, меѓутоа, од друга страна предвидува дека доколку има и еден заинтересиран купувач да може тој истиот заинтересиран купувач сам себе да се надава и тогаш е задоволена одредбата за минимум едно надавање, односно ако е почетна цена 1 евро, сам себе ќе се нададе за 1,10 евра и целото тоа земјиште ќе биде продадено за 1,10 евра.

Понатаму, што може да се случи. Во случај да се замеша некој друг кој не е во визијата на ВМРО-ДПМНЕ, може да се случи, предвидено е во законот, самата комисија која ќе го спроведува јавното надавање во моментот на завршување на јавното надавање, на пример, јас сум се јавил на тоа јавно надавање, сум дал поголема цена од онаа што мислеле дека треба да ја продадат на некој свој од фамилијата и јас сум им се замешал  и сум дал повисока цена, комисијата има право со заклучок во моментот на завршувањето на јавното надавање до склучување на договорот, замислете,  поради непредвидени околности да ја прекине процедурата. Јас сум ја постигнал цената, ама јас како купувач не им се бендисувам бидејќи не сум од ВМРО-ДПМНЕ, сум од СДСМ и сега Комисијата вели знаете што, настанаа непредвидени околноси кои не знаеме кои се, може да бидат било кои непредвидени околноси и Комисијата да каже пу-пу неважи одиме понатаму и сето тоа додека не се јави само еден купувач на тоа јавно надавање и не ја купи земјата за 1 евро метар квадратен.

Исто така, во овој закон не се предвидени никакви заштитни механизми во однос на исполнување надоговорите, односно исполнување на условите од ова јавно надавање. Зошто? Затоа што до сега тоа е истата криминална формулација која е и во Законот за градежно земјиште, прво, ова градежно земјиште не се обезбедува со реален договор и хипотека, во случај да не се исполнат условите од договорот, да може државата да го врати назад градежното земјиште и во таа ситуација никој, ама баш никој не може, оние кои што ќе го купат ова градежно земјиште да ги натера да градат или да ги натера да не ги продаваат. Еве, не мора да го продаваат. На пример, ќе го купи за едно евро градежното земјиште ќе го даде под хипотека за 10-15 евра за метар квадратен, ратите во банката нема никогаш да ги врати, банката ќе му го одземе земјиштето и што понатаму. Што понатаму кажете ми. Го нема државното земјиште, некој направил 10, 15 или 20 пати поголема печалба во однос на она што го дал, а нема никаков ефект. 

Исто така, основ за одземање со актулениот закон, кој сега сакате да го менувате за државно градежно земјиште неисполнувањето на условите, односно роковите за вадење градежна дозвола и изведба на градба беше основ за одземање на земјиштето, државата да го врати назад земјиштето, но сега тоа го бришете. Знаете сега што е основ за одземање на земјиштето? Ако откако купецот ќе си го купи земјиштето и склучи договор, ако во рок од 30 дена купувачот не отиде да го завери на нотар договорот. Кој нема да го направи тоа? Тоа е основ за одземање, нема друг основ, тоа е дадено за век и веков, без оглед дали таму ќе има градба или не. Очигледно дека ова е уште еден начин како ВМРО-ДПМНЕ, покрај она градежно земјиште што каубојски го присвои во главниот град Скопје истото да се случува и во Охрид, Струга итн, бидејќи таму не се градоначалници од ВМРО-ДПМНЕ и не можат истите постапки да ги спроведуваат каубојски да го одземаат тоа градежно земјиште. Инаку, која е логиката кажете ми локалната самоупурава да нема никаков бенефит од ова, да се заобиколува локалната самоуправа, а од друга страна да има обврска да ја спреми инфраструктурата нна овие објекти иако таму не е кажано изрично дека може локалната самоуправа, но може и Владата на Република Македонија, меѓутоа, зошто воопшто ја ставате локалната самоуправа кога апсолутно сакате да ја заобиколите.

Колеги уште една причина зошто развојните туристички зони како цели зони се ставени во објекти, односно во градби од прва категорија - за да се избегне дури и можноста и обврската за сите градби кои не се прва категорија, а внатре во развојните индустриски зони ќе има градби кои сигурно нема да бидат градби од прва категорија, ќе има многу градби од втора категорија, кај кои по редот на нештата дозволата треба да ја извади градоначалникот на соодветната локална самоуправа, сега дозволата за сите градби, вклучувајќи и времени објекти и продавнички за сувенири, треба да ги издава Министерството за транспорт и врски, истото она министерство кое прави хаос со државното земјиште во Република Македонија. 

Во однос на помошта, бидејќи толку е и врмето, кажете која е логиката да го давате најатрактивното државно земјиште во Република Македонија по едно евро, да давате толкава помош и кој ќе биде бенефитот, кога во законот е предвидена дури и можноста 50% од платите на нововработените да ги субвенционира на некој начин државата. Огромни бенефиции, се плашам дека ќе се случи истите играчи од ВМРО-ДПМНЕ и фамилијата ќе дојдат и ќе си го земат ова земјиште и на сметка на државата ќе изградат, ќе вработат луѓе и ќе бидат газди какви што до денес не се видени во Република Македонија. 

Трајко Вељаноски: Благодарам и јас.

Контра реплика има заменикот министер за економија, повелете.

Катерина Костеска: Благодарам. 

Ќе почнам со последното, почитуваниот пратеник истакна за огромните бенефиции за државна помош. Ќе потенцирам уште еднаш дека услов за добивање на државна помош е вредноста на инвестицијата да биде поголема од 10 милиони евра, а потоа се е регулирано согласно Законот за државна помош и Уредбата за регионална помош. Сметам дека инвестиција од 10 милиони евра во туризмот и те како е инвестиција. Тоа е голем износ и доколку тоа се оствари, тогаш ќе можат да се користат бенефитите за државна помош.

Би сакала да ви одговорам и на она што рековте дека локалната самоуправа нема да има никаков бенефит од овој закон. Бенефитот на локалната самоуправа не е само во еднократниот надомест на отуѓување на земјиштето, бенефитот е многу поголем, ако го видите законот за такса за привремен престој секој турист по ноќевање плача 40 денари од кои 80% одат во Буџетот на локалната самоуправа, а само 20% во централниот Буџет. зголемувањето на бројот на туристи и те како ќе влијае на буџетот на општините.

Понатаму, сите средства кои ќе влезат како надомест од комуналии од проценти ќе бидат приход на општините односно локалната самоуправа. Понатаму, точно дека средствата од отуѓување на градежно земјиште се предвидени во овој закон да бидат приходи на Агенцијата за промоција и подршка на туризмот, но исто така е предвидено истите да се користат наменски единствено за потребите за туристичките развојни зони, односно ако внимателно се прочита текстот на законот ќе се види каква обврска има Агенцијата, што ќе прави со овои средства, односно да обезбеди средства за исплата во однос на постапка за експропријација доколку таква се јави, да ги означи, да ги огради зоните, да привлекува корисници во зоната, да ги промовира зоните, да води евиденција за дејностите на просторот итн. Инаку, мислам дека пратениците не треба да се сомневаат за злоупотеребата на државната  помош до колку се исполнат условите за доделување на истата. Бидејќи во законот е предвидено Агенцијата за промоција на туризмот до Собранието да доставува годишен извештај за доделена државна помош во обем по интезитет и еднаш  годишно до сите вас да доставува, а вие секако согласно законите ќе цените до колку има некои неправилности, а постојат институции кои што ќе го проверат истото.

Трајко Вељаноски:  Благодарам.

Контра реплика има господинот Благоја Стојановски, повелете.

Благоја Стојановски: Благодарам.

Да ви кажам искрено ние воопшто не се сомневаме за злоупотребата на оваа помош. Знаеме дека ќе има злоупотреба, во тоа сме сигурни. Едно логично прашање, кажете ми ако локалната самоуправа има бенефит значителен, зошто ја заобиколувате локалната самоуправа да одлучи дали тоа треба да биде развојна туристички зона или не треба. Зошто ја заобиколувате. До сега за јавен интерес во Законот за државно земјиште требаше одлука од единциите на локалната самоуправа. Сега не треба. Значи ја заобиколувате. Тоа се заедничко е направено. Да ве прашам, како ќе го обезбедите земјиштето и спроведувањето на договорите, кога земјиштата нема да бидат оптоварени со реален товар, ниту хипотека. Тоа не го објаснивте. Кажете ми како ќе ги спречите истото тоа земјиште утре да го стават под хипотека, или да го продадат по многу повисока цена. Врз база на што? Единствен начина за осигурување на овој имот е хипотеката. Благодарам.

Трајко Вељаноски: Благодарам.

Госпоѓа Поповска Лилјана има реплика, повелете.

Лилјана Поповска:  Почитуван претседателе, почитувана госпоѓо заменик министер, почитувани колеги пратеници,

Почитуван колега, јас би сакала да истакнам дека туриситчките зони ги сметам за една реална потреба. Туристичките  зони се потребни најмалку поради три причини. 

Прво за да се зголемат туристичките капацитети во државава. 

Второ за да се привлечат странски инвестиции и Трето за да се постигне регионален развој и мислам дека до тука сите ќе се согласиме. Тие како зони се потребни во земјава. 

За начинот како да се организираат секогаш е легитимно да се дискутира. Имате забелешка на тоа зошто државата се меша во управувањето со зоните. Меѓутоа мислам дека е јасно не само туристичките развојни, туку и индустриските  развојни зони исто така се под надлежност на државата. Тоа не е случај само во Македонија, тоа е случај и во други држави. Сум имала прилика и да посетувам такви зони и како преставник од државата и на друг начин. Значи секаде колку што јас знам секаде  нив ги управува државата. Соработка со локалната самоуправа е многу логична и има до одредено ниво, меѓутоа државата е во крајна  линија одговорна за поставување и контрола на таквите индустриски зони, во случајов ќе биде на туристичките зони. 

Инаку да не заборавиме кажа и заменик министерката, сега да не се повторувам, но вредно е да се повтори. 80% од средствата добиени како туристичка такса одат директно за општината. Освен тоа сите други приходи кои што ќе се мултиплицираат кога ќе има повеќе гости во една општина се возможени приходи на разни субјекти кои што работат и живеат во општините, ќе бидат директно приход на општината. Мислам дека ние треба да го смениме сфаќањето што е тоа туристички субјект. Затоа што не само оние што се директно во туристичкиот бизнис, туку и соте оние кои што имаат индиректна полза од туризмот практично се индиректен дел од туризмот. Тоа ми беше и идејата  кога пред 5 години заедно со Хотам го предлагавме законот за туристичката организација каде  што требаше секој субјект кој што директно или индиректно има профит од туризмот да плаќа за учество во тоа туристичко место.

 Инаку специјално за земјишната политика и јавните повици, тука би имала јас  и многу други забелешки од друг вид, затоа што одиме со најниски цени да и како апсолутна одлучувачки фактор. Мислам дека тоа е проблемот посебно од еколошки аспект. И ако нешто мене  ме загрижува, мене ме загрижува тоа како ќе се спроведуваат овие работи од еколошки аспект. Благодарам.

Трајко Вељаноски:  Благодарам.

Контра реплика има господинот Благоја Стојановски, повелете.

Благоја Стојановски: Благодарам.

Колешке, малку имам чувство дека не сте го разгледале убаво законот, ама тоа не  е битно. Ако развојот на туризм е интерес на државата уште многу поголем интерес имаат локалните жители во тие места каде што ќе има туристички развојни зони. Многу поголем интерес имаат од самата држава. Сега јас да ве прашам, зошто во цела процедура на одлучување, на планирање е исклучена локалната самоуправа? Под локална самоуправа не ја  подразбираме општината и самите жители , локалните жители кои што треба да имаат бенфит од тоа. Зошто се исклучени од целиот процес? Тоа е очигледно заобиколување на локалната самоуправа. 

И уште една работа, ако толку сте загрижени за екологија, бидејќи кажавте не сте толку добар познавач на земјишната политика заради таа земјишна политика додека вие имате заменик министер во Владата за животна околина, пола шума на Водно  ви ја исекоа, затоа што не знаете земјишна политика.

Трајко Вељаноски: Благодарам.

Реплика има господинот  Антонио Милошоски, повелете.

Антонио Милошоски: Благодарам претседателе.

До колегата Стојановски една кратка реплика. Најпрвин мислам дека треба да се разбие таа политичка манипулација дека  овој закон има двоен стандард кој што се обидува да маргинализира градоначалници кои што припаѓаат или не припаѓаат на опозицијата или  позицијата. Имаме точно определено 8 туристички развојни зони од кои што две се во Струга,  каде што градоначалникот е од ДУИ, две се во Охрид каде што   градоначалникот е од редовите на СДСМ, две се во Ресен каде што градоначалникот доаѓа од редовите на ВМРО ДПМНЕ и две се во Дојран каде што градоначалникот доаѓа од редовите ВМРО ДПМНЕ. значи нема никаква дневно политичка позадина некој да се маргинализира, а некој да  добие повластена позиција затоа што е или не е градоначалник од една или друга политичка партија. Се работи за национален концепт, за национална стратегија за туризам, која што се покажува за успешна и по бројки и по букви, успешна затоа што имаме зголемен приход во државата, успешна затоа што имаме зголемен приход и во општините и затоа сметам дека со носење на овој закон за туристички развојни зони наместо да се поставува логиката кој ќе изгуби повеќе дали општината или државата, треба да се гледа преку призмата на логиката дека секој може да добие повеќе и единиците за локалната самоуправа ќе добијат повеќе доколку се изгради еден хотел кој што  дава подобри услуги има подобар бренд е пораспространет во туристичките кругови итн. и државата ќе добие повеќе доколку концептот добро профункционира и имаме зголемен прилив на туристи во Република Македонија.

 И уште едно појаснување, можноста за давање на државна помош во законот  предвидена е во форма на даночни олеснувања и ослободувања, даночни ослободувања за персонален данок до 10 години како и изземање од плаќање на Данокот на додадена вредност за градежни материјали за изградбата на зоната и објектите во неа. Тоа значи дека ако државата и централниот буџет толку себично гледале на приливите во буџетот од одредена ставка немало да предвидат вакви олесснувања. Значи целта не е да се направи буџетски прилив по секоја цена туку целта е да е  да се привлечат  што поугледни туристички компании, хотелски компании   кои што би  можеле да бидат од помош на развој во Охрид, во Струга, во Преспа и во Дојран, а со тоа да помогнат и на тие општини и на државата и да имаме поголем  промет и услуги и да имаме подобро стопанство и во Дојран и во Ресен и во Охрид и во Струга. 

Трајко Вељаноски:  Благодарам.

Контра реплика има господинот Благоја Стојановски, повелете.

Благоја Стојановски: Благодарам.

Колега Милошоски да беше само овој закон можеби некако ќе не убедевте дека не е концептот да се маргинализираат единиците на локалната самоуправа. Значи  има и повеќе закони на оваа седница за кои што повторно ќе дискутираме и претпоставувам повторно ќе не убедувате дека не е тоа концептот на оваа Влада да ги маргинализира единиците на локалната самоуправа. Можеби сега е точно дека сте предвиделе 8, ама кој ќе ве спречи да предвидите 88 или 888 утре, задутре развојни туристички зони. Никој не може да ве спречи законски, никаде тука не пишува 8 ќе бидат, ќе бидат 15. Можеби ќе бидат и 888. Може да му текне на некој цел Охрид или цела Струга развојна туристичка зона, крај на прикаската. Не смеете  да ја заобиколувате локалната самоуправа бидејќи локалната самоуправа е таа што треба да одлучи за тоа. 

И на крај ќе ви кажам кој ќе изгуби. Ќе изгуби државата, ќе изгуби локалната самоуправа. Ќе добијат само членови  од фамилијата од ВМРО ДПМНЕ, знаете вие многу добор кои, само тие ќар ќе бидат.

Трајко Вељаноски:  Благодарам.

Господинот Велајаноски Митре има збор, повелете.

Митре Велјаноски: Благодарам претседателе.

Почитувана заменик министер за економија, почитувани пратеници,

Пред некој ден слушнав и сите слушнавме една гененијална изјава на министерот за економија во врска со интернет спотовите за туризам каде туристичките работници буквално беа прикажани како диви ендемски видови. Верувам во тој серијал следниот спот ќе биде дека тоа се канибали што јадат живи луѓе и за тој вид туристички пропаганда кажа се викала герила маркетинг. Е почитувана заменичке на министерот за економија овој закон е герила закон, ова е герила туризам. Ова законско решение не се совпаѓа со многу други закони почитувана заменичке министер. Член 29 средствата од оттуѓувањето на градежното земјиште се приход на Агенцијата за промоција и подршка на туризмот, како ќе го изведете тоа.  Во законот за градежно земјиште стои дека од продажбата, од оттуѓувањето на градежното земјиште 20% се приход на државата, 80% се приход на локалната самоуправа.  Кажете ми само тоа како ќе го реализирате со  овој закон, а ова е лек специјалист. Значи упад во постојната законска регулатива во Република Македонија. Натаму надлежен орган за издавање одобренија за градење на туристичката развојна зона како и за градбите во туристичката развојна зона е Министерството за транспорт, врски и екологија. Во постојниот закон на Република Македонија за градба овие одобренија ги даваат за прва категорија државата, за втора категорија локалната самоуправа. Се таму што ќе се прави и тоалетите што ќе се прават ќе бидат прва категорија и незнам  што друго. Натаму постапката за оттуѓување на градежното државно земјиште ќе ја прави Агенцијата. Поточно ќе  ја прави Комисијата за спроведување на постапката формирана од Агенцијата. А тука има пет члена и тоа еден од Агенцијата еден од Министерството за финансии, еден од Министерството за економија, еден од Министерството за транспорт, врски и екологија и еден од Агенцијата за Катастар и недвижности. Локалната не постои,  локалната воопшто не знае каде е најдобро да има туристичка развојна зона, знае Агенцијата. Сега гледаме зошто седиштето на  Агенцијата за подршка на туризмот од Струга ја пренесовто во Скопје, зошто буџетот го зголемивте, поточно таа да ги дава субвенциите и сега уште надлежностите и ги давате во други градови каде што, нели зборувавме пред Европа дека нашиот процес за децентрализација е најбитната алка во демократизацијата на општеството. Ова е вулгарна централизација рамна на национализацијата од 1945 година за која плукате овде. Па веројатно таа локална самоуправа знае  што и треба, не можете од Скопје да и  кажуваат се што треба. И сега според она што Пешевски, Сарачини и Миле Јанакиески на прес конференцијата го соопштија охридско, преспанско, струшко и дојранско најмалку 13 хектари, најповеќе 50 хектари ќе бидат прогласени за туристички развојни зони. Значи целокупното крајбрежје и на Охрид и на Струга и на Дојран и на Преспа ќе биде прогласено за туристичката развојна зона. Некој ќе располага од овде, од центарот. Тоа е централизација или децентрализација или овде живеат некоја виша раса, некоја виша класа, таму живеат канибали, како овие спотовите што ги правите. И тоа е наменски, со спотовите се кажува дека таму живеат диви се, па ние ќе им развиваме од овде туризам. Не  е ништо случајно во оваа власт. Да се престават дека се тотално неспособни, па државата од овде, вишата раса ќе ја спроведува, ќе ни го развива туризмот. 

Почитувани пратеници, како може и на крајот да ни се објаснува дека тоа се прави за наше добро, Охриѓани не знаат што е нивно добро, од овде од Скопје ќе ни каже што е добро. Цело крабрежје ќе се прогласи за туристичка развојна зона, Комисијата која ќе ја спроведе постапката е комплетно под централната власт, ги видовме кои се преставниците, ќе си ја спроведе така како што сака. Нема контролен механизам, нема право на жалба, нема право на ништо.  На крајот таа Комисија има право да го поништи тоа јавно наддавање, дури има и регуларно е и со еден понудувач да го прогласи регуларно. Ако има 5,10,15 на крајот може да го поништи, па  натаму бидејки е прогласена туристичката развојна зона за јавно добро, министерот има дискреционо право во 4 очи да го направи тоа. И тоа не е нешто што го претпоставуваме. Во Охрид се случи минатата година. Почитуваниот пратеник треба да каже, 18,5  м2 на прва линија крај езеро се продаде за 20 илјади евра. Ниту е Охриѓанец човекот, ниту е  бизнисмен, не знам што е. Истото  ќе се случува со крајбрежјето посебно во Охрид бидејќи е најатрактивно. Значи ниеден аргумент нема. Натаму најверојатно претпоставувам, во 40 членови локалната самоуправа е спомената само во членот 30-уредувањето на градежното земјиште. Тоа значи патот да се направи, водата и струја да се донесе и канализација да се направи, тоа е на локалната самоуправа.

(Катерина Костеска од место вели- и на власта)

Не, не, пишува и па нив или. И вие да го толкувате таму дали е и или е или. А има голема разлика помеѓу едниот и другиот сврзник, многу голема суштинска разлика, и тоа е перверзија. Во законско решение локалната самоуправа и низ или Владата. И тоа говори многу кои се намерите. Кои се грешните намери, што се прави.
Почитувана заменик министер, можете предавања со часови да држите, не може ова да биде за доброто на народот. Ова е за доброто на поединци апсолутно. Мислам дека ние ќе поднесеме амандмани на овој предлог, а идејата за формирање туристички развојни зони е добра идеја, апсолутно е добра идејата. Но, идејата е во функција на злоупотреба и на енормно богатење на некои луѓе и на суспендирање на процесот на децентрализација, суспендирање на Законот за градежно земјиште, суспендирање на Законот за градба и навестувате суспендирање и на Законот за просторно и урбанистичко планирање. Со оној термин дека ова е посебна урбанистичка документација, сигурно и тука ќе ја исклучите локалната, да не зависите таа да го донесе  урбанистичкиот план. Претпосатвувам ќе има измена таму посебна урбанистичка документација  да носи Министерството за транспорт и врски најверојатно и комплетно, а не зборуваме почитуван пратеник, дали тоа се прави за градоначалник од СДС или за градоначалник, зборуваме за централизација на општеството за враќање на процесите назад, ретроградни процеси.

Светлана Јакимовска: За реплика е пријавена заменик министерот за економија, повелете.

Катерина Костеска: Благодарам. 

Би се осврнала на неколку поенти од говорот на почитуваниот пратеник, иако не би го коментирала делот на маркетингот, маркетинг кампањата која што се води за промоција на туризмот. Не знам која маркетинг агенција го изготвила тоа, но сметам дека она што го искажавте е навредливо и за маркетинг агенцијата и за граѓаните на Република Македонија. Значи, јас не сум стручњак по маркетинг за да ценам дали споредбата на такво однесување, или вакво однесување кога се пренесува некоја маркетинг поента е добра, или навредлива за граѓаните, или не. Сметам дека и вие не треба да се спуштате во таа дискусија. Инаку, би се осврнала на другиот дел од дискусијата околу постапката за отуѓување на градежното земјиште. Значи, како што кажавме овој закон е лекс специјалис. Никаде во овој закон не пишува дека зоните, отуѓувањето на земјиштето ќе биде со непосредна спогодба. Во овој закон е предвидена постапка која што е транспарентна, која што е јавна и која што е електронска. Во овој закон рековте дека не е предвидено право на жалба. Во интерес на сите пратеници и на јавноста, ќе ве упатам на членот 24 и правото на преговор до Агенцијата, а понатаму и правото на жалба, односно поднесување тужба до Управниот суд. Сметам дека и те како е предвидено право на жалба во текстот на законот. Неколку пати споменавме дека целокупното крајбрежје ќе биде претворено во зона итн. А идејата сметам дека не  е целокупното крајбрежје да е претворено во зона како што почитуваниот пратеник Милошоски ги спомна 8-те локации за кои што сеуште не се донесени урбанистички планови, но се во фаза. Значи, тоа се локации кои што воопшто не се развиени, тоа е простор кој што е празен, кој што така стои од памтивек. Мислам дека намерата на Владата е многу позитивна, не е навредлива, не е политички спрема ниту еден градоначалник бидејќи Владата три години по ред веќе издвојува средства за субвенции. Оваа година 48 милиони денари се обезбедени во Буџетот на Агенцијата. За субвенции па зошто се, ако вие ги погледнете бројот на странските туристи, па најголем дел се во Охрид. Значи, општината Охрид има директно најголем бенефит од мерката на Владата за субвенционирање на организиран туристички промет. Немојте да споменуваме политичка дебата, дека општина Охрид на Агенцијата ...

Светлана Јакимовска: Благодарам. 

Има контра реплика господинот Велјаноски Митре, повелете.

Митре Велјаноски: Благодарам. 

Почитувана заменик на министерот за економија.

Јас сум народен пратеник, ги пренесов реакциите на туристичките работници по повод сканалозните интернет спотови каде што луѓето буквално се претставени како дивјаци дојдени од некоја џунгла. Не знам дали сте ги виделе тие интернет спотови, ако сте ги виделе тогаш јас морам нивниот став да го пренесам и го пренесувам. Натаму, почитувна заменик министер, млада особа сте мислам дека не е добро да инсинуирате нешто што апсолутно не спомнав. Никакво право на жалба. Ве молам, само кажав дека има право министерот откако Комисијата не избере најповолен понудувач има право тој во четири очи со непосредна спогодба бидејќи е јавно добро.

Светлана Јакимовска: Благодарам. 

За реплика е пријавен господинот Шокаровски Харалампие, повелете.

Харалампие Шокаровски: Благодарам. 

Колега пратеник Велјаноски, она што е суспектно во целата оваа дебата за Законот за туристички развојни зони е она што сите од пратеничката група на СДСМ што алудирате е во делот на продажбата или во делот на стопанисувањето со градежното земјиште. Тоа е, не можам да кажам дека е небитен елемент од целава работа, меѓутоа постапката е јасно опишана дека ќе оди со јавно надавање итн. Мислам тоа е еден од помалите елементи, овде се работи за една стратегија за поширок туристички развој за цела Република Македонија. Покрај другото и на најважните делот од државата Охрид, Преспа итн. 

Она што сакам да ви го предочам е дека со развојот на таквите туристички зони ќе се понуди еден поголем и посеопфатен развој на туризмот бидејќи знате не се работи само за градежното земјиште и до сега имавме вие господине Велјаноски сте барем сведок и поупатен, во Охрид повеќе продажби на државно земјиште со почетна цена на јавно надавање од 1 евро и го знаете интересот е мал. Има и до сега неколку такви атрактивни подрачја кои се на продажба, меѓутоа додека не се изврши една посеопфатна анализа и не се направат дополнителни бенефиции за  развојот на туризмот, како што се предвидени со овој закон, знаете дека таквата работа не оди, едноставно нема интерес. Бидејќи самите земји од регионот нудат многу поатрактивни, држави на море со повеќе песочни плажи итн. Знаете развојот на летниот туризам не ни е во приход, не ни оди во полза затоа што сме помала, природните убавини на нашето Охридско езеро се такви меѓутоа е езеро сепак. Не можеме да конкурираме само со обична продажба и со јавно надавање како на други поатрактивни подрачја Шпанија, Грција итн. 

Затоа се нудат многу повеќе бенефиции за странски инвеститори и за домашни инвеститори во овие туристички развојни зони. И се јасно дефинирани критериуми. Инвестициите се  над 10 милиони евра, тогаш се нуди државно субвенционирање, скратување на ДДВ-то за градежни материјали итн. Значи не се работи само краткорочна поради продажба на градежното земјиште, затоа не можам да ви ја сфатам интенцијата целосно. Благодарам. 

Светлана Јакимовска: Благодарам. 

Има контра реплика господинот Велјаноски Митре, повелете.

Митре Велјаноски: Благодарам. 

Почитуван пратени, мислам дека нема потреба да се убедуваме дека апсолутно моите намери се исти како вашите, развојот на туризмот во Охрид и во цела Република Македонија.

Почитуван пратени, не можам да прифатам 8 години после почетокот на процесот на децентрализација да се суспендира овој процес и да се суспендираат пет закони. Апсолутно ова е суспензија на владеењето на правото и правната држава. 

Почитуван пратеник, знаете ли што ќе се случи. Бидејќи во постапка се измените на Законот за градба, сега не е ограничено, не е под хипотека земјиштето што ќе се купи за едно евро ќе купуваат поединци по едно евро истото ќе го препродаваат  по 200 и по 300. Тоа како ќе се заштити.

Светлана Јакимовска: Благодарам. 

За реплика е пријавен господинот Милошоски Антонијо, повелете.

Антонијо Милошоски: Благодарам. 

Почитуван колега Велјаноски, 

Најпривин околу дилемата орхиѓани и скопјани. Сметам дека овој закон ниту го носат скопјани за охриѓани, ниту пак го носат охриѓани за скопјани. Во овој закон има и охриѓани кои ќе гласаат или нема да гласаат за овој закон и мислам дека вие како пратеник очигледно се изјанивте дека ќе гласате против, но Харалампие Шокаровски, нашиот колега од Охрид ќе го подржи овој закон затоа што смета дека е добар за развојот на туризмот и дек е добар за Охрид. Колегата Александар Николовски сигурен сум дека ќе го подржи овој закон затоа што сметам дека овој закон е добар и за турзимот и за развојот на Охрид. И по однос на туризам една субвенција. Ќе ве потсетам само за неколку работи кои што во изминативе години бевме сведоци, вие најмногу како луѓе кои доаѓаат од Охрид и знаете дека после кој знае колку години благодарение на концептот што го разви Владата и кој што го спроведува како стратегија за промовирање на туризмот, ние ги вративме холандските туристи во Охрид. Имавме чартер линии и имавме 5, 6 илјади холандски туристи во Охрид. Нивното ноќевање, нивниот престој, нивните услуги, нивното трошење, сите други работи поврзани со туризмот биле од полза и на Република Македонија и на општината Охрид. Ние за прв пат имавме туристи благодарение на субвенционираните чартер летови од Белгија во Република Македонија, најголемиот дел од нив во Охрид и во Струга. За прв пат имавме туристи од Финска благодарение на субвенциите, благодарение на тие реклами кои што вие ги исмејувате, благодарение на концептот и промоцијата на туризмот. Имавме фински туристи, еврејски туристи од Израел кои што во најголем дел половината од нив сигурно или целото време, или најголем дел од нивното време престојувале во Охрид и со тоа го дале својот придонес за вашата општина, за вашиот град, за луѓето кои што работат како таксисти, како услужни работници, како производители и било што да е друго. Затоа сметам дека треба да ја разберете намерата на овој закон. Намерата на овој закон за формирање на туристички развојни зони не е за некој да претрпи штета најмалку било која општина. Намерата на овој закон е и општините и Република Македонија и стопанството на Република Македонија да имаат што поголема годишна корист од развојот на туризмот.  Гледаме дека девизниот прилив за 21% од 2011 година е зголемен по однос на туризмот во споредба со 2010 година. Очекувам дека со овој закон ако добро профункционира, го подржиме и биде применет како што треба и следната година девизните приливи во Македонија посебно на туризам и со тоа девизниот прилив и во Охрид да расте секоја година.

Светлана Јакимовска: Благодарам. 

Има контра реплика господинот Велјаноски Митре, повелете.

Митре Велјаноски: Благодарам. 

Почитуван пратеник, сиве изминати години од вашите настапи и овде во Парламентот и претходно од останатите ваши ангажмани се наметнувавте со вашите ставови како човек легалист, човек кој што ги почитува законите. 

Почитуван пратеник, дали ова е враќање на процесите на децентрализација или унапредување на процесите на децентрализација. Ве молам, не може на ваков див начин да се реализира некоја, еве ќе прифатам дека е добра идеја. Но, ова што на див начин со суспензија на процесот на децентрализација, со суспензија на законите што ги наведов ни даваат за право да сметаме дека во позадина се нечесни намери на поединци. И ова е по порачка на поединци направено, а не во интерес на развојот на туризмот. Благодарам. 

Светлана Јакимовска: Благодарам.

За реплика е пријавен господинот Диме Маџовски, повелете.

Диме Маџовски: Благодарам. 

Почитуван колега Велјаноски, Владата на Република Македонија превзема низа активности со цел да го поттикне развојот на туризмот. Но пред да се задржам на мојата реплика да кажам само еден пример, како владата на СДСМ го поттикнуваше развојот на туризмот. Имено, непосредно пред туристичката сезона во 1996 година и 1997 година Владата на СДСМ излезе преку сите медиуми кажа дека анализата на водата, микробиолошката анализа на водата во Охридското езеро не е добра и не се препорачува рекреативно капење. Тоа беше придонесот. А кој беше бенефитот, или последиците, сигурно знаат охриѓани, а и вие, ценам дека доаѓате од Охрид. Голем број македонски граѓани кои имаа намера да одат на одмор во Охрид заминаа во соседните земји. Тоа беше придонесот на Владата на СДСМ за развојот на туризмот во Република Македонија. Меѓутоа, сегашната Влада на Република Македонија тргнувајќи од фактичките определби дава силна подршка за развојот на туризмот. Затоа и овој закон за туристички развојни зони е во функција на промоцијата и развојот на туризмот во државата. Со цел да се поттикне развојот на туризмот уште во 2010 година Владата воведе субвенции за странски организирани туристички промет. Беа воведени чартер линии. Така со повеќе земји во Европа, како Холандија, Израел, итн. бенефитот, или позитивните резултати од овие стимулативни мерки веќе е евидентен. Така вкупните странски туристички посети се зголемија за 2011 година во однос на 2010 година за 25,1%. Се зголеми девизниот прилив итн. Затоа сметам дека и овој закон за туристички развојни зони ќе биде нов имплус за развојот на туризмот, исто така за развојот на туристичките зони се очекува да се привлечат и странски инвестиции, да се зголемат вработувањата итн. 

Светлана Јакимовска: Благодарам. 

Има контра реплика господинот Велјаноски Митре, повелете.

Митре Велјаноски: Благодарам. 

Почитуван пратеник, искрено не знам кому да му верувам. Дали вам, дали на пратеникот Антонијо Милошоски, дали на предлагачот на ова законско решение. Еве што вели предлагачот, претпоставувам заменикот на министерот го пишувала тоа.  Во областа на туризмот и покрај наведените олеснувања се уште е евидентна слабата конкурентност на домашниот туристички производ на европскиот и светскио пазар. Оваа состојба пред се е резултат на ниското ниво на инвестирање особено во делот на непостоење на соодветна инфраструктура, патишта итн. Дајте ве молам, ускладете ги вашите ставови со Министерството.

Светлана Јакимовска: Благодарам. 

За реплика е пријавена госпоѓа Благородна Дулиќ, повелете.

Благородна Дулиќ:  Благодарам. 

Почитувани колеги, мислам дека ништо ново нема да кажам, дека туризмот е една значајна стопанска гранка која во глобализација на светот се повеќе зазема значајно место во економијата на државите и сите настојуваат да привлечат што е можно поголем број туристи од сите видови. Меѓутоа, мора да се води сметка да се привлечат и оние туристи кои што се парајлии, кои што најповеќе можат да остават во државата од своите пари. Мислам дека ако се сложите со мене и тоа дека не е тоа работа само на едно локално ниво, туку треба тој развој да се прави на ниво на држава. Ако се прави на ниво на држава не може да се  исклучи централната власт при организација, при давање  можности, при планови на кој начин да се поврзат, затоа што веќе  туристите и во Охрид не доаѓаат, и на  море, само да лежат и да се  сончаат, туку сакаат да имаат активен одмор. А, активниот одмор подразбира да им се овозможи терени за спортување, поврзување на туристичките места, да им се овозможи  поврзување на езерскиот и планинскиот туризам, поврзување и со туристички места од други држави. На пример со море итн. Тоа дали  може да го направи една локална власт?

Мислам дека таа конфронтација помеѓу Охрид  и Скопје, “скопјанчиштава’ што ќе дојдат да ни прават ѓубре во  Охрид и не знам што, такви работи што ги тераат туристите од себе, мислам дека не треба да се  пренесе и во Собранието на Република Македонија и во секоја добра намера што се презема со законските решенија  да се бара некоја позадина. Токму тао се прави и сега со дискусиите од опозиционерите, во смисла да,  точно, законт  е добар, со добра намера, но гледме задна намера  дека тука некој сака да уќари, а особено „фамилијата“. 

Се сакаме да минимизираме, уништиме, да правиме дека со задна намера се прави, па на крајот на краиштата луѓе, дајте еднаш навистина  да работиме за доброто на Македонија.

Светлана Јакимовска: Контра реплика господинот  Велјаноски Митре, повелете.

Митре Велјаноски: Почитувана пратеничке, најискрено ви благодарам за убавите зборови за значењето на туризмот во Република Македонија. Но, да бидам искрен, како претседател на Законодавно-правната комисија искрено очекував да кажете бварем еден збор дали е во ред да се суспендира Законот за градежо земјиште, Законот за градба, Законот за просторно и урбананистичко планирање. Благодарам.

Светлана Јакимовска: Благодарам. За реплика е пријавена  госпоѓа Николиќ Мазнева Косана, повелете.

Косана Николиќ - Мазнева: Благодарам.

Почитуавн колега Митре Велјаноцки, и покрај тоа што сите податоци што до сега ги добиваме како држава одат во прилог на тоа дека  имаме перманентно, од година во година, драстично  зголемување на бројот на туристите, јас со жалење  можам да констатиреам што нема да го подржите овој закон за развој на  туристичките зони. Едноставно можам да констатитрам дека од таа причина вие  нема да го подржите зголемувањето на девизниот прилив во Република Македонија и дека  нема на ваков начин да го одобрите  и подржите економскиот развој на нашата земја.

Исто така, морам да ве деманирам во вашите наоди и излагање дека во идните реклами ќе  има спот каде што туристичките работници ќе бидат прикажани како луѓе кои јадат живо месо. Верувајте ми дека такво нешто нема да се случи, ве уверувам дека таквата привилегија ќе ја оставиме на градоначалникот Заев, како  еден од најтипичните, карактеристични градоначалници истакнати членови, а воедно и потпретседател на СДС кој во една своја изјава ја увруваше целокупната  македонска јавност дека во периодот кога ќе  дојде, не дај Боже, СДСМ на власт, она што ќе го прават, наместо да го промовираат туризморт и другите работи битни за граѓаните на Република Македонија, ќе се занимава  со јадење живо месо. Значи овие канибалистички привилегии ќе ги оставиме на членовите и на истакнатите челници на  вашата партија.

Да се вратиме конкретно  на законот, за да бидеме појасни ќе ги  наведм ствките што одат во прилог на подржување. Со  Предлогот на закон за туристички зони, да  биде јасно , е предвидено дека земјиштето ќе се продва исклучиво по пат на јавно наддавање а не со непосрдна спогодба, како  што беше случај кога се спогодувавте со одрдени луѓе во ваше време.

Второ, постаппката за  продажба ќе ја спроведува Агенцијата за поддршка и промоција на туризмот во Република Македонија и средствата од таа продажба ќе бидат исклучиво дадени во Агенцијата за поддршка и промоција на туризмот. Покрај опшатината ваквите средства ќе бидат искотристени и од страна на општините. 

Исто така Минстерството само ќе ја спроведува постапката за добивање одобрение за градење, а парите што ќе треба да  бидат дадени за комуналии при изгрдба  на објекти во овие  зони, ќе бида целосен приход на самата општина. Да ве демантирам во ставот дека едноставно нема да бидат средства исклучиво наменети на Агенцијата за поддршка и промоција на туризмот или на индиректен начин на  Владата. Се надевам дека нема да ми контрареплицирате заради  тоа ашто веќе се изјаснивте за такво нешто. 

Светлана Јакимовска: Благодарам. Контра реплика господинот  Велјаноски Митре, повелете.

Митре Велјаноски: Почитувана пратеничке, излегов само да ве  потсетам, сеушрте не најдовте доблест да се извините и за жал  продолжувате да анатемисувате и жигосувате луѓе кои не се присутни и немаат демократска можност да ви вратат на вашите обвинувања. Благодарам.

Светлана Јакимовска:Благодарам. 

Има збор господинот Изет Зеќири, повелете.

Изет Заќири: Благодарам. 

Почитувана заменик  министер,

Ако пратениците од СДСМ беа координирани што да кажат за  овој закон и го анализирале заедно, јас сум пратеник од опозицијата и ќе видите што ќе кажам во однос на  овој закон, а после можете да оцените дали целата опозиција има критичен став кон законите или законите не важат и се изготвуваат за специфични цели  и лични и партиски  интереси.

Ова е закон за туристички развојни зони, на почетокот ќе почнам дека туризмот како гранка во економијата е доста значајна. Тоа е економска активност со шетање со цел  за одмор, забава, запознавање со културно - историските знаменитости на една земја. Нормално, предлагач е Министерството за економија, но ве уверувам дека тоа ништо нема заедничко со него. Ако го видите воведот во зконот ќе видите дека заклучокот од  Комитето за туризам во Владата, што  во суштина е дека минстерот за економија и Министеррството со овој закон, но само според надлежностите, дека туризмот е гранка  во стопанатвото. Инаку тоа што пишува е дека правната рамка на овој закон е воспоствена во консултации и е изготвена од Министерството за транспорт и врски, од Министерството за финансии и Секретаријатот за законодавство. Што значи дека  Министерството за економија е само кукла а главен предлагач е Владата, Министерството за транспорт и врски  и Министерството за финансии. 

Тоа што е неприфатливо за мене е дека формирање на туристички развојни зони е на територија на Република Македонија со земјиште во државна сопственост, зошто заменик министер туристичките развојни зони да се во државна сопственост? Или дека полесно може да се манипулира со него? Или полесно може да се каже дека ова е  јавен интерес? А, ако е јавен интерс, автоматски се исклучуваат општините  како многу значајни субјекти, регионални институции. 

Почитувана колешке со ова фактички ги исклучувате општините. Што исклучувате кај нив? Општините се маргинилазираат тотално. Рековте деека ви е обврска сите извештаи на Европската комисија да ги примените, а тие  во сите сегементи го  нагласуваат прашањето на децентрализацијата. Општината е одговорна  за ресурсите со кои што располага во сите земји во светот. Не може централната влст со сите ресурси на општината да управува. Во ни едана земја во светот го нема затоа што е тоа богатство на општината. Ако градоначалникот не управува со тој свој имот, го капитализира и создаде приходи за самата општина, тогаш како тие ќе опстанат? Управувањето е од Минстерството и Агенцијата. Како е можно општината воопшто да нема ингеренции во оваа ситуација?

Вие говорите дека 80% од данокот од туристи ги добиваат општините. Тоа не се приходи. Тие треба да упавуваат затоа што  тоа е имот на територија на самата општина. Тогаш зошто  имаме граници на општините?

(реакции)

Не можеш така да реагираш. Си заменик министер. Треба да слушаш и не можеш да реагираш така. Ова не е во ред. 

Светлана Јакимовска: Колеги, дозволете, сме имале  такви ситуации, меѓутао бидејќи е такво барањето на господинот Изет Зеќири, ќе ве замолам стрпете се  4-5 минути додека заврши говорот.

Изет Зеќири:Не знаеш што зборуваш.

 Не разбравте што зборуваше. Не разбравте што дофрлуваше,  без разлика што е женско. Донесете машки тука, каде е Ваљон? Нека дојде тој.

Светлана Јакимовска: Ќе ве змолам колега Изет Зеќири не се  работи женски или машки.  Не е коректно од вас.  Говорете си по точката.

Изет Зеќири:Не дофрлувај од место, господине,. Не разбравте што кажа.

( Дофрлање)

 Јас не 100 пати, илјада пати ќе се јавам. Јас сум пратени и сум платен за ова да дискутирам тука. А, вие што не  шитате и немате ни еден закон пред вас тао е  ваш проблем. Тоа. Ако сакаш да продолжуваш уште понатаму.

Тоа што исто така е проблематично во овој  закон  е прашањето на користење на градежото земјиште...

Светлана Јакимовска: Ве молам дозволете колегата Изет Заќири да говори, повелете.

Изет Зеќири: Тоа што исто така е проблематично е фактот дека априори со ова, жалам што не се јавуваат пратениците од ДУИ да  говорат, затоа што Предлогот на закон е од министер од редовите на  ДУИ  кој ги оголува општините, свесно или не, централизирајќи ги надлежностите  во Министерството и државните установи од малкуте  приходи што можат да ги остварат и  сопродажба на грдежното земјиште, но и од развој на туризмот во многу зони. 

Тоа што  го спомна почитуваниот господин Милошоски, укажа дека ќе се формираат 8 туристички развојни зони две  во Охрид, две во Преспа и Струга и две  во Дојран, како да овој предло е само за туристичките зони за летен период и не  е предвидена туристичка развојна зона  за зимски туризам. Не можно е да се развијат и за зискиот туризам. Се работи за државна помош и помош при постапка на отуѓување  на државно земјиште. Воопшто општината нема право, дисклутабилно е прашањето на  давање дозволи при што се игнорира целосно градоначалникот и сите  дозволи треба да ги издава  министерот за транспорт и врски. Ова е пандан на предлогот за формирање  трговски зони што е  познато како тие функционираат. Јас набрзо ќе предложам закон со што слободната зона  во Тетово ќе ја прогласам како историски економски споменик, бидејќи овој министер оваа зона не ја остварува а да не спомнувам за тоа  дека не го решава и прашањето на езерото Треска, езеро со  33 илјади м2, оставено на  милост и немилост при што десетици илјади граѓаниод Скопје и други места од Македонија го кориетеле овој природен ресурс. Затао  со жаллење  ќе консттирамдеак оваој предлог на закон претставуаа закон за тесни интереси на Владата, запоставувајќи го министрот за економија и предлагајќи туристички развојни зони смо за партиски и  политички интереси. Благодарам. 

Светлана Јакимовска: Благодарам. 

За реплика е пријавена  госпоѓа Поповска Лилјана, повелете.

Лилјана Поповска: Благодарам.

Почитувана потпретседателке, почитувани колеги, 

Како реплика на колегата, бидејќи под реплика се јавив, не се согласувам со вашиот став. Мислам дека е сосема во ред што се  централно поставени и управувањето  на индустриските зони и на  туристичките зони. Тоа искуство го има во други земји. Не се согласувам со вас, вие тврдевте спротивно дека секаде биле на општини. Од она што јас го  имам гледано во други земји, тао  не е така. Ниту во Унгарија, ниту во  некои други земји од регионот и пошироко. Сите биле државни развојни зони, независно дали се работи за индустриски или  за туризам. 

Инаку што се однесува  за вашата забелешка за заменик министерката, дозволете ми да ви укажам, должна сум тоа да го направам, мислам дека не беше коректно да  реагирате грубо. Се работи за жена, за човек кој има, сите сме луѓе, биолошки битија и која се извини  и замоли за една минута да биде отсутна од салата. Не е пристојно  да одам во детали, таа излезе, зошто изкегува. И не беше примерно од ваша страна да кажете дека ако сте жена не треба да  биде жена нека биде маж тука. Мислам делка беше неумесна  вашата забелешка, барем онолку колку што ја  слушнавме. 

Ова ни беше  инаку договор, жалам не е тука колешката од Клубот на жени парламентарки, но вчера се договоривме на Клубот, бевме присутни од сите политички партии, имаме начелен договор, текстот на конечната формулација се  подготвува, дека  секогаш ќе реагираме или колешката  Соња Мираковска, како претседател  на Клубот или јас како  претседтел на Комисијата за еднакви можности на мажите и жените или некој  координатор, било од СДС или друга партија која ќе биде присутна, ако на било кој начин се повреди достоинството на  некој колега по родова основа, било да е маж или жена. Во  случаов као жени се обврзавме  дека ќе реагираме. Затоа сакам да ве замолам сепак да имате разбирање, се работи за жена кој е и бремена и коа неколку дена чекаше на нас да дојде на ред. Мислам дека сме луѓе и дека  треба да имаме  повеќе разбирање. Благодарам. 

Светлана Јакимовска: Благодарам.

Контра реплика има господинот Зеќири Изет, повелете.

Изет Зеќири: Благодарам.

Почитувана колешке, грешиет, јас имам разбирање за секој пратеник, министер и заменик министер, но не дозволувам примитивно и скандалозно да ме навредува некој од место. заменикот министер игнорантно ме навреди, во моментот кога ме навреди на недоличен начин очекувана е мојата реакција дека јас ќе настојувам да биде присутна и да ме слуша. Затоа, да бидеме свесни, да ме разберете. Другите пратеници разбраа дека ме навреди таа, но вие не сакате да ја прифатите оваа реалност. Јас сум доследен, сум човек кој го почитува секој пратеник, но не дозволувам некој да се потсмева со моето достоинство, ве молам.

Светлана Јакимовска: Благодарам.

За реплика е пријавена госпоѓа Николиќ Мазнева Косана, повелете.

Косана Николиќ Мазнева: Благодарам.

Имав многу што да кажам во врска со Законот за развој на туристичките развојни зони, но ќе ми дозволите во овој случај да се воздржам од реплика се до оној момент додека почитуваниот колега Изет Зеќири не излезе пред говорница и не се извини на сите жени пратенички присутни во овој Парламент. Само сакам да го подржам она што го кажа почитуваната колешка Лилјана Поповска дека да, точно е, вчера Клубот на жени пратенички одржа состанок на кој експлицитно сите заедно и жените од власта и од опозицијата се договоривме дека за било какви изблици на било каков афектизам остро ќе реагираме и дополнување на колешката Лилјана Поповска декас е договоривме да ја напуштиме салата. Почитуваниот колега може да се види од стенографските белешки, тие сега ќе ги побарам вака јавно уште еднаш да ги видам, но од она што можев да го слушнав се изрази дека доколку е жена почитуваниот заменик министер не треба да седи на столчето на кое што моментално седи и треба да дојде да седи на ова место маж. Уште еднаш ќе го замолам колегата да излезе на говорница, на истиот оној начин на кој ги изрече сите навреди, да ги повлече искажаните зборови и да и се извини на почитуваната заменичка. Во спротивно секогаш кога ќе излезе на говорница, барем јас лично ќе ја напуштам говорницата. Благодарам:

Светлана Јакимовска: Благодарам.

Контра реплика има господинот Зеќири Изет, повелете.

Изет Зеќири: Благодарам.

Грешите почитувана колешке со вашите квалификации. Сите вие сакате да ги измените тезите. Јас сум пратеник кој има повеќе дискусии од секој друг пратеник. Во изминатите шест месеци имав 51 дискусија и 148 реплики. Со ниеден пратеник не сум имал судир. Тоа што сакате вие денес да го искажете е еден пристап со кој сакате сосема да ме дамкосате, но побарајте колешката да се повлече од квалификациите кои ги искажа и од клеветите од место. Кога таа колешка ќе се повлече од тие зборови јас ќе дадам објаснување за сето тоа. Ако вие сакае да излезете од сзлата кога ќе говорам јас, ќе чекам 56 пратеници од ВМРО ДПМНЕ кога ќе дискутирам јас да излезете надвор. Тоа не ми остава впечаток, не говорам за вас.

Светлана Јакимовска: Благодарам.

За реплика е пријавен господин Димовски Илија, повелете.

Илија Димовски: Благодарам.

Господине Изет Зеќири, јас се чувствувам лично должен да реагирам поради тоа што тоа што во Собранието сме на различни страни не ми дозволува толку често и на толку груб начин да ги нарушуваме основните човекови комуникации. Госпоѓата заменик министер е жена, меѓутоа побитно од сето тоа има  и свои причини зошто има потреби кои се надвор од рамките во кои ние функицонираме овде. Тоа како факт господине Изет Зеќири вам ви е познато. Самото ваше навлегување во таква груба пресметка и кавга со една госпоѓа во таква состојба вас ве декласифицира и ве става во редот на луѓе кои немаат основен ред на чувствата за посебната состојба во која се наоѓа госпоѓата заменик министер. Нема начин како да се оправдате после едни такви груби дофрлувања и реакции кои ги направивте од говорницата. Затоа добронамерно ве замолувам и апелирам, не мора да се извините сега, ве ставивме под оган сите поради тоа што навистина сме повредени од вашата постапка и тоа колку не знаете да почитувате, меѓутоа, најдете сила и најдете начин ваквата сила да не ја повторувате заради тоа што во вакви исклучителни ситуации знаете како викаат луѓето, стави го на оган човек за да видиш каков е. Не би сакал да поверувам дека ваквото ваше издание е вашето оригинално издание. А за тоа кој колку зборува и како зборува ќе ви кажам дека не значи тоа дека зборувате за секоја точка секогаш паметно зборувате, меѓутоа, за тоа граѓаните судат, ниту јас ниту вие имаме легитимитет да оцениме дали вашиот говор е паметен или не. Вие имате право да зборувате, тоа што зборувте за се исто така говори за вас, меѓутоа, искрено најдобро намерно ве замолвам немојте да се доведувате во ваква ситуација и немојте нас да не доведувате во ваква ситуација како што напрвивте претходно. Вие може да бидете професот и да очекувате вашите студенти спрема вас да се однесуваат како спрема професор, ама немојте во Парламентот да се однесувате како професор. Тука сме сите еднакви, избрани од граѓаните и најмалку што треба да правите е да го почитувате тоа. Благодарам.

Светлана Јакимовска: Благодарам.

Контра реплика има господинот Зеќири Изет, повелете.

Изет Зеќири: Благодарам.

Почитуван Илија, ги отфрлам вашите квалификации. Јас сум човек со морален интегритет и со интелектуално достоинство. Јас не дозволувам на тој начин да се навредам од заменикот министер. Јас сум сведок дека од првите редови од ВМРО ДПМНЕ секогаш се дофрлува и не реагирам, но еден заменик министер да ме навреди и да ми дофрлува од место и демонстративно да го фрли микрофонот и да излезе од салата, тоа нема да го дозволам, без да се впуштам длабоко  во прашањата и проблемите на секој човек. Ние сме овде пратеници и министри. Не ме интересира здравствената состојба кога говориме професионално, ве молам.

Светлана Јакимовска: Благодарам.

Колеги ќе ве замолам да не се зборува од место и да не се... колеги, дали треба да се довикувам јас со вас. Колеги, ќе замолам колеги, оставете дискусијата да тече онака како што и доликува. 

За реплика е пријавен господинот Милошски Антонио, повелете.

Антонијо Милошоски: Благодарам почитувана потпретседателке.

Најпрво би сакал да истакнам едно големо разорачарување од настапот и личниот однос на колегата Зеќири. Јас сум тука поблиску отколку што е тој до заменикот министер за економија и може да се слушне секој коментар искажан на говорница или до говорница. заменчката  министер не кажа што е навредливо за било кого, најмалку за него. И ако имаме предвид дека е жена, ако имаме предвид дека е во посебна здравствена состојба и дека само кажа дека заради тоа има потреба 5 минути да не биде во салата сметам дека тоа заслужува респект наместо навреда, иако самото тоа што други колеги од пратеничката група укажаа дека се работи за жена која што има одредена потреба и контра коментарот на пратеникот дека ако е жена тогаш донесете маж па нека седи тука и нека слуша, мислам дека еден груб коментар на една полова основа, дискриминација кој не му доликува не еден професор, не му доликува на еден човек, не му доликува на еден татко, еден сопруг и сметам дека треба да се извини без оглед на лутината која можеби ја има во овој момент заради координираните реплики што ги има против него. Тоа се реплики не затоа што имаме вишок време или сакаме да се занимаваме со вас, туку затоа што сите како луѓе сме почувствувале дека неговото однесување ги претера границите на човечко однесување и почитување на еден претставник на понежниот пол која што има некаква посебна здравствена потреба кој фала богу е за добри причини и само заради тоа имаше потреба да не биде во салата пет минути. Сите пратеници кои до сега кажуваа ги слушаше внимателни и реплицираше највнимателно, исто како што го образложуваше законот. Затоа сметам дека ако во вас преовладее човечкото, професорското и џентлменското, тогаш соберете храброст, не мора сега, не мора јавно, можете и на само, најдете начин, извинете за вашето однесување, затоа што навистина не ви доликува, ќе ви остане една, за жал, ако не се извините, темна и непотребна дамка на цело ваше  однесување и настап во Парламент и сега и во  иднина, доколку дозволите овој инцидент кој можеби сте во разбеле или се случил заради погрешно толкување на нечија реакција или укажување да ви остави дамка во вашата пратеничка кариера.

Во името на сите кои до сега реагираа и во име лично има најпристојно, најчовечки во предлагам да ја искористите приликата да најдете начин да се надиминете себеси и да дадете едно пристојно извинување.

Светлана Јакимовска: Благодарам.

Контра реплика има господинот Зеќири Изет, повелете.

Изет Зеќири: Благодарам.

Почитуван Антонијо, не очекував од вас вакво произнесување како дипломат, како човек од кариера и вие да паднете во една ваква провокација. Едноставна провокација и би рекол примитивна. Навистина сум вчудоневиден како вие сите пратениците од ВМРО ДПМНЕ сте се пријавиле за реплика, а немате аргументи да говорите за законот и говорите за нешта кои не стојат или не држат. Ви велам дека треба госпоѓата заменик министер да излезе или од место да побара извинување за нејзиното однесување. Фрлајќи ги слушалките и навредувајќи - вие тоа не го слушнавте, сите вие можете да говорите, но не  е човечки вие да ме навредувате за да го слушне тоа јавноста. Сите вие ме напаѓате за да и укажете на јавноста, за вас како човек дипломат ова е потценување, ве молам. 

Светлана Јакимовска: Благодарам.

За реплика е пријавена госпоѓа Благородна Дулиќ, повелете.

Благородна Дулиќ: Јас не слушнав колеги што кажала заменичката, слушнав што кажа Зеќири вознемирен и претпоставувам дека е тука дојдено до некоја забуна. Она што го кажала дали се однесува на него или не, меѓутоа, мислам дека кога ќе сослуша со каков жар и како се обрати во заменичката мислам дека и да го навредила не требаше така да постапи. Сега малку нека се оладат страстите, понатаму тоа да не го дискутираме, со тоа што кога ќе седне заедно и кога ќе му каже таа што кажала и зошто кажала самиот ќе оцени дали треба за својата реакција да се извини или не.

Што се однесува до  дискусијата се нагласува дека со овој закон се кршат правата на локалната самоуправа и дека таа нема да има ќар, со ова се попречува децентрализацијата - па тие развојни туристички зони ќе се преселат од локацијата каде што се предвидени во рамките на територијата на општините? Бенефит ќе имаат токму тие општини, затоа што ја гледаат само моменталната ситуација кој ќе ги земе парите од продажбата на земјиштето, а воопшто не размислуваат за понатаму што е целта, каква е целта на тие туристички развојни зони и кој бенефит тоа ќе биде токму за општините каде што тие се лоцирани.

Што се однесува до тоа дали во Тетово има или нема и многу често се нагласува како Тетово и Гостивар да се некоја посебна територија во Република Македонија, сепак мораме да имаме предвид дека сме една држава и дека се води сметка за развој на целата територија на Република Македонија, знаеме колку се вложуваше и во Маврово и во Гостивар и во Тетово и на Шапка во однос на туризмот. Мислам дека со овие туристички развојни зони по езерата, со поврзување со планинскиот туризам и за Тетово и за Гостивар ќе има бенефит.

Светлана Јакимовска: Благодарам.

Контра реплика има господинот Зеќири Изет, повелете.

Изет Зеќири: Благодарам.

Почитувана колешке, мило ми е што вие ја спутивте топката на земја, поради јавноста и реалноста да кажам дека не беше предмет на дискусија тоа што се случи, туку ова нека остане на совеста на секој од нас и на мојата совест како пратеник и на совеста на заменикот министер и таа да размисли каква постапка направи. 

Инаку вистина е дека сите дискутираме дека овој закон не во духот на децентрализацијата во духот на зајакнувањето на институционалниот капацитет на самите општини, не е во духот на финансиската одржливост на самите општини. Ова е суштествената зебелешка без да се впуштам во тоа кои лица, кои жители живеат во овие општини. Секоја општина има свои специфики, центри,  бенефиции. Затоа ние како пратеници треба да укажаме на тие ресурси токму овде во Парламент.

Светлана Јакимовска: Благодарам.

За реплика е пријавен господинот Јани Макрадули, повелете.

Јани Макрадули: Благодарам.

Има подолго време еден план во Собранието од страна на ВМРО ДПМНЕ да се деградира Собранието со исклучтелно лицемерие и лаги да се тргне вниманието од темата за  која зборуваме и навистина жалам што пратениците на ВМРО ДПМНЕ кога господинот Пишев ја навреди колешката Маринела Тушева се смееја пред два дена, сега ме радува што се променија ставовите, но сакам да ве уверам дека со тоа што со погрешни тези влеговте да ја браните колешката госпоѓата Костеска аргументацијата што ја користевте повеќе штета ќе и направите. Госпоѓата Костеска сосема добро и одлично и еден од ретките заменици министер што се  бори во ова Собрание и вашата аргументација е апсолутно лоша. Ако женското лоби, група ве слуша вас овде во Собранието мислам дека требаше да реагира кон вас дека состојбата во која се наоѓа госпоѓата Костевска не и пречи, туку напротив и е предност во една борба што ја имаме овде што ја имаме во размена на аргументи во Собранието, ама вашата затвореност и конзервативност на пратениците на ВМРО ДПМНЕ дека тоа е нешто лошо па некој треба да ја жали, само ја девалвирате вие, а некој друг.

Господине Изет Зеќири, за жал, сте во право, аргументацијата што се понуди од некои пратеници на ВМРО ДПМНЕ, посебно од колешката Лилјана Поповска од ДОМ е погрешна. Имено, Владата донесе Оперативен патоказ во кој што вели ќе ги зголеми финансиските средства од буџетот за рамномерен регионален развој, ќе ги зголеми средствата од Буџетот за децентрализација и порастот од приходите од данокот на додадена вредност да се пренесува кон општините, ама тоа е за пред Филе изгледа. Еве ја реалноста, овој закон е реалноста во Македонија. Наместо 80% од имотот што би се продал, од градежното земјиште да влезат во општината, тоа ќе го земе на централно ниво централниот буџет. Или на пример, бидејќи СПА е во мода и е во тренд во Европа на пример Косоврсти во Дебар да сака некој да го направи СПА центар, е на таква општина ќе и се одземе, Дебар, со мал капацитет, Владата ќе го продаде во апартмани и хотели, со државна помош ќе го изгради, а во општина Дебар нема да влезе денар. Зошто овој закон е добар? Никако не е добар. Тој е на штета награѓаните на Република Македонија, на штета на општините, на штета на цела држава. Од ова ќар ќе имаат само пет градежни фирми што се дел од фамилијата. Благодарам.

Светлана Јакимовска: Благодарам. 

За контра реплика е пријавен господинот Изет Зеќири, повелете.

Изет Зеќири: Благодарам. 

Почитуван Јани, ви благодарам за искреното толкување на овој случај. Инаку, да се вратиме на законот. Господине Јани, Македонија и по политичка и фискална децентрализација продолжува да биде најцентрализирано место во Европската унија со локална потрошувачка на само 5,7% во однос на БДП, а во земјите на Европската унија овој процент е 14,1%. Ако ги анализираме во сите земји ќе видиме дека некои земји како што е Швајцарија има 27,9%. Ова е жално. Тука треба да дискутираме ние затоа што позади општините живеат нашите гласачи. Ова е вистина. 

Светлана Јакимовска: Благодарам. 

За реплика е пријавена госпоѓа Владанка Авировиќ, повелете.

Владанка Авировиќ: Јас почитуван колега не се сложувам со вашата дискусија во делот на тоа дека баш се треба да биде децентрализирано од проста причина што многуте случаји во Европа покажуваат дека постојат многу неразвиени општини на кои што им требаат огромни средства со своите туристички можности и капацитети не може општината сама да ги развие. Во тој случај државата треба да интервенира со средства и на тој начин многу земји во Европа следејќи ги иновативните технологии и трендови го централизираат системот на унапредување на туристичкиот развој во своите земји. Оттаму е неопходна потребата на промени. Косоврасти е веќе приватизирана, колку за информација, што значи дека имате една погрешна теза дека баш се треба да се децентрализира со оглед на тоа што приходите таму ќе оделе во општината, што апсолутно сметам дека не е точно. Не секогаш е возможно на тој начин  да се соберат средства и дас се развие туризмот во некоја од општините, постојат многу неразвиени општини, ќе им требаат 20 години да издвојуваат од својот приход, макар и да биде најдецентрализирана  таа општина нема да можат да постапат по стратегијата за развој на туризмот и ќе ги прегази времето и повторно ќе бидат неразвиени. Затоа сметам дека Предлогот на законот е добар и дека треба да му се одаде и во самиот Парламент почит за сторениот напор како да се развие Република Македонија во областа на туризмот, бидејќи многу малку сме постигнале. Толку за таа теза. А што се однесува до однесувањето останува на вас да си процените што рековте на говорница. Имате време да си ги причитате стенографските белешки. Не е точно дека заменик министерот ве навреди. Таа само во од, тука сите слушнавме рече, само една минута да појдам до тоалет. Тоа беше целокупната нејзина дискусија. Јас многу жалам што се случува ова заради тоа што на нас жените не ни е потребна адвокатура и кога сме во друга состојба, ние сме активни и се чувствуваме најздрави можеби и најрасположени за зборување. Тоа го докажува колешката со своето присуство, со своите дискусии, со својата спремност овде да ги брани законите за кои што ние дискутираме, дебатираме и во Парламентот и на комисиите. За жал, на Комисијата за економија имаше многу малку дебата, не се разви скоро никаква дебата за овој Предлог на закон. Сметам дека ќе имаме уште време да придонесеме. А коректноста на сите нас, ние често можеме да излетаме со некои изјави, меѓутоа сите треба да внимаваме за она што го кажуваме на говорница специјално, затоа што се се регистрира и граѓаните сами ќе пресудат колку ние сме во право, а колку останатите кои што реагираат вака бурно. 

Светлана Јакимовска: Благодарам. 

Има збор госпоѓа Дивна Јовкоска Ефтимовска, повелете.

Дивна Јовкоска Ефтимовска: Благодарам. 

Почитувани пратеници, според образложението на Владата на Република Македонија поентата за покренување на процедура за донесување на Закон за туристички развојни зони била наводно забрзување на економскиот развој со привлекување на странски и домашен капитал за развој на туризмот и националната економија, зголемување на конкурентноста и зголемување на вработувањето. Според мене овој закон отвора само исклучителна можност и простор за манипулација и корупција. Во услови кога турзмот ни е на вакво дереџе, во услови кога остваруваме приходи повеќе кратно полоши од земјите во регионот и тука не мислам на земјите кои имаат море, туку на оние кои имаат услови само за континентален туризам, ние се замајуваме со измени и дополнувања на Законот за агенција за промоција и подршка на туризмот и проширување на нејзните надлежности. И со овој текст пред нас за туристичките развојни зони кои претпоставувам според логиката на власта треба да не претворат во посакувана туристичка дестинација.

Во делот на образложението при донесувањето на измените на Законот за агенцијата беше потенцирана слабата инволвираност на агенцијата во делот на привлекување на инвестициите и во тој контекст сега се случува овој Предлог закон за развојни туристички зони. Со овој закон Агенцијата за промоција и подршка на туризмот може да располага, односно да продава државно градежно земјиште и да доделува државна помош за оние кои ќе градат во тие зони. Со овој закон се суспендира било какво влијание на општините во рамки и на чии атари се наоѓаат земјиштата кои се продаваат, што е класичен упад и реферирање во процесот на децентрализација. Средствата прибрани по основ на продажба на овие хектари површина кои според она што го кажа на прес конференција вицепремиерот Пешевски, министерот за економија Сарачини, Миле Јанакиевски, ќе се движат од 13 до 50 хектари првично на 8 локации во струшко, преспанско, охридско и дојранско. Според овој закон нема да влезат ниту во општинската каса во Струга, ниту во Ресен, ниту во Охрид, ниту пак во Дојран, со што секнува еден од основните извори на финансирање на општините од причина што сите инкасирани приходи по овој основ стануваат приходи на Агенцијата за промоција. Наспроти непоправливата штета  која се нанесува од финансиски аспект на општината, таа се товари и со баласт за уредување на просторот. Скоро евидентно станува дека секоја нова измена е во функција на легализација на корупција. Всушност, тоа се измените на Законот за градење и на Законот за просторно и урбанистичко планирање каде во дел од членовите се имплементираат одредби поврзани токму со туристичките развојни зони. Ако се има во предвид она што беше кажано на прес конференцијата за Предлог законот за развојни и туристички зони станува збор за локации кои не се урбанизирани и кои согласно зборовите на министрите, треба да се урбанизираат до крајот на годинава. Како надополнување кон ова, ќе потенцирам дека неодамна, односно пред една недела на последната седница на Советот на општината Ресен донесена е одлука за урбанизирање на дел од крајбрежието на Преспанското езеро во туристичката населба Стење, тогаш апсолутно ми е нејасно како тоа по најавите на министрите од пресот, ќе се распишува меѓународен јавен повик за јули, или август. Наградно прашање за министрите, колку трае постапката за урбанизирање, знаат ли министрите дека таму има земјишто во приватна сопственост, колку време ќе им треба за евентуална експропријација знаат ли таму дека нема пристапен пат, дека нема струја, дека тоа е село кое што нема фекална канализација, знаат ли дека таму има проблем со водата за пиење и дека општината Ресен нема финансиски капацитет за сето тоа да го направи. 

Почитувани колеги, овој лист хартија трпи се. Овој лист хартија е само да си обезбедите алиби и да кажете дека, еве, наводно како што вели Пешевски на пресот, исполнување на уште едно од владините предизборни ветувања. Затоа што овој концепт во Преспа нема да успее. Ќе се воздржам од коментари за Охрид, за Струга, или за Дојран, ама за Преспа тврдам. Не велам дека нема да се најде некој што ќе го купи земјиштето и зошто да не го купи по едно евро од квадрат, ама никој нема да гради. Затоа што никој нема да гради затоа што нема елементарни инфраструктурни услови. И толку за Стење. Ама во контекст на овој закон имам уште нешто да кажам. Милувате да зборувате за привлекување на странски инвестиции за странски инвеститори, како ќе создадете клима, услови за привлекување итн. Ама многу подобро ви оди со бркањето на странски инвеститори. Ако се сеќавате, една португалска компанија Аквапура, своевремено пред шест години беше живо заинтересирана да инвестира на западното крајбрежје на Преспанското Езеро на потегот меѓу Отешево и Царина, купи огромна површина на зенјиште, го промовираше проектот за изградба на хотелски комплекс од висока категорија со СПА центар. Станува збор за туристички бренд од светски размери, кој своите намери за градење на овој дел од Преспа ги обелодени во 2006 година. Изградбата на овие објекти ќе значеше нови 200 вработувања во Преспа, но и враќање на Преспа во ново руво на туристичката мапа не само во Македонија туку и во светски размери, ама вие се одлучивте да спорите. Наместо да се договорите за надминување на проблемите со Аквапура, вие одлучивте да покажете суета и терате инает со парите кои до тогаш ги инвестираше Аквапура и до ден денес. Министерството за транспорт и врски не издава дозвола за градба, заради што уште една компанија од светски калибар правдата колеги ја бара на суд. Лошата слика што со овој начин на работа Владата ја промовира низ светот не верувам дека е добра подлога за интерес кај странските инвеститори. Затоа тврдам и сум убедена дека овој закон има за цел само и исклучиво да се продаде земјиштето по багателни цели, со што ќе направите непоправлива штета, барем за Преспа.

Во Законот не е дефинирано кои делови од Преспанското крајбрежје ќе планирате да ги ограничите како туристички зони, а со оглед на тоа што овде одлучуваат бројките и гласовите и не се сомневам дека и овој закон ќе го изгласате, апелирам Агенцијата да води сметка да не им прави зијан на луѓето кои до овој момент инвестирале и придонеле за каков таков туризам во Преспа и просторот каде што инвестирале да се изземе од ваквите планови затоа што тие земајќи го земјиштето под закуп сигурно се надевале на продлжување на роковите за закуп со оглед на тоа што инвестирале прилично високи суми на финансии.

Натаму, за да ја оправдате дури и начелната ваша заложба за развој на туризмот оставете ги луѓето да рабтаат, зашто минатата година на стартот на сезоната извесни угостителски објекти беа казнети со казни до 20.000 евра, што е енромно висок износ и за објекти што имаат многу поголем проток на гости во текот на сезоната од тие во Преспа.

На крајот од дискусијата сакам да потенцирам дека според мене ова не е кнцептот за развој на туризмот, што за неколку години ќе донесе во Македонија повеќе од милион туруисти, како што вели вицепремиерот Пешевски на пресс кнференцијата што по повод промоцијата на Предлог законот ја одржаа тројцата владини претставници. 

Посебен поздрав сакам да ви испорачам од Ресен и од туристичките работници  во Ресен за рекламите за ендемските видови, газдарици, таксисти, конобари, што тие но и јас би ги етикетирала како недолични, генерализирани, навредливи со посебен негативен одек во донашната јавност и со единствен коментар проследен од нив: за какви се глупости Владата може да потроши 550.000 евра. Овие реклами веќе 300.000 луѓе ги гледале на Јутјуб и тие наскоро ќе се искачат на врвот на резултатите на пребарувачите и нема да останат само за домашна употреба. Секој потенцијален турист што ќе пребарува на Гугл за туризмот во Македонија ќе биде советуван од Владата да се премисли и да не доажа во Македонија. Во контекстот на моќта уште еден гаф на Владата која е потписник на оваа кампања. Благодарам.

Светлана Јакимовска: Благодарам.

За реплика е пријавен заменик министерот за економија, повелете.

Катерина Костеска: Благодарам.

Почитувана госпоѓо пратеник, би сакала да се осврнам повторно на рекламната кампања во областа на туризмот. Имено, и јас и ние контактираме постојано со туристичкиет работници, напротив, мене дел од туристичките работници кои ме контактираа изразија позитивност во однос на таа рекламна кампања, дури и некои од сопствениците на големите хотелиери побараа да си направат приватен кнтакт со марктетинг агенцијата, за да и таа подготви за нив рекламни спотови. 

Сметам дека оценката дали тие рекламни спотови се добри или не се индивидуални на секој граѓанин. Ако вие или дел од туристичките работници ценат дека тие спотови не се добри или се навредувачки, можеби на поголем дел тие рекламни спотови  се позитивни и добри. Јас реков не сум експерт по маркетинг, сметам дека тие рекламни спотови се правени од марктинг компанија која сепак водела сметка тие рекламни спотови да имаат некаква поента, а сепак не би требало истата да биде навредлива. Во јавноста зборуваат дека и онаа рекламна кампања од Американската амбасада „Не се однесувајте како змија, желка“ каде што луѓето се споредуваат со животните е навредлива па испадна дека голем дел од јавноста ја подржува, за голем дел е навредлива, но за тоа сепак би требало да говорат стручни луѓе, а сепак тоа е вкус и перцепција за тоа што е добро а што не како марктинг порака.

Што се однесува до инвеститорот Аквапура јас не би можела да ви одговорам, бидејќи не сум информирана зошто предметот е даден на понатамошна ревизија, односно до Јавното обвинителство, се надевам дека тој инвеститор ќе докаже во постапката дали имало основ за ревизија на тој предмет или ќе си ги добие своите права, но не можам да се согласам дека се бркаат инвеститорите, напротив, тоа го потврдуваат и Светската банка преку Дуинг бизнис дека Република Македонија е една од најдобрите земји за правење бизнис, за само неколку часа се регистрира фирма, се прави бизнис, се создаваат поволни услови во делот на ниски даноци за да може да се инвестира во Република Македонија и тоа го покажаа и Џонсон Мети и Мадерсон и многу други компании кои дојдоаа, врвни компании, да инвестираат и да работат во Република Македонија. Благодарам.
Светлана Јакимовска: Благодарам. 

Контра реплика има госпоѓа Дивна Јовкоска Ефтимовска, повелете.

Дивна Јовкоска Ефтимовска: Благодарам. 

Мојата минута би сакала да ја искористам  госпоѓо заменик министер за едно прашање кое испуштив да ви го поставам за време на дискусијата, меѓутоа, ќе го започнам со цитат. Имено, министерот Сараќини вели вака на прес конференцијата: Секоја област што е на државно земјиште и за која инвеститорите ќе пројават интерес може да биде туристичка развојна зона. Во контекст на ова и прашањето е дали ваква желба има сопственикот на Винотеката Попова кула која е воедно и директорот на Агенцијата за промоција и подршка со оглед на тоа што го споменавте овој објект како објект со сместувачки капацитети како Винотека. Благодарам.

Светлана Јакимовска: Благодарам.

Има збор господинот Пауновски Стојко, повелете.

Стојко Пауновски: Благодарам потпретседателке, 

Почитувани колеги пратеици, почитуван  заменик министер,

Налмалку ако некој е виновен тоа сте вие  во овој Парламент бидејки сте должни во името на Владата да го браните овој закон. меѓутоа сметајте дека и ние како пратеници имаме обврска пред нашите  избирачи  и оние кои што не изгласале за онаму каде што имаме неразјаснети работи за она што не се  согласуваме со тие предлог законски решенија овде да дебатираме и за тоа  примаме  и ние плата. Сето она што овде повеќе пати претседтелот  се труди да го каже дека ние што повеќе дебааааааатирамае трошиме пповеќе  пари то е  само змајување на јавноста  зашто ние ниту дневници овде добиваме да работиме  по 24 часот. Она што добиваме е платата од Собранието. Таа  треба да си ја заработиме бранејки ги интересите на оние што ги застапуваме. Токму за  овој предлог на закон можам да ви кажам дека интересите ниту на граѓаните, ниту на оние кои што се бават денес со хотелиерство, ниту оние кои што ссакаат да развиваат мал туризам се овде запазени.  Земете само еден предвид, иако вие кажавте на почетокот кога  го образлагавте ова предлог законско решеније дека Република Македонија има културно наследство, дека имаме природни богаства. Сето тоа е добро. Добро е и да се фалиме и она што можеби ќе го имаме, меѓутоа со вакво предлог законско решение излегуваме во пресрет само на одредена група на луѓе.

Сметам дека она што сте го нагласиле во предлог законското решение, каде што во тие туристички развојни зони не налагам каде сте ги правеле, кои туристички развојни зони сакате да ги правите, ако сте оделе шпо езера и ние во Западна Македонија имаме езера, тука е Мавровското Езеро. Ако сте оделе по планини тука ни се и Маврово и Бистра и Шар Планина и да  не кажам други природни убавини. Ако сте оделе по културни наследства сигурно дека и во Западниот регион има културни наследства.  Ако сте оделе по природни убавини и тие ги имаме.

Почитувана заменик министер и почитувани колеги  пратеници сметајте дека ние овде излегуваме  во пресрет само на оние кои што ќе инвестираат во тие туристички развојни зони.

Она  што ни беше пренесено од заменик министерот, секогаш беше кажувано дека  локалната самоуправа треба да го направи тоа и тоа, Агенцијата ќе го направи тоа и тоа, државата односно Владата никаде не беше спомната. Ние  можеме  туристичка развојна зона ан  било кое место во Република Македонија да формираме и да напарвиме елитни хотели бидејки самите  овде предлагате не може да учествува во земање  локација во тие туристички развојни зони ако некој инвестира под 10 милиони евра. Тој износ што сте го дал јас верувам било кој и да има 10 милиони евра има многу попаметни работи во Република Македонија да се отворат и  да се најдат нови работни места.

Она што го кажаа колегите дека овој закон најпрво  се коси, мкожеби некои ќе најдат со други закони, ама кога се носел законопт било потребно оние што го изготвувале законот да видат  дали овој закон се коси со одредбите на некој друг закон. Дали овој закон  му пречи на она решение што значи законско решение во некој друг  закон.

Ќе тргнеме од она што самите го прредлагате во член 5, каде  што кажувате дека во тие туристички развојни зони  кои што  Агенцијата и Владата ќе ги формираат и ќе  ги означат кои ќе бидат туристички развојни зони кажувате во  член 5 сите работи кои што треба да ги исполнуваат за да добијат државна помош. И тука  доаѓаме до погодностите за инвестирање во овие туристички развојни зони. Верувајте ми секој оној  што ќе види какви погодности давате сигурно дека  ако 10 години ги ослободите од персонален данок за  сите вработени и оние хотелиери кои што денес работат ќе живнат, ќе живне  и туризмот и сигурно со понасмеани лица ќе не пречекуваат во нивните хотели. 

Ако ги ослободите од данок од добивка за 10 години сигурно дека шповторно и тие ќе бидат незадоволни, туку презадоволни.

 На крај, почитувана заменик министер навлегувате во ингеренциите на Законот за додадена вредност. Јас  незнам и барам едно објаснување од вас дали  туристичката развојна зона претставува безцаринска зона во која се што влегува и  излегува е без пресметан данок на додадена  вредност, бидејки вие тука кажувате покрај ослободувањето од  персонален данок,. Покрај ослободувањата од данок на добивка ослободувате од денот на почнување до денот  на завршување на хотелите рестораните и се она  пропратно што ќе се гради во таа туристички развојна зона дека ќе  биде ослободено од ДДВ, дека према  нив нема да се фактурира ДДВ. Тоа почитуван заменик министер  се коси со одредбите од Законот за ДДВ каде што за секј промет мора да се издаде фактура со пресметан  ДДВ освен ако не се работи за извоз и освен ако  не се работи за безцаринска зона. 

Ние овде  не зборуваме  за без царинска зона, туку зборуваме за туристички развојна зона.

Второ прашање, дали тие хптели кои што веќе постојат, кои што мака мачат и на кои што треба да им помогнеме и тие да излезат од оваа криза во која што се наоѓаме, за нив овие погоднодти не важат и овде ни кажавте и се пофаливте дека биле задоволни хотелиерите дека ќе сте вршеле преку Агрнцијата рекламирање и правење спотови за нивните хотели.

Почитувана заменик министер ВО Република Македонија во  овие региони кои  што ги кажавте, каде што мислите дека треба да се направатѕ тие туристички развојни зони  можеби и ќе  ги направиме и најелитни хотели, меѓутоа за да  направи нешто, она  што го давате како обврсак на локалните самоуправи, она што  го давате право на Агенцијата, а тоа го спомнаа да продава градежно земјиште, а знаеме дека Владата е таа која  што сеуште може да продава градежно земјиште, бидејки во Република Македонија  децентрализацијата не е целосно завршена и сигурно ако ги поделиме сите активности и денес каков таков  што го имаме развиено туризмот, а знаеме дека имаме барем ако не друго наследени хотели од А категорија, ние во тие туристички развојни зони  со самото правење на хотелите без државата да преземе  никакви активности во она што се кажува дека ни е потребна инфраструктура во Република Македонија од граничниот премин па се до хотелот во кој што ќе бидат сместени, а кое што нешто треба да го направи државата и Владата преку Министерството за транспорт и врски ,  се она што ќе биде од локален карактер  да му анправи  на тој што ќе сака да направи во нивната општина градоначалникот и локалната самоуправа и за се она  што ќе значи подршка на тие туристички развојни зони  и на се  она што ќе значи хотелиерство да им помогне  Агенцијата која што пред одредено време ја изгласавме и со сите нејзини измени и ја подржавме. Секако дека никој од  опозицијата не и сака лошо ниту на државата, ниту на хотелиерите, ама  верувајте, определете се веќе еднаш, доста даваме  вакви погодности кои што еднаш некогаш ќе ги сметаме како штетни договори по она што значи држава Република Македонија.

Она што го правиме за едни кои што  дополнително ќе инвестираат во Република Македонија правиме лошо за оние што веќе постојат во Република Македонија и кои што егзистираат во Република Македонија.

Она што  сакам да ви  го кажам, ако ние имаме добри патишта, ако ние  имаме инфраструктура сигурно дека оние туристички места што ги имаме во Република Македонија  ќе бидат  презадоволни, затоа што не е м,ногу далеку Охрид од  Скопје да се тргне и на еден ручек ако имаме добри патишта и добра инфраструктура. Ние немаме прво обележано патишта и патокази да стигнеме до тие места, не  камо ли некави други работи. Благодарам. 

Светлана Јакимовска: Благодарам. 

За реплика е пријавен  заменик министерот за економија,повелете.

Катерина Костеска: Благодарам потпретседателе.

Износот од 10 милиони евра како еден од  условите за добивање на државна  помош за  вредноста на инвестицискиот проект  никако не  е врзан со корисниците на зоната односно не е  услов за влегување во зоната  опдносно за купување на земјиште.

Значи износот за  вредноста на инвестицискиот проект не помл од 10 милиони евра е врзан со доделување ан државна помош.

Инаку,  за прв  пат во денешната дискусија се отвори прашањето оклу  даночните олеснувања односно плаќање, неплаќање ан ДДВ. Би сакала да се осврнам околу тој дел на вашата дискусија.

Предлог законот за туристички развојни зони, како што кажав и во моето експозе  е во делот или  одредбите од државната помош се во целосна усогласеност со законот за контрола за државна помош и тоа со делот на регионална помош, која што пак е во согласност со целите на регионалната политика на Република Македонија  со која  се  придвижуваат  продуктивните почетни инвестиции или отворање на работни места кои што се поврзани со инвестициите.

Во Уредбата за регионална државна помош е таа детално разработена. 

Во Законот, во членот 6 е предвидено доколку  оној што ќе влезе во зоната ги исполни условите предвидени  во претходниот член, д абиде носител на право на градење  во зоната во  периодот на издавање на одобрение за градење  до  издавање одобрение за употреба во почетнаат инвестиција во плаќање на ДДВ ќе бидат изземени прометот на градежните материјали, но под услов тие  да не се наменети  за крајна потрошувачка, туку истите д абидат наменети за  примателот, а промател да биде корисникот на зоната. 

Потоа прометот за градежни работи ако примателот  на услугата  е корисник на зоната и увозот на  градежни материјали кои што се наменети да се внесат во зоната кога примателот е корисник во зоната, а не како тракна потрошувачка.

Оттука мислам  дека не е дерогиран Законот за ДДВ , ниту дека се работи за безцаринска зона, туку согласно  законот за доделување на државна помош и регионалната помош,. Односно Уредбата е предвидено Владата во однос на  ваквите инвестиции да бидат само во тие три случаи кои што  ги наведов. Да бидат корисниците во зоната изземани од плаќање на ДДВ кога истите материјали не се наменети за крајна потрошувачак. Благодарам. 

Светлана Јакимовска: Благодарам. 

За  контра реплика е пријавен господинот Стојко Пауновски, повелете.

Стојко Пауновски: Благодарам. 

Ако  не се работи за безцаринска зона секој оној кој што издава фактура кон тие туристички развојни зони ќе мора да пресмета и ДДВ во  фактурите. Значи мора да иозмислите некакво ослободување и да направите измени во Законот за ДДВ исто како што тоа се направи со странските донации кои што ги  вршат во општинните во образованието и во културата, каде  сите оние кои што ги фактурираат дента кога го плаќаат данокот, во рок од три дена истиот данок им се враќа. Затоа реков дека морате да направите  измени и да ги гледате и одредбите на другите закони.

Она што го споменавте дека 10 милиони евра ќе биде помошта која што ќе се дава и  10 милиони помош да им се даде и да им се дадат вакви даночни олеснувања верувајте ми пола пратеницио ќе напуштат и сигерно ќе се пријават да градат хотели, ресторани и да  не плаќаат никакви даноци 10 години. Така верувам дека сите оние копи што не мислеле да се бават со туризам ќе почнат да се бават.

Светлана Јакимовска: Благодарам.

Има збор господинот Марјанчо Николов, повелете.

Марјанчо Николов: Благодарам. 

Почитувани колеги пратеници, почитуван заменик министер  идејата за воведување на туристички развојни зони во Република Македонија е добра идеја, но како по обичај оваа Влада и владеачкото мнозинство добрата идеја  ќе ја претворат во лоша фреализација почнувајки прво од предложеното законско решение, така да моите предвидувања се за жал дека и оваа инијацитива која што ја промовираше Владата, министерот за економија нема да ги  даде очекуваните резултати и на крајот за жал ќе шповтора уште еднаш, ќе заврши како маркетинг трик на Владата во која што ќе се понудат одредени решенија но резултатите откако ќе се  заборави целата приказна никој нема да ги види.

Жал ми е  што е така. Вербално вие многу ќе се залагате за туризмот со дела, со пракса тоа никаде нема да го покажете.  Затоа е законот така направен , вие алудирате да може да дојдат ексклузивни хотели во Република Македонија  затоа  што не успеавте на тендерите да ги привлечете и шпритоа замислете ќе нудите толку многу државна помош што  госпоѓо заменик министер  јас да ве прашам што ќе  прават домашните туристички работници. Колегата Антонио Милошоски ја кажа вистината дека ќе има  8 туристички развојни зони ако  добро следев, 2 во Струга, 2 во Охрид, 2 во Дојран и незнам другите 2 каде беа. Сите тие се туриостички места, Охјрид и Струга се најекспонирани. Што значи отворање на туристичка развојна зона во   Охрид и во  Струга и влевање на еден да речеме лаец на хотел или на еден хотел од 10 милиони евра со сите погодности што ги нуди државната помош. Како ќе ги спасите од конкуренцијата другите хотели, каде  е тоа во законот регулирано. Каде е во Законот за државна помош. Вие велите ќе му дадете 10 гопдини да не плаќа персонален данок на доход, да не   плаќа данок на добивка, да не плаќа ДДВ, да му дадете пари да добие фрнжиза од ексклузивните хотели  Хилтон, Мериот итн., да му дадете пари да го изгради објектот, е што  друиго сега да му дадеме. Што ќе прават нашите хотели, што ќе прават нашите хотелиери- Метеропол,  Макпетрол, Дончо, Чинго во Охрид и некој други, да не ги набројувам. Што ќе правата тие. Значи им воведувате без никакво ограничување во законот  нелојална  конкуренција. Топј сега не плаќа придонеси за работниците, 50% од платата му признавате, нме плаќа пари за градежните материјали, добива државна помош условно кажан о највисоката е некаде надф, зависно од вредноста на  објектот  од 10 милиони евра и тој ќе биде ептен конкурентен. Тој ќе биде ептен конкурентен. 10 години знате ли вие што не значи да не плаќа  персонален  данок ан доход и 50% да ги субвенционирате платите на  вработените.знаете ли што значи тоа во туризмот и во конкуренцијата. И сега вие ги нјајдовте и ајде ќе ги ставиме во туристиќчките места. Зошто не размисливте туристички развојни зони да направите во некоја област која што не е толку туристички позната па таму да го развиваме туризмот. Зошто не во Галичник,  зошто не во Мариово, зошто не  во некое Берово, Пехчево, зошто не во Велес, кај Азот да развоваме туристичка развојна зона, и да го направиме патот за Прилеп. Како ги одбравте најексклузивните места во Република Македонија и таму ќе нудиме државна помош. И затоа велам ова ви е концепт за фалење. Ако вие навистина имате концепт  да го развиете туризмот во Република Македонија  нема да почнете од Охрид и Струга. Таму ќе гледате само да го унапредите туризмот со тоа што ќе гледате да им дадете државна помош или други облици на олеснување на постојните хотели и туристички работници да можат да бидат конкуретни и на овие други земји што се во опкружување и да доаѓаат туристите кај нас. значи ние немаме проблем толку во Охрид, во Струга, во Дојран и сега не ми текнува четвртово место каде беше со сметувачки капацитети, имаме проблем со конкуретноста и привлекувањето на туристите. Имаме проблем со развој на туризмот во други краеви. Ајде направете туристичка развојна зона за развој на винскиот туризам во Тиквешијата. Каде ви е тоа, па да привлечете инвеститори таму. Еве ги Стоби вложува многу пари, Тиквеш исто, и сега пак Струга, Охрид. Каде е Попова Шапка еве, каде е Маврово, каде е Пелистер? Значи многу лоша пракса сте вовеле бидејќи колегата Антонио Милошески кажа веќе определените туристички развојни зони. И сега вие ќе речете ќе направиме и таму. Ама пари нема, на хартија овде ќе пишеме цела Македонија. Каде се парите, со што ќе  градите патишта. Таму не се ставаат листовиве хартија треба асфалт да се стави и треба пари за тоа, треба водовод, треба канализација. И затоа ова е само, за жал уште еден маркетинг кој што не верува дека ќе ги даде очекуваните резултати. Да сте искрени во намерата ќе определевте 8 туристички развојни зони каде што има потенцијал за развој на туризмот но нема потребни предуслови вода, пат, канализација и таму да мотивирате инвеститори, да вложат па да им дадеме со чиста совест државна помош. Така се развива туризмот, а овие постојниве, дајте маркетинг, дајте помош да ги намалат цените, преставете ги на туристичките берзи. Ова вие што го правите е навистина несериозно од Владата. 
Понатаму колеги што зборуваат за општините, како Агенцијата за промоција на туризмот ќе дава дозвола за градење. Ајде тоа објаснете ми го по кој закон, кога општината дава дозвола за градење. Како може општината да ја обврзувате да донесе и комунална инфраструктура до  туристички развојни зони, а парите да ги зема Агенцијата за развој на туризмот. Што правиме ние во Република Македонија, кој е развојот  на општините? Се да централизираме? Тоа не ви е добро решение и треба да си остане старото решение како што е постојното, 80% од парите да одат за општините, 20%  за државата. Па со тие пари од продажба на градежно земјиште општините да изградат инфраструктура. А не вие со го решивте проблемот, дајте им на општините обврска, ама парите од земјиштето и од целото работење на туристичката развојна зона ќе си ги земе државата. Нема  општината да има придонес од персоналниот данок на доход затоа што 10 години ги ослободувате компаниите што ќе работат таму, нема државата да има бенефит од данокот на добивка.

Има уште редица работи за кои што сакам да зборувам. Меѓутоа верувајте со овие неколку работи што сакав да ги истакнам овде од говорницата сакам да ви укажам дека ова законско решение има само идеја содржината и решенијата понудени во законот се лоши и се н а штета и на постојните туристички центри и на општините и на граѓаните и нема да ги постигнат очекуваните резултати и затоа ќе  трпиме сите во Република Македонија. Понудете алтернатива. Овака со овие решенија, за жал и оваа добра идеја ќе заврши само на некој рекламен спот на кој што ќе кажуваме колку е убаво или колку е добра нашата Влада и колку се грижи за Република Македонија. Затоа од реклами дајте еднаш да преминеме на конкретни проекти. 

Светлана Јакимовска: Благодарам потпретседателке.

За реплика е пријавена  госпоѓата заменик министер за економија, повелете.

Катерина Костеска: Благодарам потпретседателке.

Почитуван колега пратеник, во интерес на јавноста и во интерес на претходниот колега на кого не  можев да му реплицирам а и на вас, би сакала уште еднаш да спомнам кога корисник на зоната ги исполнува условите за да ја добие државната помош.

во членот 8 точка1 и 2 е дефинирано дека за да може да станете корисник на државната помош мора да  вршите некоја дејност согласно Законот за туристичка дејност и Законот за угостителска дејност и вредноста на инвестицискиот проект да не биде помала  од 10 милиони евра. Да не се разбереме дека тао е вредноста  на државната помош што државата ќе ја  дава на корисниците на зоната. Не. Тоа е услов да може корисник да побара државна помош. Да инвестира во  зоната не помалку од 10 милиони евра.

Во членот 5 од текстот на Законот е дефиниарно кога корисниците можат да користат регионална помош и е  дефиниран  придонесот на корисникот на помошта, односно  интензитетот на државната помош, со посебен осврт  ако интензитетот на помошта за инвестициски проекти, каде што почетните инвестиции со оправдани трошоци се над 50 милиони евра во денарска противвредност, посевно се нотифицираат од Комисијата и  е даден интензитетот.  Е сега мислам дека пратениците не треба да се сомневаат во позитивната намера на Владата. Зошто? Заради тоа што Агенцијата е задолжена да води евиденција за доделената државна помош и во име на давателот на државната помош еднаш годишно да доставува извештај до Комисијата за заштита на конкуренција. Но не само тоа еднаш годишно Агенцијата ќе доставува и до Собранието на Република Македонија извештај за вкупно доделената во изминатата година. Вие пратениците секоја година ќе го добивте овој извештај и точно ќе знаете во текот на изминатата година колку државна помош е доделена, дали е доделена, за што е доделена и со колкав интензитет е истата. Значи она што го споменавте зоните кои што биле промовирани, како што истакна пратеникот, да ќе потврдам она што и вие го кажавте, во иднина ако има интерес ќе се работи на тоа да зони се основаат ширум територијата на Република Македонија, не мора сите да бидат поврзани со развој на езерскиот туризам, може да бидат поврзани со алтенатнативните форми на туризмот, со винскиот туризам и навистина се сложувам со вас дека треба се инвестира во  помалку развиените зони на Република Македонија.

Трајко Вељаноски: Благодарам.

За контра реплика е јавен господинот Марјанчо Николов, повелете.

Марјанчо Николов: Благодарам претседателе.

Почитуван заменик министер, вие веќе сте ја направиле шемата,  сте ги направиле проектите, сега Собранието го ставате во улога само да аминува нешто што веќе е решено. И затоа велам дека овој концепт нема да даде очекувани резултати. 

Што се однесува до државната помош овде стои во членот 5 ставот 4, максималниот интезитет на регионалната помош изнесува најмногу до 50% од  оправданите инвестициски трошоци или  од трошците за плата на новоотворените работни места во период од две години. Значи на секој ќе му давате 50% од платата и тоа бруто плата. 250 евра две години ќе го субвенционирате некој што ќе отвори хотел во туристичка развојна зона и тој ќе биде нелојална, се извинувам претседателе, ќе биде нелојална конкуренција на другите туристички работници и хотели таму каде што сте планирале  да ги отворите овие туристички развојни зони. 

Трајко Вељаноски: Благодарам.

Господинот Маџовски Диме има реплика, повелете.

Диме Маџовски: Благодарам претседателе.

Почитуван колега Марјанчо Николов, мојата реплика се однесува на вашата контрадикторност кон вашиот став за развојот на туризмот на Република Македонија. Имено следејќи го денешново ваше излагање по однос  на законот, а следејќи гии вашите претходни излагања за одредени проекти  на Владата за развојот на туризмот во Република Македонија, тука вклучувајќи го Проектот „Скопје 2014“ како можност за равој на туризмот и туристичката понуда вие во тие прилики се изјаснувавте, ќе ве цитирам: па нели го развиваме Охрид како туристички центар, а денес еве кога се става акцент на развојот на езерскиот туризам, само да ве поправам, да ве дополнам. Значи има две зони во Охрид, две во Струга, две во Преспа и две во Дојран. Меѓутоа тоа не е ограничување дека нема да се развива и целата територија на Република Македонија. Значи вие тогаш велевте против развојот на туризмот  стави акцент на целата територија на Република Македонија, а денес обратно го велите. Зошто само езерскиот туризам, а  не и другите видови на туризам. Меѓутоа да ве исправам да поправам дека Предлог законот не предвидува стрикно само развој на езерскиот туризам, туку дава можност за развој на сите видови на туризам во Република Македонија. Благодарам.

Трајко Вељаноски: Благодарам.

За контра реплика е јавен господинот Марјанчо Николов, повелете.

Марјанчо Николов: Благодарам претседателе.

Колега или не сте ме разбрале добро, или така ви рекле да кажете. Значи сега не можете вие да носите во Охрид, во Дојран, во Преспа и во Струга нелојална конкуренција на постојните хотели со тоа што ќе формирате туристички развојни зони каде што ќе им дадете погодности на тиа и до 50% од платата и до 50% од инвестицијата ќе им ја плати државата. кажете ми вие како ќе опстанат тие хотели во Охрид, во Дојран, во Преспа и во Струга ако се случи ова, кажете ми. Која е идејата да развиеме едни,  да уништиме други. И затоа предложив, прво ова се прави таму каде што нема развиено туризам да може таму да се отвори простор за развој. Вие очигледно сакате да манипулирате со ставовите заради политички поени. 

Трајко Вељаноски: Благодарам.

Бидејќи е исцрпена листата на пријавени за збор констатирам дека општата расправа по Предлогот на законот е завршена.

Врз основа на извештаите на Комисијата за економски прашања како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за туристички развојни зони е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за економски прашања и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 69 пратеника, од нив за предложениот заклучок гласаа 51, нема воздржани, 18 против.

Констатирам дека Собранието го усвои предложениот заклучок.

Минуваме на точката 16 - Предлог на закон за престанување на важење на Законот за правата на членовите семејството чии хранител е војник на служење на војниот рок - прво читање

Предлогот на законот и извештаите на Комисијата за труд и социјална политика како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Бидејќи  нема пријавено за збор констатирам дека општата расправа по Предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за престанување на важење на Законот за правата на членовите семејството чии хранител е војник на служење на војниот рок е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за труд и социјална политика и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 66 пратеници, од нив за предложениот заклучок гласаа 65, нема воздржани, еден против.

Констатирам дека Собранието го усвои предложениот заклучок.

Минуваме на точката 17 - Предлог на закон за дополнување на Законот за вработување и осигурување во случај на невработеност - прво читање

Предлогот на законот и извештаите на Комисијата за труд и социјална политика како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Бидејќи  нема пријавено за збор констатирам дека општата расправа по Предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот дополнување на законот за вработување и осигурување во случај на невработеност е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за труд и социјална политика и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 53 пратеници, од нив за предложениот заклучок гласаа 51, нема воздржани, двајца против.

Констатирам дека Собранието го усвои предложениот заклучок.

Минуваме на точката 18 - Предлог на закон за изменување  и дополнување на Законот за воздухопловство - прво читање

Предлогот на законот и извештаите на Комисијата за транспорт, врски и екологија како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.
Има збор заменикот министер за транспорт и врски, повелете.

Тахир Хани: Благодарам.

Почитувани пратеници, предложените измени и дополнувања на законот имаат за цел да се усогласат одредбите од Законот за воздухопловство со позитивната законска регулатива која се однесува на оваа материја и препораките на Европската комисија за легислативата на Европската унија, а исто така и Европската унија во однос на одржливите извори за приходите за финансирање на Агенцијата.

Со членот 2 од Предлог законот, кој се однесува на член 7-Б од Законот за воздухопловство, каде што се утврдени надлежностите на Агенцијата се воведуваат нови надлежности и тоа: заштита на правата на патниците, како и обезбедување на правата на лица со инвалидитет и лица со намалена подвижност.

Согласно регулативата на Европската унија со број 1107 од 2006 година, како и издава одобрение за летање и дезигнации за домашни авиопревозници.

Со членот 3 од Предлогот на законот кој се однесува на членот 9 став 5 од Законот за воздухопловство кој регулира кои лица можат да бидат именувани за претседател и членови на Управниот одбор на Агенцијата, предложено е решение кое е усогласено со Законот за спречување на судир на интереси членот 11 став 1. Ваквото предлог решение има за цел да се избегне можноста од појава на судир на интереси при избор на претседател и членови на Управниот одбор на Агенцијата.

Со членот 5 од Предлогот на законот кој се однесува на членот 9-Д од Законот за воздухопловство се врши усогласување, односно транспонирање на меѓународни стандарди и препорачани практики на ИКАО а кои сеуште не се преземени во ЕУ легислативата или се различни. Ваквото предлог решение има за цел преку издавање оперативни директиви за безбедност и обезбедување од дејствата на незаконско постапување од страна на Агенцијата за цивилно воздухопловство да се надминат разликите кои Република Македонија ги пријавува во ИКАО.

Со членот 6 од Предлог законот кој се однесува на членот 11 од Законот за воздухопловство се има за цел обезбедување на стабилен извор на приходи за финансирање на Агенцијата. 

Со членот 7 од Предлогот на законот кој се однесува на членот 13 од Законот за воздухопловство се прави усогласување со Законот за трговски друштва во однос на периодот на испраќање или поднесување ревизорски извештај за минатата година на Агенцијата од страна на Управувачкиот одбор до Собранието на Република Македонија.

Со членот 8 од Предлогот на законот кој се однесува на членот 34 став 4 и Законот за воздухопловство се прави усогласување со одредбите на Уредбата и посебните услови, начинот и постапката за добивање одобрение за летање, Службен весник на Република Македонија број 122/2011, во однос на странски превозници кои не вршат воздушен превоз во меѓународниот сообраќај со Република Македонија може да летаат врз воздушниот простор над Македонија со одобрение за летање кое е дадено од Агенцијата.

Со членот 9 од Предлогот на законот кој се однесува на член 53 од Законот за воздухопловство се врши дополнето усогласување на членот 53 од Законот за воздухопловство со членот 8 од Уредбата на Европската унија 550/2004 во однос на дезигнацијата на давателот на услуги, вакви услуги, всушност за давање такви услуги на воздушна навигација. Услуги кои се даваат врз екслузивна основа во рамките на посебните блокови на воздушниот простор кои се во надлежност на Република Македонија и во услови на постоење на функционален блок воспоставен со меѓународен договор.

Со членот 10 од Предлогот на законот, кој е во однос на членот 60-Г и Законот за воздухопловство се прави усогласување со Законот за трговски друштва во однос на поднесување програма за давање услуги на воздушна навигација и годишниот финансиски извештај со заваршната сметка, Ревизорскиот извештај за минатата година до Владата на Република Македонија од страна на давателот на услуги на воздушна навигација.

Со членот 11 од Предлогот на законот, кој се однесува на членот 84 став 2 и 3 од Законот за воздухопловство се прави усогласување со одредбите на Националната програма за безбедност во цивилното воздухопловство и сооодветните програми кои се донесени за безбедност, односно обврската на секој превозник да изготви програма за безбедност и да има обврска да спроведува мерки за безбедност во насока на заштита на цивилното воздухопловство од незаконски дејства.

Членот 15 од Предлогот на законот кој што е во однос на членот 163 став 1 од Законот за воздухопловство прецизира редослед за работа и на раководителот и на помошникот за летови со оперативниот дел.

Со членот 16 што е во однос на членот 182 од Законот за воздухопловство се прави усогласување со одредбите на Законот за општа управна постапка во однос на правото на судска заштита пред Управниот суд против решенијата на директорот на Агенцијата, донесени во првостепена управа постапка, всушност во втор степен.

Почитувани пратеници, Предлогот на Законот за воздухопловство во прво читање предизвика дебата за неколку одредби од овој закон, за кои верувам дека при второто читање ќе имаат можност пратениците да интервенираат и да видиме кои амандмани ќе бидат од подобар квалитет за Предлог законот. Благодарам. 

Трајко Вељаноски: Благодарам.

Господинот Емилијан Станковиќ има збор, повелете.

Емилијан Станковиќ: Благодарам. 

Колешки и колеги пратеници, почитуван заменик министер,

Со оглед на фактот дека внимателно ве слушав како го читате образложението кое го има и во самиот закон што може секој од пратениците да го прочита, со оглед на фактот дека немате експертска поддршка од страна на Министерството за транспорт и врски за оваа материја, за која верувам како претставник на политичкото раководство на Министерството за транспорт и врски не сте експерт и не сте до крај запознаени, ќе ве замолам и апелирам до вас добронамерно внимателно да ги слушате фактите со кои ќе образложам дека денес браните едно решение и свесно министерот за транспорт и врски ве внесува да носите одговорност за уште покатастрофалните состојби во Македонското воздухопловство. Не знам дали сте свесни или колку тоа сте го уведеле, ова е шеста измена на Законот за воздухопловство кој што е донесен во 2005 година секогаш без исклучок измените се правдаат дека се прави усогласување со европски директиви. Во овој случај, тоа е класична лага и ќе објаснам зошто. Затоа што вака предложеното законско решение всушност го потврдува тоа што во континуитет го говори опозицијата, се обидувате да ги сокриете фактите кои покажуваат катастрофални, поразителни податоци за финансиските недостатоци што некои срамни договори во Република Македонија ги направи оваа Влада. Ќе почнам дел по дел.

Кога се донесуваше претходното законско решение и кога се направи изборот преку оваа Собрание и преку Комисијата за избори и именување добронамерно ви укажавме дека се промовира начин на управување во Агенцијата за цивилно воздухопловство која е класичен конфликт на интереси, и тоа не ние, Државната комисија за спречување  на корупција во состав каков што е под контрола на власта потврди на јавна расправа и кажа дека треба да се направат измени и дополнувања на законот. Кога го носевте како Министерство и како го предлагавте како влада тоа законско решение тврдевте дека начинот на тоа двостепено управување на Управен одбод кој што ќе го бира директорот на Агенцијата за цивилно воздухопловство ќе ја зацврсти независноста на ова регулаторно тело и ветувавте тука за членови на управен одбор ќе бидат земени експерти, ќе бидат членови експерти, пензионирани пилоти, луѓе кои разбираат воздухопловство за да има вистинска улога овој регулатор, не за доброто на ова Собрание, не за доброто на Владата, туку за доброто на сите граѓани на Република Македонија. И што се случи? Партиски војници се членови на Управен одбор во Агенцијата за цивилно воздухопловство, кои патем се раководители на сектори и внимавајте, Управниот одбор кој го бира директорот е составен од раководители на сектори кои треба да ги бира истиот директор кој ќе го бираат. Како кажете ми тие раководители на сектори ќе бидат контролирани од тој директор. Внимавајте денес што правите, и покрај јавно прокламираниот став и ветување од Владата дека ќе се исправи оваа грешка, вие правите уште покатастрофално решение, додавате во членот дека вакви луѓе вработени во Агенцијата за цивилно воздухопловство може да членуваат во Управниот одбор и ја бришете обврската на Управниот одбор да дава согласност за именувањето раководители на сектори во рамките на Агенцијата за цивилно воздухопловство. Сега што направивте? Тројца членови на Управниот одбор кои само ќе земаат плата и ќе го бираат директорот еднаш на четири години. Тоа е решението. Подобро Владата да го именуваше директорот и да именува заменик директор како претходното решение и ќе се знаеше дека тие се политички раководители врзани со мандатот на Владата која раководи со државата. Тоа е помал проблем во ова предложено законско решение.

Почитуван заменик министер, признавате тоа што во континуитет десет пати сум го кажал од оваа говорница, затоа и се крие договорот со ТАВ, денес говориме во прва фаза за законско решение кое ќе овозможи Агенцијата за цивилно воздухопловство да се финансира со буџетски средства, што е катастрофа за Република Македонија. ТАВ како концесионер на два аеродроми дојде овде со ветување дека ќе инвестира 220 милиони евра, дека ќе го зголеми во првите 20 месеци бројот на пратници и на воздушни операции над 1 милион годишно и дека тоа ќе овозможи во наредните 20 години зголемување на буџетските средства кои ќе влегуваат како инкам во Република Македонија. И што се случува? Не изгради карго аеродром во Штип, му простивте 50 милиони што треба да ги плати на 20 години со секјурити чадор што го избришавте од претходното законско решение и сега Агенцијата за цивилно воздухопловство не може да се финансира и предвидувате со членот 6 - не знам, погледнете го заменик министер - дека Агенцијата може да се финансира од концесискиот надоместок за користење на аеродромите во Република Македонија со кои директно ТАВ го плаќа и влегуваат тие средства во Буџетот на Република Македонија. Кажете ми што треба државата да направи за да на ТАВ му одоброволи да биде понатаму концесионер на двата аеродрома.

Тврдам најодговорно и тоа го тврдиме со години инвестицијата на ТАВ не вреди повеќе од 80 милиони евра и тоа е плафон. Со три згради од Скопје 2014 ќе направевме супер модерни два аеродрома во Скопје и Охрид и ќе беа на државата во наредните 20 години, Владата ќе стопанисуваше со нив, Никола Груевски ќе стопанисуваше сега со нив и ќе имаше поголем инкам во Буџетот. Што треба уште да се направи, какви се поволности ќе давате на концесионерот на Аеродромот и зошто го криете договорот, кажете и на македонската јавност.

Почитуван заменик министер, Агенцијата за цивилно воздухопловство во Годишната програма што ја усвои ова Собрание предвидува приход во 2012 година 12 милиони евра, во 2011 заврши со биланс 10 милиони евра. На што го темели ова? Воздушните операции паѓаат и се намалува бројот на летови. Во летниот план за летање за прв пат имате помал број на пријавени авио компании од зимскиот ред на летање. Ќе ви кажам зошто - затоа што ви е погрешна политиката, не умее оваа Влада да го развие воздухопловство, залудно се фали. Не може да најавувате дека ќе давате субвенции од 3,5 милиони евра во наредни три години и да очекувате дека авио компаниите ќе покажат еконски интерес да летаат на дестинации од Скопје или Охрид во земјите на Европската унија. Нормално, економски интерес им е да чекаат да се објави конкурсот и да добијат плус субвенции од Владата за да летаат на одредена дестинација, ама на кого да каже човек, не разбирате. Вие мислите ако сте го гледатле Топ Ган три пати дека треба да водите воздухопловство во државата. Затоа се потребни експерти во Агенцијата за цивилно воздухопловство. Како не ви е јасно дека со години ви се говори и дека Агенцијата за цивилно воздухопловство и трансформација на воздушниот сектор беше направен за доброто на Република Македонија, да не зависи овој сектор ни од СДСМ ни од ВМРО-ДПМНЕ туку да зависи на експертско ниво, да го развива овој сектор така како Македонија ќе се движи кон Европската унија. Во овој момент не уназадувате наназад и правите невидени грешки и гафови. Како да ви објаснам, дали сте информирани дека Колективниот договор кој што Македонската навигација го склучила со Синдикатот на воздухопловство предвидува и тоа излезе во еден медиум 5 илјади евра за отпремнина ако некој почине. Свесни ли сте? И заради тоа што Синдикатот заради низа утврдени грешки отиде кај евроамбасадорот Ораф да се пожали за начинот на кој што е третиран, дали знаете дека тие двајца претседатели во овој момент се суспендирани, а можеби добиле и отказ од работа. На тоа е сведена Македонската навигација во овој момент и ние сега говориме дека овие измени се прават за усогласување со ЕУ директивите.

Еве уште еден факт господине заменик министер, затоа го нема Миле Јанакиески. Дали знаете дека пред 4 месеци прелетот над територијата на Република Македонија изнесуваше 56,28 евра. Знаете колку чини пред три месеци? 59 евра. Тие 3 евра зголемени за прелетот на територијата на Република Македонија се прават токму заради ТАВ. Тоа ШТО тав не го плаќа како 3 евра, секјурити час односно 3% секјурити час на секоја авио карта, сега го компензирате со зголемен прелет. Само да ви кажам, во регионот во која сакате соседна земја варира од 28 до 41. Ние имаме убедливо најскап прелет и затоа не сака никој да ја надлетува територијата на Република Македонија, затоа што имаме најскапи такси и мал милион други пропусти во воздухопловството.

Почитуван заменик министер, искрено жалан што сте доведени во ваква ситуација и тоа не е заради тоа што лично не ве почитувам, сакам само добронамерно да ви укажам да ги пренесете овие забелешки во Министерството за транспорт и врски и да сватите дека ова се сериозни аргументи зошто ова законско решение треба да се повлече. Јас не велам дека нема потреба од донесување на измени на Законот за воздухопловство, затоа и ќе гласаме воздржано ако сте упорни како власт да терате едно вакво законско решение, но ве уверувам дека ова ќе направи на долг рок поголема штета за интересите на Република Македонија. Повлечете го ова законско решение, направете измени со јавна дебата, нека се вклучи еснафот, верувајте ми ќе дојдеме до подобро законско решение кое ќе биде добро со Република Македонија. Благодарам. 

Трајко Вељаноски: Благодарам. 

Господинот Стојановски Благоја има збор, повелете.

Благоја Стојановски: Благодарам. 

Почитуван заменик министер, секогаш ќе ви го поставувам следново прашање: до кога вие наместо Миле Јанакиески ќе ги браните овие закони кои доаѓаат од Министерството за транспорт и врски, бидејќи јас не се сеќавам до сега, а веќе помина една година од овој пратенички состав, кога министерот дошол да одбрани некое законско решение. Мислам дека ваков друг пример немаме во однос на другите министерства и очигледно е дека министерот Миле Јанакиески нема ни малку храброст да дојде и да се соочи со аргументите на пратениците на опозицијата. Очигледно е дека има страв кај него, меѓутоа што е тоа е, добро е што вие сте тука.

На почетокот би сакал да продискутирам малку околу сериозноста на законите кои доаѓаат од Министерството за транспорт и врски, посебно околу сериозноста на нивното подготвување. Ќе ви кажам пример. Речиси нема закон кој доаѓа од Министерството за транспорт и врски да не е без грешка. Еве колеги пратеници погледнете го образложението во однос на овој закон, прочитајте го образложението што го имаме ние примено како пратеници. Во образложението на Предлогот на законот - ќе прочитам еден мал дел се вели вака: со членовите 6 и 7 од Предлогот на законот се врши усогласување со Законот за јавни службеници во делот на одредби кои го уредуваат прашањето за вработените лица во Агенцијата за цивилно воздухопловство. Сега вратете се, погледнете ги членовите на Предлогот на законот, ќе видите дека во ни еден од членовите нема буква, зборче за усогласување со Законот за јавни службеници. Ова е навистина трагично секој закон кој што доаѓа од Министерството за транспорт и врски или да има грешка во членовите или некомплетно образложение, само не знам дали е намерно или тенденциозно, дали мислите нас пратениците од опозицијата да не доведете до заблуда или толку е капацитетот на Министерството за транспорт и врски да предложи Предлог закон кој личи на нешто.

Инаку, немојте да ме сватите лично господине заменик министер, за вас лично имам прилично високо мислење, но не го делам истото мислење и за министерот за транспорт и врски.

Почитувани колеги, ќе се обидам да бидам краток бидејќи на Комисијата за транспорт и врски се задржав исклучиво на оние два члена кои во еден добра дел ги образложи колегата Емилијан Станковиќ, а се однесува на членовите 3 и 6. Мислам дека  е навистина  крајно несериозно и смешни да се  повикуваме дека во  Управниот одбор ќе членуваат луѓе кои нема да имаат конфликт на интереси а во  исто време тие исти  луѓе да се вработени или во  Агенцијата  или во слични фирми и правни субјекти што се занимаваат со оваа дејност. Едноставно тао е исто као јас да бидам во Аеродром или Агенција и да одлучувам самиот за себе. Не може да нема клонфликт на интереси а јас да одлучувам сам за себе. Тоа е нон сенс иако е запишано  уште згора на тоа да не претставуа конфликт на интереси да не е во  спротивност со Законот за судир на  интереси. Немаме пример, невоможно е да нем конфликт на интереси ако јас одлучувам сам за себа за својата судбина  и како ќе ги регулирам односите што мене ми значат. Како на пример да има  управен одбор што определува некја цена за некоја  услуга, јас да бидам даваел на таа услуга и јас да сум во управниот одбор и да нема конфликт на интереси. Самиот ќе си ја  регулирам цената или кваалитетот на услугата.  Само по себе тоа е нелогична одредба. Невозможно е да нема конфликта на интреси. Тоа го дискутиравме дека е дури и смешна оваа одредба.
Понатаму, во членот 6 признавате односно јасно кажувате дека, да не се  повторувам со  колегата Станковиќ, дека договорот што го имате склучено  со ТАВ е на штета на Република Македонија и сега, наместо регулаторот да се финансира од средтва од корисниците на овие услуги, треба да се финансира од Буџетот на Република Македонија. Тука веќе  автоматски се поставува знак на прашалник колку е неговата независност? Се финанситра од Буџетот на Република Македонија преку средствата што ги уплаќа ТАВ како концесија во  истиот тој буџет. Мислам дека тука  ја гледаме, преку овие измени на законот,  комплетно погрешната политика на оваа влада што ја води  во овој сектор.пак ќе кажам дека иома неколку нелогични одреби. 

Мислам дека  мора  да најдете начин, претпоставувам дека ќе го изгласате овој закон,  ќе  помине во второ читење, мислам дека трба да најдете модалитети и начини како овие, повторно да не кажам прегруб збор, смешни  одредби да ги избегнеме од овие закони. Да не должам понатаму, се надевам дека и тоа што го  спомнав на почетокот, дека овие грешки понатаму во однос на предлгање закони од Министерството за транспорт и врски  нема да се случуваат, иако чисто се сомневам. Благодарам. 

Трајко Вељаноски: Благодарам. 

Заменикот министер за  транспорт и врски има реплика, повелете.

Тахир Хани: Благодарам почитуван претседател.

Мислам дека забелешката дадена од страна на  пратениците во однос на  образложението на Законот за воздухопловство има  технички грешки со членовите, затао што во првата  варијанта на Предлогот на закон беше  предвидено вработените во Агенцијата  да бидат јавни  службеници. Меѓутоа поради реакциите на Агенцијата за цивилно воздухопловство што прдвидува вработените во Агенцијата  да не можат да  бидат јавни службеници, бидејќи се овие два члена избришани, истите не се избришани од Образложението на зконот, па затоа доаѓаме до контрадикторност со образложението и подредувањето  на закнските норми што  ја уреуваат материјата на законот.

Што се однесува до членовите на  Управниот  одбор што,  главната забелешка е дека има судир, конфликт на интереси, мислам дека и до сега  вработените во Агенцијата се стручни кадри кои имаат судир на интереси со Законот за  спречување на судир на интереси, членот 18 став 1, се предвидува членови на комисијата да може  да бидат ако е ова уредено со закон. Значи во овој случај, бидејќи е уредено со закон, членовите на Управниот одбор можат да бидат и од страна на Агенцијата. Благодарам. 

Трајко Вељаноски: Благодарам. 

Господинот Стојановски Благоја има контра реплика, повелете. 

Благоја Стојановски: Благодарам претседателе.

Господине заменик министер, точно знаеме зошто вработените во оваа агенција не сакаат да бидат државни службеници, јавни службеници. Затоа што директорот во таа агенција зема 2000 евра плата. Кога сте предвиделе да бидат јавни службеници, веројатно имало реакции од таа страна, бидејќи во таа ситуација поинаку се пресметуваат платите. Затоа се избришани. Меѓутоа, не е проблем само со овој закон. Јас и тоа го кажав на Комисијата за транспорт и врски. Имаме грешки во Законот за железнички систем, каде што има 30 члена, објаснување 23 и толку. Нема понатамју. Па во Законот за градежно земјиште итн. Речиси во секој закон што доаѓа од Министерството за транспорт и врски. Неколку пати не проговорив на таа тема, но мислам дека е крајно време да се проговори. 

Инаку, точно и сега има конфликт на интереси, не е спорно. И понатаму ќе има конфликт на интереси особено со ова законско решение. 

Трајко Вељаноски: Благодарам. 

Господинот Макрадули Јани има збор, повелете. 

Јани Макрадули: Благодарам почитуван претседателе. 

Се извинувам што во првата фаза, за првото читање во дискусијата, ќе седам на место, како мал револт кон сето она што како законска регулатива ни доаѓа од страна на Министерството за транспорт и врски, а да бидам искрен филтерот низ кој што треба да помине, овде во Собранието е некако ниско пропустен, односно обратно широко пропустен за законите што доаѓаат од ова министерство. 

Сега, и под она што заменикот министер го потврди има оразложение што кажа дека е ставена грешна страна. И сега, треба да дискутираме за тој закон? треба да дебатираме за решение во кое што образложението е погрешна страница. Од друг закон. Нема врска со објаснувањето со членот. Мислеле јавни службеници, се поколебале, ама што знае дете, го ископирало, го ставило. А правиме муабет за еден закон, чии последици од имплементацијата се малку покритични од имплементација на други закони. Без да правам дискриминација или поделба на законите. Ама, лошата имплементација на Законот за  воздухопловство може да предизвика многу несакани последици. Ова не е закон за јавна чистота, да бидеме искрени. 

Не знам зошто  моите колеги Станковиќ и Стојановски прават разлика меѓу заменик министер и министер. Тоа е едно тело, две глави што функционира многу добро. Затоа мислам дека не треб да правиме, барем ние од наша страна поделба на нешто што одлично и мазно им оди во распределбата на тендерите. 

Законот за  воздухопловство што беше донесен со европско знаменце спаѓа во оние закони што го изгуби европското знаменце на својот пат низ многу измени, чесни измени, низ собраниските редови. Џабе ние ќе зборуваме за примена на европски стандарди во образложението, кога знаменцето што постоеше некој го избришал. Зошто го избришал? Затоа што не може, по европските стандарди, да се зголемува дискреционата моќ на директорот, како што се прави со овој закон, а ќе се согласите дека не е по европските стандарди член на Надзорниот одбро да си го вработи синот со 18 години, при тоа да ја смени систематизацијата и да му даде плата од 1500 евра. Такви примени на закони во Европа нема. Таквото ВМРО ДПМНЕ - ДУИ - овското третирање на законите не значи дека се европски. Затоа ова знаменце, може би од срам, самото се изгубио, од основната страница на Законот. 

Господинот Станмковиќ зборуваше, како најискусен човек овде меѓу нас, веројатно, но само да додадам, многу работи кажа, би сакал да додадам уште три крупни елементи, според мене. 

Чудно, ама вистинито, аеродромот во Приштина прави повеќе сообраќај од нашиот. Превезува повеќе патници од нашиот. А за погрешната политика во делот на инфраструктурата, многу граѓани од Дебар од Република Македонија, за жал, се решаваат или да одат до Тирана, или до Приштина, преку автопатиштата што постојат во Албанија и Косово, бидејќи никако да ја убедиме Владата на ВМРО ДПМНЕ и ДУИ дека треба да се направи патот до Дебар. 

Реално, за мене тажно и поразително, аеродромот во Приштина прави повеќе сообраќај од нашиот. При тоа, бројот на врботени е 40% помал од нашиот. Затоа, тие кои најмногу знаат, вработените и членовите на синдикатот решиле да се обратат таму каде што во даден момент ова европско знаменце на Законот за  воздухопловство значело нешто, во делегацијата на Европската унија во Скопје, кај господинот Аиво Орав. Другиот ден биле суспендирани. Зошто? Затоа што рекле дека нема тендер за набавка на опрема за да може да се лета безбедно, туку се набавуваат молерски работи, настрешници, разно - разни материјали, настрешници за паркинг плац што нема врска со безбедноста на летовите. Луѓето, бидејќи си ја сакаат професијата, знаат, тропнале на портите таму каде што препораките обично овде се препишуваат. Се надевам дека тие страни не се погрешни, туку се правилните. 

Кој е одговорот на властите? Тие луѓе се суспендирани од работа. Кај нас, има една чудна ситуација да во тоа инаетење, во однос на колективниот договор, луѓе кои имаат 64 години возраст уште се држат покрај системот или апаратите за контрола на летање. Па, ќе се согласите дека човек на таа возраст, за таков тип на сложена операција, каде што има десетина монитори, многу прелети што води, не може да го има тој капацитет и затоа тие имаат барање дека со таа воздраст тој треба да оди во пензија. Тоа е едно од барањата што не можат да се усогласат. Зборуваме за  безбедноста на сите нас, за цела држава, за компаниите, што прелетуваат преку Македонија, ама, за жал, во последно време се помалку, бидејќи цената на прелетот, за да се надокнади она што ТАВ не го прави, од 56,50 се зголеми на 59 евра а регионот вососедството прелетот го нуди за 28-32 евра. Во услови на криза, кога секоја авиокомпанија го брои последното евро, нормално ќе се определи да не лета над Македонија. Може би ќе одбере тура, што ќе трае 15-20 минути повеќе, но тоа компанијата ќе ја чини многу помалку. А, ко ј губи, повторно ние, граѓаните на Република Македонија. Затоа велам дека е многу тешко да зборуваме за бројки што се овде дадени, а и во планто на Агенцијата кои што апсолутно не се реални. За разлика од 2010 година, сега се очекува прилив од 12 милиони евра, а две многу феквентни компании Чек-ерлаинс и Малер не летаат кон и од Скопје. Тоа Владата сака да го замени со 5,5 милиони евра субвенции кон и за компанија што сеуште не ја знаеме, како  завршуваат тие средства, ама резултатот е тој. Го немаме договорот со ТАВ, не можеме да ги исполниме барањата, не сме конкуретни во однос на соседите, губиме сите, освен тие 10-тина вработени што гледаме , по родбинска врска дошле и влегле во еден систем од зачаран круг од 1500 евра плата. А синдикатите за безбедноста и ненабавување опрема имаат десетина дописи до Министерството за транспорт и врски. Не знам дали би добил заменикот министер, дали ги видел, ама тие дописи кои завршиле во Делегацијата на Европската унија во Скопје, претпоставувам кога биле испратени до Министерството за транспорт и врски, стигнале таму. Затоа, ова е работа, имплементацијата е и те како критична и тука импровизации не може да има. Затоа, апелираме да не се менува толку често Законот за  воздухопловство, да се седне, да се направи една вистинска анализа за потребите и на македонската навигација и на Управата за цивилна и воздушна пловидба во интерес на патниците и во интерес на граѓаните на Република Македонија и во интерес на Македонија, од аспект на прелети, бидејќи тие само прелетуваат, освен пари што оставаат ништо друго не прават. Затоа, со менување на упрапвните одбори, плус друго, тоа не е суштината на потребата што во овој момент ја бараме од една услуга што мора да ја имаме. Не треба, туку мора да ја имаме. Благодарам. 

Трајко Вељаноски: Благодарам.
Господинот Владимир Ѓорчев има реплика, повелете. 

Владимир Ѓорчев: Благодарам претседателе. 

Само кратка реплика на колегата Макрадули. 

Почитуван колега Макрадули, зошто Косово има повеќе патници, нивниот аеродром од Република Македонија? Прво, затоа што не можат да одат во Република Србија по патниот сообраќај, а втора работа затоа што во 1999 година имаа милион бегалци од кои 200-300 илјади останаа во западните земји. Трета работа, затоа што имаа 30-40 илјади меѓународен персонал, што војници, што цивилни луѓе што по неколку пати годишно летаат и тие и нивните семејства. Од тие причини Косово има повеќе авиопатници од Република Македонија. 

Први, затоа што со нивниот пасош не можат да одат преку Република Србија, второ, затоа што имаат десетици па и стотици илјади луѓе кои останаа во западните земји поради војната што беше таму и што има неколку десетици илјади меѓународен персонал од КФОР, преку ЕУРОЛЕКС до УНДП, ОН и сите други можни меѓународни организации, затоа што е полупротекторат. 

И втора работа, ние имаме зголемување на бројот на патници во првите два месеци на нашите аеродроми за околу 20%, значи зборуваме за 2012 година. 2011година исто така имаме зголемување и од скопскиот и од охридскиот аеродром. Ние паосле 20-30 години ветувања, конечно нашиот аеродром не изгледа како онаков аеродром кој што никој со години не го пипна, туку имаме пристоен и среден аеродром кој што е предуслов за развој на авиосообраќајот. Така што во тој дел мислам дека се работи за критики по секојка цена, критики што ги претекнуваат сите оние добри работи што се имаат случено, а во овој дел мислам дека добрите работи се повеќе од очигледни. 

И, сосема на крај велите МАЛЕВ не лета од скопскиот аеродром унгарската авиокомпанија. Не само што не лета од скопскиот аеродром, не лета од никаде.Банкротираше компанијата и сите 40 дестинации кои што ги покриваа не летаат никаде, така што во тој дел и со намален број на компании, ние имаме зголемување на патници. Благодарам. 

Трајко Вељаноски: Благодарам. 

Господинот Макрадули Јани има контра реплика, повелете.

Јани Макрадули:  Господине Ѓорчев, аргументите се следни. Ние сме една од ретките земји што зимскиот ред има поголем број на летови од летниот распоред на авиосообраќај. Тоа може да се провери на веб страницата. Многу лесно. МАЛЕВ не лета никаде, а ЧЕХ-ерлајнс остана да лета до многу земји. Само не лета до Скопје. Мене ме чуди како не остана Прага, како популарна дестинација за Владата на ВМРО ДПМНЕ да постои. 

На крајот , откако во 2006 година, откако ВМРО ДПМНЕ е дојден на власт, со придавката „македонски“, се упропастивте. Едно од тоа е македонскиот авиотранспорт. За жал, немаме авион со македонско знаме да се шета и лета низ Европа. Благодарам. 

Трајко Вељаноски: Благодарам. 
Бидејќи е исцрпена листата на пријавени за збор констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изненување и  дополенување на Законот за воздухпловство е прифатлив и може да се даде на натамошно односно второ читање.

2. Овој заклучок заедно со стенографските белешки од седницата на Собранието да се достави до Комисија за транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 63 пратеници, од нив за предложениот заколучок гласаа 48, 15 пратениците се воздржани, нема против.

Констатирам дека Собранието го усвои предложениот заклучок.

Минуваме на точка 19 - Предлог на закон за изменување и дополнување на Законот за јавна чистота - прво читање

Предлогот на законот и извештаите на Комисијата за транспорт, врски е екологија како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Има збор заменикот министер за трансорт и врски, повелете.

Тахир Хани: Благодарам почитуван претседател.

Како резултат на тешкотиите кои што се појавија во текот на досегашното спроведување на законот е наметна потребата од утврдување на одредби со кои што ќе се утврди давањето на дозвола за правни лица за одржување на јавната чистота, како и условите во кои се дава таа дозвола дополнително прецизирање на овластувањата на комуналните редари како и обврските на одговорните лица во јавните претпријатија и правните лица кои што се ангажирани за одржување на јавната чистота во општините и градот Скопје во текот на вршење на општо корисна работа од страна на вршителите н а прекршоци кои што се предвидени со закон. целта е да се утврди со закон дека правните лица, значи не јавните претпријатија кои што можат да вршат работи на одржување на јавна чистиота треба да поседуваат дозвола која што ја издава Министерството за транспорт, врски и екологија, затоа  што се работи за дејност од јавен интерес. Во овој член за утвредени условите за добивање на оваа дозвола и подзаконски акти за формата и содржината на барањето. Формата и содржината на образецот, на дозволата што ја пропишува министерот за  транспорт и врски.

Во членот 2 се уредува прашањето на рокот за давање на дозвола за одржување на јавна чистота за правните лица како и тоа дека истата може да се одземе до колку правното лице не ги исполнува утврдените услови според членот 7 став 4 од овој закон. Со  членот 7 се предвидува постапка, процедурата молчењето е одобрување. Знали до Министерството  не постапи во рок од 15 дена од денот на прием на документацијата  според барањето за добивање на дозвола, странката има право да се обрати до архивот на министерот кој што е обврзан да издаде дозвола во рок од 5 рабнотни дена. Во спротивно е утврдено со право странката да се обрати до Државниот инпекторат за администрација во рок од 5 работни дена.

Во членот 3 се дополнува одредбата на членот 9 став 2, дека со одржувањето на отворените простори на граничните премини и на аеродромите може да ја врши правно лице со дозвола за одржување на јавна чистота што сега се уредува токму со овој закон. Затоа што со постојниот Закон не се утврдени целосно овластувањата на комуналите редари и работници истите немаат можност да ги вршат работите утврдени со закон. Со предлог членот 4 се утврдуваат овластувањата на комуналните редари при вршење на контрола од нивна страна. Комулните редари вршат контрола со  увид во документите за идентификација на лицето, значи лична  карта или патна исправа или пак некој друг документ за идентифиакција за слика со која што може да се утврди неговиот  идентитет, возачка дозвола, здравствена легитимација или пак студентска легитимација. И до колку лицето одбие да даде податоци за себе или пак нема да покаже некои од побараните документи за идентификација, според ставот 3 од овој член комуналниот редар ја известува најблиската полициска станица дека има потреба од полициска помош, од полициски службеник.

Со членот 5 се предидува глоба за јавните претпријатија и за правните лица каде што се врши општо корисна работа доколку не се овласти лице за фотографирање и до колку не се чуваат фотографиите од завршената, или реализарана општо корисна работа.

Во членот 6 се предвува глоба за овластените лица кои што се овластени  да ја контролираат општо корисната работа до колку не се врши фотографирање на лицата при вршење на таа општо корисна работа. 

Со членот 7 се дополнува законот, затоа што општо корисна работа се овластува лице кои што всушност три пати ќе изврши фотографирање тоа една фотографија во текот на фотографирање на лицето и пошироката околина во текот на вршење на општо корисна работа, една слика во текот на вршење на таа општо корисна работа, една фотографија  по завршена работа.

Почитувани пратеници, со имплементацијата и спроведување на Законот за јавна чистота всушност се соочувме со неколку аномалии во оваа насока, со забелешките на локалната власт дојде и до предлог измената на Законот за јавна чистота.

Трајко Вељаноски: Благодарам.

Има збор господинот Горан Сугарески, повелете.

Горан Сугарески: Благодарам претседателе.

Почитувани колеги пратеници, господине заменик министер, во интерес на времето можеби имаше ситуација да се откажа. Не  можам да се откажам затоа што најкатстрофалниот закон од овие редица закони кој што го предлагате е и овој Закон за јавна чистота измени и дополнмивање. Се сеќавам во 2008 година кога се носеше Закон за јавна чистота Миле Јанакиески тогаш ни велеѓе дека тој закон се носи за да се спроведат светски стандарди, европска практика и овој бил применлив закон со Сингапур. Така тогаш ни кажуваше Миле Јанакиески. Јас не знам во Сингапир како се спроведува колку лошо о катастрофално се спроведува во Република Македонија. И сега ова што дополнително денеска се предлага мислам дека е тотално непримерно.

Почитуван господине Хани, јас многу ве почитувам и како човек и како се, меѓутоа не знам дали вие мислите дека ова решение е законско и добро. Лично вие тврдам дека не мислите дека е ова законско решение. Мислам вие сте пуштени овде за да го браните овој закон. Полош е од сите законикои што се донесени во ова Собрание. Прво, со овој закон внимателно ги гледавме сите аспекти на измените кои што вие ги предлагате, за постапката која што ја предлагате со овој закон, апсолутно се имаме изјаснето, тоа е управната постапка. Меѓутоа за овие измени кои што се предлагаат со членот 11 и со членот 7, односно членот 40  од постојниот закон, мислам дека апсолутно вршит  повреда и на Уставот и на Република Македонија и на  Законот за заштита на лични податоци вклучтелно на оние правилниците кои ги има во полициски станици односно она што ги работат полициските службеници. Не може никако да ги внесуваме, изворна надлежност со овој закон да им даваме на комуналните редари да легитимираат луѓе по улици. Со овој закон ние тоа го правиме, комунални редари да легитимираат луѓе и врз база натоа да даваат  мандатна казна. Јас сум работел комунален инспектор и ја знам надлежноста и согласно Законот за комунална инспекција и  согласно Законот за управување на отпад уште кога го донесовте Законот за јавна чистота ова не беше исправно, тој и сега не е и еден куп одредби од Закон за јавна чистота поистоветуваат со Законот за управување со отпад. Тоа не се направи иако и на Законодавно правната комисија се донесе пречистен текст од Законот за управување со отпад,  бадијала на се заврши работата. Работат на државниот инспекторат и на општинските комунални инспектори во дел се поколопуваат, ама тоа никој не ги кажува. Прво, апсолутно не мислам дека комуналните редари треба тоа да го прават. Вие согласно членот 33 им давате можност на комуналните редари да издавате мандатни казни врз база на кои што тоа како што прават комуналнит инспектори, полицијата сега да го прават и овие. Друга наделжност комуналните редар нема во делот на пишување  на казни кои што се со поголеми износи. Овие се до 50 евра и еден така поголем опфат на казни можат да пишуваат. И сега вие велите таму, до колку лицето одбива да даде податоци за себе или нема да го докажа идентитот си исправите, комуналниот редат ја известува најблиската полициска станица за потребата од присуство на полициски службеник на местото на сторување на прекршокот. Што значи тоа? Дали човекот кој што ќе биде сторителот на ваквото дела,  на ваквиот прекршок ќе треба да стои тука за комуналниот редар да оди до првата станица да повика полицаец кој што ќе легитимира, или на сила ќе земе податоци. Јас ви гарантирам дека комуналните редари оваа работа нема да ја завршат.  Ќе им бегаат луѓето. Се знае тоа како се прави. Никако ова не може да биде надлежност на комуналниот редар. Не знам од кои причини, бидејќи согласно и минатиот закон тие имаа одредени улоги. Сега дополнително  им даваме и да легитимираат  и тоа да го прават. Контролата на комуналната инспекција многу јасно се врши. Комуналниот инспектор, редар и полицијата и асистенција ако треба од некој јавно претпријатие за кое што ќе зборувам за членот 7. Така може да се изврши, врз база на таа контрола. Да се направи записник, да се донесе решение, или да се поднесе евентуално прекршочна пријава или да се изрече мандатна казна. Не бива оваа работа. уште посмешно е во членот 7 каде што вели: при вршењето на општо  корисна работа, јавното претпријатие или правното лице каде  врши оптшо корисна работа се должни да овластат лице кое три пати ќе фотографира лице. Ова е смешно. Најискрено ова е смешно, ова  е катастрофа. Зошто три пати. Ова службено лице согласно казните кои што ги  имате  предложено и во овој закон и во основниот закон се мн огу високо од 500 до 1000 евра, еве сега 600 евра ќе биде казната. Зошто три пати треба да го слика. Која е сотуацијава, еднаш при почеток на општо корисната рабнота, едфнаш не средина  дури и ја обавувал работата, трет пат кога ја завршил работата. Се можам да разберам, ама мислам дека со овој закон е допрено дното. Јас не знам кој ги пишува овие закони. Ама ви тврдам дека луѓето кои што ги имплементираат на терен не се консултирано за ваква работа, затоа што ова е смешно. Дали Државниот комуналните инспекторат ви е консултиран, дали комуналните инспектори  и тоа тврдат дека ова вака треба да биде во јавните претпријатија тврдат дека три пати треба да бидат сликани. Мислам дека оваа работа вие издавањето на решение за извршена општо корисна работа. Со тоа службеното лице си ја завршило работата. Јас не знам кој  ги пишува овие закони, дали ве консултираат вас. Министерот знае за ова. Јас ова ви кажувам од искуство, затоа што знам дека на ваков начин ниту до сега беше спроведен како што треба овој закон. Знаете што се случуваше. Во даден момент кога буџетот кога требаше да биде повеќе исполнет на полицијата  и беше даден налог колку што може како норма да пишуваат мандатни казни за да се покрие дел од ова. И тие казни зависно од смената беа од раководителите на  полицијата, на  терен и што повеќе  казни да пишуваат. Не може инспектори, редари и полиција и сешто да има надлежност за имплеметнација на ваков закон.  Исто во делот на несовпаѓањето со Законот за управување со отпад. Го зедов и правата на субјектот за правата за заштита на лични податоци. Друго пишува овде, контролорот кој што треба да ја обавува работата на кој начин треба да ги легитимира. Правлник за начин за вршење на полициски работи. значи сето тоа ние ако не сакаме да задираме во правото на личните податоци, при тоа и да не бидат тие податоци злоупотребени начинот на кој што се предлагаат измените на Закон за јавна чистота не се добри. И затоа мислам кога правите мислам дека  можете да направите малку поширока дебата со оние кои што работат на оваа дебата. Има раководители на Инспекторат, има комунални инспектори, има Државен комунален инспекторат, викнете ги нив. Тие одат на терен, тие знаат со што се соочуваат. Не може од канцеларија да има закон. Ставрески во едно интервју велеше дека за секоја засегната страна, овде сите граѓани се засегнати со овој закон. Ќе ги консултираме оние кои што се од фелата, од еснафот, за носењето на закони. Затоа ви велам, мислам дека  овој не дека опозицијата не сака или дека против јавната чистота, меѓутоа мислам дека ова што вие го предлагате тотален нон сенс, глупост за која опозицијата не може да гласа.

Трајко Вељаноски: Благодарам. 

Господинот Димков Трајчо имаше реплика, не, добро. 

Бидејќи е исцрпена листата на пријавени за збор констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и  дополнување на Законот за јавна чистота е прифатлив и може да се даде на натомшно односно второ читање.

2. Овој заклучок заедно со стенографските белешки од седницата на Собранието да се достави до Комисија за транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 58 пратеници, од нив за предложениот заколучок гласаа 48,  пратеници се воздржани нема, 10 пратеници против.

Констатирам дека Собранието го усвои предложениот заклучок.

Колеги пратеници, дозволте од мое и од ваше име на граѓаните на Република Македонија да им го честитам утрешниот празник 24 мај Свети Кирил и Методиј, Ден на севословенските просветители.

Тука ја прекинувам седницата. За продолжување на оваа седница накнадно ќе бидете известени.

(Седницате прекина со работа во 19,08 часот)

